
Паёми Президенти Љумњурии 
Тољикистон, Пешвои миллат муњта­
рам Эмомалї Рањмон ба Маљли­
си Олии Љумњурии Тољикистон 
(16.12.2025) дар њоле ироа гардид, ки 
Ватани азизи мо дар марњалаи нави­
ни тараќќиёт ва рушд ќарор дорад. 
Ин марњалаи таърихи миллї ва ва­
танї, аз як тараф, ба уфуќњои тозаи 
ташаккули њувияти миллї ва рушди 
иќтисоди ватанї мусоидат кунад, аз 
љониби дигар, моро дар рў ба рў бо 
мушкилоту хатароти глобалї воме­
гузорад. Ин аст, ки њушёрї ва зира­
кии сиёсї дар баробари воќеиятњои 
имрўзї амри зарурї ба шумор ме­
раванд. Дар зимн, шароити имрўзаи 
љањонишавї ва бархўрди манфиатњо, 
ки боиси низоъ ва даргирињои зиёди 
дањшатбор дар манотиќи гуногуни 
сайёра гардидааст, давлатњо ва љо­
меаи љањониро ба ташвиш овардааст. 

Сўйистифода аз дину мазњаб, си­
ёсї кардани динњо ва бар асоси хуро­
фоту таассуб парокандани тухми ки­
наву адоват, њамчунин, нохун задан 
ба эњсосоти мазњабии мардуми мин­
таќањои гуногун барои коргардонон 
ва тањиягарони сенарияњои муосири 
сиёсї ва мафкуравї њамчун абзори 
калидї хидмат мекунад. 

Љомеањо њар ќадар ба низоми 
сиёсии дунявї тамоюл пайдо намо­
янд, њамон андоза имконияти коњиш 
ёфтани даргирию ноамнињо пайдо 
шуда, раванди озодию истиќлоли 
миллї тањкиму таќвият меёбад, зеро 
њувияту худшиносии миллї, озодаги­
ву истиќлоли маънавию сиёсї танњо 
дар љомеаи дунявї имконпазир аст. 
Дар ин росто, боло бурдани њувияти 
миллї ва зинда намудани хотираи 
таърихї, авлавият бахшидан ба руш­
ди бемайлони илму маориф кишвари 
моро дар баробари ин тањдиду ха­
тарњо муќовиматпазир мегардонад. 

Тавре ки Сарвари давлат дар 
Паём иброз доштанд, таъмин наму­
дани шароити хуб ва њаёти арзанда 
барои шањрвандони Љумњурии Тољи­
кистон муњимтарин вазифа ва рисо­
лати давлати миллї мањсуб мешавад. 
Барои ба вуљуд овардани шароити 
арзандаи зиндагї ба шањрвандони 
љумњурї, пеш аз њама, боло бурдани 
масъулияти хидматчиёни давлатї 
зарур аст ва масоили масъулият­

писандї, кордонї, ташкилотчигї, 
муоширати хуби корї, расидагї ба 
мушкилоти мардум, њифзи манофеи 
давлатї, арзишњои миллї, самарано­
кии мудирияти давлатї дар авлавия­
ти сиёсати давлатї ќарор дорад. Ило­
ва бар ин, таќвияти сармояи инсонї, 
даст ёфтан ба нишондодњои зарурии 
микро ва макроиќтисодї, таъмини 
амнияти давлатї ва миллї, рушди 
бемайлони илму маорифи ватанї ва 
амсоли инњо аз самтњои муњимми си­
ёсати давлатї ба њисоб мераванд. 

 Таваљљуњ ба ин нуктаи калидї 
– илм ва маориф ва љойгоњи асосї 
доштани ин ду соњаи ба њам тавъам 
хатти мењварии сиёсати давлати 
миллиро ташкил медињад. Илм ва 
маорифро самти калидии сиёсати 
давлатї унвон кардан маънои пай­
гирї намудани сиёсати илммењварро 
шањодат медињад. Ба тањсил фаро 
гирифтан, ба шуѓлу касбомўзї ва ё 
илму дониш мутамоил сохтани нас­
ли наврасу љавони тољик аз оѓоз то 
имрўз дар маркази таваљљуњи Давлат 
ва Њукумати Љумњурии Тољикистон 
ќарор дорад. 

Таваљљуњи пайваста ба ин соњањои 
таќдирсоз бар он асос меёбад, ки 
пешрафти љомеа, тањкими давлат­
дорї ва ояндаи неку босаодати мил­
лат мустаќиман аз сатњи дониш, маъ­
рифат ва љањонбинии шањрвандон 
вобаста мебошад. Дастгирии соњањои 
илму маориф дар сиёсати давлатї 
њамчун сармоягузорї ба фардои мил­
лат арзёбї мегардад. Аз њамин љост, 
ки њаљми маблаѓгузории онњо сол ба 
сол афзоиш ёфта, имрўз беш аз панљя­
ки харољоти умумии буљети давла­
тиро ташкил медињад. Танњо барои 
соњаи маориф дар соли 2026 ќариб 14 
миллиард сомонї људо гардидааст, 
ки нисбат ба солњои гузашта афзои­
ши назаррас дошта, нишондињандаи 
равшани сиёсати иљтимоии давлат 
мебошад. 

Роњбар давлат зикр карданд, ки 
љањони муосир, ки бо суръати балан­
ди рушди илму техника ва техноло­
гияњои пешрафта фарќ мекунад, аз 
давлатњо талаб менамояд, ки ба не­
руи инсонї такя намоянд. Давлатњои 
пешрафта мањз бо истифодаи дониш 
ва навоварї ба дастовардњои бузург 
ноил гардидаанд. Барои он ки Тољи­

кистон низ дар сафи чунин кишварњо 
ќарор гирад, зарур аст, ки насли нав­
расу љавон соњиби саводи комил, 
касбу њунар ва љањонбинии муосир 
бошанд. Бесаводї ва дур мондан аз 
маърифат метавонад љомеаро ба гир­
доби таассуб, хурофот ва ифротгарої 
тела дињад, ки оќибатњои фалокатбор 
дорад.

Бояд ёдовар шуд, ки Сарвари дав­
лат њамеша доир ба масъалањои таъ­
лиму тарбияи насли наврас, гироми­
дошти арзишњои миллї, суннатњои 
мардумї ва раванди њувиятсозии 
миллї таваљљуњи љиддї зоњир меку­
нанд. Дар ин замина, Президенти 
кишвар дар Паём тазаккур доданд, 
ки љињати боло бурдани сатњу сифа­
ти тарбияи насли наврас ва љавон, 
зиёиёни мамлакат ва кормандони 
муассисањои таълимию илмї муваз­
зафанд ба масъалањои баланд бар­
доштани њисси худшиносии миллї, 
ватандўстї, ифтихори ватандорї ва 
дар руњияи инсонпарварї тарбия 
намудани насли навраси кишвар эъ­
тибори махсус дињанд. Ба ин далел, 
дар шароити феълї, ки бархўрдњои 
тамаддунї дар сатњи љањонї тезутунд 
мешаванд, омўзишу тањќиќи меро­
си бостонї, арзишу суннатњои мил­
лию мардумї ва ёдгорињои таърихї 
муњим мебошад. 

Бо ташаббус ва роњбарии Пешвои 
миллат солњои охир дањњо иншооти 
фарњангї бунёд ва садњо муассисаи 
дигар таъмиру таљдид гардидаанд. 
Бунёди Театри миллии Тољикис­
тон дар пойтахт њамчун рамзи эњёи 
фарњанги миллї ва туњфаи арзанда 
ба ифтихори 35-солагии Истиќлоли 
давлатї арзёбї мегардад. Њамзамон, 
нашри садњо номгўй китобњои бадеи­
ву бачагона ва таќдими ройгони осо­
ри бузурги «Тољикон» ва «Шоњнома» 
ба ањолї барои баланд бардоштани 
сатњи маърифат ва худшиносии мил­
лї равона шудааст. 

Љомеа ва миллат, ваќте ки ба 
сатњи худогоњї ва худшиносии миллї 
мерасад, ки ќабл аз њама, ба таъмини 
амнияти маънавї расида бошад.

Дар шароити мураккаби љањо­
ни муосир, ки бо шиддат гирифтани 
раќобатњои геосиёсї ва тањдидњои 
нав њамроњ аст, њифзи истиќлол, 
тањкими вањдати миллї ва муќови­
мат ба ифротгарої вазифаи муќад­
даси њар як шањрванди кишвар ба 
њисоб меравад. Дар ин раванд, танњо 
афзудани сафи афроди худшинос, 
донишманд ва дорои њофизаи ќавии 
таърихї пайкараи миллиро боз њам 
неруманд сохта, бо такя ба фарњангу 
тамаддуни ѓанї ва арзишњои миллии 
худ Тољикистон метавонад мавќеи 
худро дар арсаи байналмилалї боз 
њам устувортар намояд.

Дар Паём эълон гардидани соли 
2026 њамчун “Соли вусъат дода­
ни корњои ободониву созандагї ва 
тањкими худшиносиву худогоњии 
миллї” ба ифтихори 35-солагии Ис­
тиќлоли давлатї рамзи эътимод ба 
ояндаи дурахшони давлат ва иродаи 
ќавии мардуми тољик мебошад. 

Исомиддин ШАРИФЗОДА,
номзади илми фалсафа

дар муассисаи тањсило­
ти миёнаи умумии №19-и 
ноњияи Синои шањри Ду­
шанбе вохўрии вазири ма­
ориф ва илми Љумњурии 
Тољикистон Рањим Саидзо­
да бо волидони хонандаго­
ни муассисањои тањсилоти 
миёнаи умумии пойтахт 
баргузор гардид.

Вохўрї дар заминаи си­
ёсати иљтимоии давлат ва 
бо њадафи тањкими њамко­
рињои судманд миёни муас­
сисањои таълимї ва воли­
дайн баргузор шуд.

Дар оѓоз вазири маориф 
ва илм таваљљуњи доимї ва 
хоссаи Асосгузори сулњу 
вањдати миллї – Пешвои 
миллат, Президенти Љумњу­
рии Тољикистон муњта­
рам Эмомалї Рањмонро ба 
соњаи маориф таъкид на­
муда, зикр кард, ки рушди 
соњаи маориф њамчун самти 
калидии сиёсати давлатї 
тањти назорат ва дастгирии 
њамешагии Роњбари давлат 
ќарор дорад. Дар солњои 
соњибистиќлолї мањз бо 
ташаббус ва сиёсати хирад­
мандонаи Пешвои миллат 
шароити мусоиди таълимї 
фароњам гардида, бунёду 
навсозии муассисањои таъ­
лимї, баланд бардоштани 
маќоми омўзгор ва такмили 
мазмуну муњтавои таълим 
ба марњалаи сифатан нав 
ворид шудааст.

Њамзамон, вазири ма­
ориф ва илм таъкид на­
муд, ки мањз бо дастгирї 

ва таваљљуњи доимии Ра­
иси шањри Душанбе муњ­
тарам Рустами Эмомалї 
имрўз дар пойтахт бењта­
рин шароит барои таълиму 
тадриси насли наврас фа­
роњам оварда шуда, сохт­
мон ва ба истифода додани 
муассисањои нави таълимї 
бо шароити муосир, син­
фхонањои барњаво, озмоиш­
гоњњо, толорњои варзишї ва 
таљњизоти зарурии таълимї 
ба бењтар гардидани сатњу 
сифати тањсил мусоидат на­
мудааст.

Зимни вохўрї масъа­
лањои муњимми таълиму 
тарбияи фарзандон, наќш 
ва масъулияти волидайн дар 
раванди таълим мавриди 
баррасї ќарор гирифтанд. 
Вазири маориф ва илм таъ­
кид намуд, ки тарбияи ду­
русти насли наврас вазифаи 
муштараки мактаб ва оила 
буда, иштироки фаъолонаи 
падару модар дар њаёти 
мактабї, назорати мунта­
зами тањсили фарзандон ва 
њамкории пайваста бо омўз­
горон омили асосии баланд 
бардоштани сатњи дониш ва 
ахлоќи хонандагон мањсуб 
меёбад.

Њамзамон, дар љараёни 
вохўрї меъёрњои ќонунгузо­
рии Љумњурии Тољикистон, 
аз љумла, ќонунњо «Дар бо­
раи масъулият барои таъ­
лиму тарбияи кўдак», «Дар 
бораи маориф» ва «Дар бо­
раи маќоми омўзгор» шарњу 
тавзењ дода шуданд. Дар ин 
замина, масъулияти падару 

модар дар таълиму тарбияи 
фарзандон, риояи интизом 
дар мактаб ва пешгирї аз 
њама гуна ќонуншиканињо 
таъкид гардид.

Дар баробари ин, масъ­
алањои роњ надодан ба 
зуњуроти коррупсионї дар 
соњаи маориф, пешгирии 
љинояткорї миёни нобо­
лиѓон, баланд бардоштани 
сатњи маърифати њуќуќии 
волидайн ва хонандагон, 
инчунин, таќвияти назорати 
падару модар ба фаъоли­
яти њамарўзаи фарзандон 

мавриди муњокима ќарор 
гирифтанд. Таъкид шуд, 
ки танњо бо њамкории зичи 
мактаб, оила ва љомеа мета­
вон муњити солими таъли­
миро таъмин намуд.

Дар идома, волидайн 
фикру андешањои худро во­
баста ба вазъи таълиму тар­
бия, муносибати омўзгорон, 
сатњи таълим ва шароити 
муассисањои таълимї баён 
намуда, аз тадбирњои анде­
шидашуда дар самти бењтар 
намудани инфрасохтори 
соњаи маориф изњори ќано­
атмандї карданд.

Дар фарљоми вохўрї 
иштирокдорон ба хулосае 
омаданд, ки љињати тањкими 
минбаъдаи њамкорињои су­
дманд миёни падару модар 
ва муассисањои таълимї, 
ба роњ мондани муносиба­
ти созанда, масъулона ва 
манфиатдор бо мактаб, ин­
чунин, баланд бардоштани 
наќши падару модар дар ра­
ванди таълиму тарбияи фар­
зандон тадбирњои мушаххас 
андешида шавад.

Дар ин замина, ќарор 
ќабул гардид, ки бо маќса­
ди љалби таваљљуњи васеи 
љомеа ба масъалаи масъули­
яти волидайн ва ањаммияти 
њамкории пайвастаи оила­
ву мактаб, рўзњои наздик 
мурољиатномаи волидайни 
иштирокчии вохўрї тавас­
сути сомона ва сањифањои 
расмии Вазорати маориф ва 
илми Љумњурии Тољикистон 
ба љомеа манзур карда ша­
вад.

Дар Вазорати маориф ва илми 
Љумњурии Тољикистон бо намоян­
дагони Хазинаи кўдакони Созмони 
Милали Муттањид (ЮНИСЕФ) дар 
Љумњурии Тољикистон вохўрї бар­
гузор гардид.

Дар вохўрї муовини якуми вази­
ри маориф ва илм Њомид Њошимзо­
да, муовини вазири маориф ва илм, 
сардорони раёсату шуъбањои даст­
гоњи марказї ва зерсохторњои вазо­
рат, намояндагони бахши маорифи 
ЮНИСЕФ дар Љумњурии Тољи­
кистон ва дигар шахсони масъул 
иштирок намуданд.

Зимни мулоќот масъалањои му­
њимми рушди соњаи маориф, аз љум­
ла, тањкими њамкорињо дар самти 
тањсилоти фарогир, рушди тањсило­
ти томактабї, баланд бардоштани 
сифати тањсилот, татбиќи барно­
мањои омўзишї, тањкими иќтидори 
кадрї, инчунин, дастгирии ислоњо­
ти соња мавриди баррасии љонибњо 
ќарор гирифтанд.

Муовини якуми вазири маориф 
ва илм дар суханронии худ таъкид 
намуд, ки ЮНИСЕФ яке аз шари­
кони боэътимод ва фаъоли Вазо­
рати маориф ва илм мањсуб ёфта, 
њамкорињои дуљониба тайи солњои 
охир дар самтњои гуногуни соња, 
аз љумла, тањсилоти томактабї, 
тањсилоти фарогир, њифзи њуќуќу 
манфиатњои кўдакон, тањияи ма­
води таълимї, омўзиши омўзгорон 
ва татбиќи лоињањои инноватсионї 
натиљањои назаррас ба бор оварда­

анд. Зикр гардид, ки дастгирињои 
пайвастаи ЮНИСЕФ ба такмили 
сиёсати давлатї дар соњаи маориф 
ва фароњам овардани шароити му­
соид барои тањсили босифати кўда­
кон, бахусус, гурўњњои осебпазир 

мусоидат менамояд. Дар ин зами­
на, омодагии Вазорати маориф ва 
илм љињати идомаи њамкорињои 
судманд ва густариши лоињањои 
муштарак иброз гардид.

Дар идома, Љ. Ќурбонов-намо­
яндаи бахши маорифи ЮНИСЕФ 
дар Љумњурии Тољикистон иброз 
дошт, ки ЮНИСЕФ њамкорињои 
худро бо Вазорати маориф ва илм 
дар доираи афзалиятњои миллии 
соња идома медињад ва њамеша љо­
нибдори татбиќи ташаббусњое ме­
бошад, ки ба баланд бардоштани 
дастрасї ва сифати тањсил равона 
шудаанд. Ў њамкорињои мављударо 
судманд арзёбї намуда, омодагии 
ЮНИСЕФ-ро љињати дастгирии 
минбаъдаи ислоњоти соњаи маориф, 
тањкими иќтидори инсонї ва тат­
биќи барномањои муштарак таъкид 
кард.

Дар фарљом љонибњо бар зару­
рати тањкими њамкорињои минбаъ­
да, густариши робитањои судманд, 
њамоњангсозии фаъолияти мушта­
рак ва идомаи татбиќи босамари 
лоињањои афзалиятнок дар соњаи 
маориф таъкид намуда, омодагии 
худро љињати дастгирии ташаб­
бусњои нав ва татбиќи барномањои 
муштарак изњор доштанд.

5 феврали соли 2026 
вохўрии вазири маориф ва 
илми Љумњурии Тољикистон 
Рањим Саидзода бо сафири 
навтаъини Иттињоди Аврупо 
дар Љумњурии Тољикистон 
Рудослав Дарский баргузор 
гардид, ки дар он масъалањои 
њамкорињои Вазорати маориф 
ва илми Љумњурии Тољикис­
тон бо Иттињоди Аврупо дар 
соњаи маориф ва илм мавриди 
баррасї ќарор гирифтанд.

Зимни суњбат вазири мао­
риф ва илм аз сатњи муноси­
батњои дуљониба бо Иттињоди 
Аврупо ёдовар шуда, таъкид 
намуд, ки Иттињоди Аврупо 
яке аз шарикони муњимми 
Љумњурии Тољикистон мањсуб 
ёфта, њамкорињо бо он аз соли 
1992 инљониб пайваста рушд 
меёбанд.

Вазири маориф ва илм 
иброз дошт, ки Иттињоди Ав­
рупо њамчун шарики рушд дар 
самти ислоњоти низоми тањ­

силоти миёна ва олии касбї, 
татбиќи барномањои байнал­
милалї, аз љумла, «Эразмус+» 

сањми назаррас дорад. Ќайд 
гардид, ки тавассути ин бар­
нома табодули донишљўён ва 

омўзгорон, татбиќи лоињањои 
муштарак ва мутобиќсозии 
барномањои таълимї ба стан­
дартњои байналмилалї амалї 
гардида истодааст.

Дар идома таъкид шуд, 
ки дар доираи барномаи 
«Эразмус+» зиёда аз 280 на­
фар омўзгору донишљў аз 28 
муассисаи тањсилоти олии 
касбї иштирок намуда, беш 
аз 17 лоиња дар 25 муассисаи 
тањсилоти олии касбї ва муас­
сисањои ѓайритаълимї татбиќ 
гардидааст.

Њамчунин, вазири маориф 
ва илм оид ба татбиќи Бар­
номаи дастгирии тањсилоти 

босифат ибрози назар наму­
да, зикр кард, ки барномаи 
мазкур ба баланд бардоштани 

сифати тањсилот, такмили ни­
зоми идоракунї ва омўзиши 
омўзгорон равона шудааст. 
Илова бар ин, амалї гардида­
ни лоињаи «Тањкими муноси­
бати босалоњият дар фанњои 
технологияи иттилоотї-ком­
муникатсионї ва фанњои 
даќиќ (STEM)» бо маблаѓ­
гузории Иттињоди Аврупо 
муњим арзёбї гардид.

Намояндагони Иттињоди 
Аврупо аз њамкорињои суд­
манд бо Вазорати маориф ва 
илми Љумњурии Тољикистон 
изњори ќаноатмандї намуда, 
омодагии худро барои идо­
маи њамкорињо ва дастгирии 
минбаъдаи барномањо ва ло­
ињањо дар соњаи маориф ва 
илм баён карданд.

Дар интињо оид ба рушди 
њамкорињои минбаъда мубо­
дилаи афкор сурат гирифта, 
љонибњо омодагии худро ба­
рои расидан ба њадафњои со­
занда таъкид намуданд.

Соли 2025 дар самти сиёсати хориљии Тољикистон 128 санади байналмилалї ба имзо расид.

ПАЁМИ ЊАФТАБипарњез аз нодоне, ки худро доно шумарад.
Унсурулмаолии Кайковус

     ЊАФТАИ ВАЗОРАТ

Њадаф – таќвияти њамкорињои 
волидайн, омўзгор ва мактаб

Таваљљуњ ба баланд
бардоштани сифати тањсилот

Сафири Иттињоди Аврупо 
дар вазорат

5 феврали соли 2026 дар му­
ассисаи тањсилоти миёнаи уму­
мии назди Сарраёсати маорифи 
шањри Душанбе љаласаи корї бо 
роњбарии муовини вазири мао­
риф ва илми Љумњурии Тољикис­
тон Равшан Каримзода баргузор 
гардид. 

Дар он сардорони раёсату 
шуъбањои дахлдори Вазорати 
маориф ва илм, роњбарони муас­
сисањои тобеъ, сардори Сарраё­
сати маорифи шањри Душанбе, 
мудирони шуъбањои маорифи 
ноњияњои пойтахт, мудирони 
муассисањои тањсилоти томакта­
бї ва директорони муассисањои 
тањсилоти умумии шањри Ду­
шанбе иштирок намуданд.

Муовини вазири маориф ва 
илм зимни суханронии худ таъ­

кид намуд, ки мулоќоти мазкур 
дар њошияи дастуру њидоятњои 
Асосгузори сулњу вањдати миллї 
– Пешвои миллат, Президенти 
Љумњурии Тољикистон муњта­
рам Эмомалї Рањмон дар љала­
саи васеи Њукумати Љумњурии 
Тољикистон ва Паёми Прези­
денти Љумњурии Тољикистон ба 
Маљлиси Олї баён гардидаанд, 
доир мегардад.

Зикр гардид, ки Паёми Пре­
зиденти кишвар идомаи сиёсати 
маорифпарваронаи давлат буда, 
аз њар як корманди соња масъу­
лияти баланд, садоќат ба касб ва 
фаъолияти самаранокро талаб 
менамояд.

Дар идомаи суханронї му­
овини вазир ба наќши созанда­
гиву ташаббусњои Раиси шањри 
Душанбе муњтарам Рустами 
Эмомалї таваљљуњи махсус зоњир 
намуда, таъкид кард, ки даст­
гирињои пайвастаи роњбарияти 
шањри Душанбе дар самти бун­
ёди муассисањои томактабї ва 
тањсилоти умумї, сохтмони би­
ноњои замонавї, муљањњаз гардо­
нидани синфхонањо, кабинетњо 
ва озмоишгоњњо бо таљњизоти 
муосир, инчунин, љорї намудани 
озмунњо ва механизмњои њавас­
мандгардонии молиявї барои 
омўзгорон заминаи мусоид љиња­
ти баланд бардоштани сифати 
тањсилот фароњам овардааст. 
Дар чунин шароит кормандони 
соња вазифадоранд, ки масъули­
ятшиносї ва сатњи касбияти худ­
ро боз њам боло баранд.

Њамчунин, масъалаи дар 
сатњи баланд истиќбол гирифта­
ни љашни 35-солагии Истиќло­
ли давлатии Љумњурии Тољи­
кистон ва вусъат бахшидани 
корњои ободонию бунёдкориро 

дар муассисањои таълимї муњим 
арзёбї намуд. Таъкид гардид, 
ки муассисањои тањсилоти то­
мактабї ва умумї бояд њамчун 
намунаи тартибот, тозагї, зебо­
ишиносї ва муњити солими таъ­
лимї фаъолият намоянд. Дар ин 
замина, роњбарони муассисањо 
вазифадор шуданд, ки љињати 
сабзкорї, тозаю озода нигоњ 
доштани атрофи муассисањои 
таълимї ва дар маљмуъ, корњои 
ободонї тадбирњои муассир ан­
дешанд. 

Њамзамон, муовини вазир 
вобаста ба масъалаи пешгирии 
амалњои коррупсионї дар муас­
сисањои таълимї изњори нига­
ронї намуд. Ў таъкид кард, ки 
љой доштани омилњои коррупси­
онї, аз љумла, њолатњои љамъо­

варии маблаѓ аз хонандагон ва 
волидон аз љониби баъзе роњба­
рони муассисањои таълимї ко­
милан ѓайриќобили ќабул буда, 
чунин амалњо ба обрўи соња ва 
сиёсати иљтимоии давлат лат­
ма мерасонанд. Муовини вазир 
роњбарони муассисањоро вази­
фадор намуд, ки љињати таъмини 
шаффофият, риояи ќонунгузорї 
ва роњ надодан ба њар гуна ќо­
нуншиканињо чорањои ќатъї ан­
дешанд.

Б. Исмоилзода - сардори 
Сарраёсати маорифи шањри Ду­
шанбе суханронї намуда, нук­
тањои матрањшуда аз љониби 
муовини вазирро муњим арзёбї 
кард. Ў ба мудирони кўдакис­
тонњо ва директорони муасси­
сањои тањсилоти умумї таъкид 
намуд, ки иљрои дастуру супо­
ришњои Роњбарияти давлат бояд 
дар мадди аввал ќарор дошта, 
масъалањои таълиму тарбия, ин­
тизоми мењнат, њамкории зич бо 
волидон ва пешгирии њама гуна 
зуњуроти номатлуб, аз љумла, 
коррупсия бояд тањти назорати 
доимї ќарор дода шаванд.

Дар фарљом зикр гардид, ки 
чунин љаласањои корї минбаъд 
низ бо маќсади тањкими фаъ­
олияти муассисањои таълимї, 
баланд бардоштани сатњи масъ­
улиятшиносии роњбарон ва та­
тбиќи самараноки сиёсати дав­
латї дар соњаи маориф баргузор 
хоњанд шуд.

Иштирокчиён изњор дош­
танд, ки дастуру тавсияњои пеш­
нињодшуда барои бењтар на­
мудани фаъолияти минбаъдаи 
муассисањои таълимї ва таъ­
мини сифати баланди тањсилот 
њамчун роњнамо хизмат хоњанд 
кард.

Бо ташаббуси Кумитаи иљроияи Њара­
кати вањдати миллї ва эњёи Тољикистон 6 
феврали соли 2026 дар мавзуи «Наќши во­
лидайн ва омўзгор дар тањкими фарњанги 
тарбия, худогоњию худшиносии миллии 
фарзандон» бо хонандагону омўзгорони 
литсейи давлатии №1 ба номи Муњаммад 
Олим ва сокинони љамоатњои дењоти Дања­
на, Обшорон, Чоргул, Ситораи Сурх, Ња­
сан Њусейнов ва Гулсара Юсуфоваи ноњияи 
Ёвон вохўрї баргузор гардид.

Дар вохўрї вазири корњои дохилии 
Љумњурии Тољикистон, генерал-полковни­
ки милитсия Рамазон Рањимзода, раиси Ку­
митаи иљроияи Њаракати вањдати миллї ва 
эњёи Тољикистон Рудобаи Мукаррам, муо­
вини раиси вилояти Хатлон Абдулло Рањ­
монзода ва муовини вазири маориф ва илми 
Љумњурии Тољикистон Равшан Каримзода 
иштирок ва суханронї карданд.

Раиси Кумитаи иљроияи Њаракати вањ­
дати миллї ва эњёи Тољикистон зикр кард, 
ки мањз бо шарофати сиёсати хирадман­
донаи Пешвои муаззами миллат муњтарам 

Эмомалї Рањмон ва аз баракати сулњу су­
боти сиёсї ва вањдати миллї халќи шарифи 
Тољикистон имрўз дар фазои орому осуда 
дар роњи созандагиву бунёдкорї ќадамњои 
устувор мегузоранд.

Вазири корњои дохилии Љумњурии Тољи­
кистон дар суханронии худ вобаста ба ра­
вандњои љањонишавї, вазъи минтаќавї ва 
байналмилалї, риояи ќонунњои миллї, 
пешгирии шомилшавии љавонон ба њизбу 
њаракатњои ифротї, мубориза бо хурофоту 
љањолат, тарбияи насли наврас дар руњияи 
ватандўстї ибрози назар намуда, њамкории 
пайвастаи оила, мактаб ва волидайнро оми­
ли асосии ташаккули оила ва љомеаи солим 
маънидод кард. 

Дар идома муовини вазири маориф ва 
илми Љумњурии Тољикистон таъкид намуд, 
ки љањони муосир ба фарњанги њамдигар­
фањмї ва масъулияти иљтимої ниёз дорад 
ва омўзгорон бояд муњите фароњам оранд, 
ки дар он хонандагон арзишњои миллї, 
эњтироми њамдигар ва иродаи созандаро 
дар нињоди худ ташаккул дињанд.

4 феврали соли 2026 дар 
Китобхонаи миллии Тољи­
кистон мизи мудаввари ил­
мї-амалї тањти унвони «Ло­
ињаи модели нави барномаи 
омодасозии омўзгорон бо 
назардошти ворид намуда­
ни муносибати босалоњият 
дар таълим» баргузор гар­
дид.

Чорабинии мазкур дар до­

ираи Лоињаи дастгирии ама­
лисозии Стратегияи миллии 
рушди маориф дар Љумњурии 
Тољикистон (марњилаи II) 
баргузор карда шуд.

Дар он муовини вазири 
маориф ва илми Љумњурии 
Тољикистон Лутфия Абдул­
холиќзода, намояндагони 
Вазорати маориф ва илм, 
муассисањои тањсилоти 
олии касбї, Маркази љумњу­

риявии таълимию методї, 
коршиносони миллї ва бай­
налмилалї, инчунин, намо­
яндагони шарикони рушд 
иштирок намуданд.

Њадафи асосии чорабинї 
омўзиш, тањлил ва баррасии 
лоињаи модели нави барно­
маи омодасозии омўзгорон 
бо дарназардошти татбиќи 
муносибати босалоњият 

дар таълим ба њисоб рафта, 
дар љараёни он масъалањои 
мутобиќсозии барномањои 
тањсилотии педагогї ба та­
лаботи муосир, таљрибаи 
байналмилалї ва њадафњои 
стратегии рушди соњаи мао­
риф мавриди баррасї ќарор 
дода шуданд.

Њамзамон, иштирокчиён 
вобаста ба тарњрезии моду­
лии барномањои тањсилотї, 

таќвияти њиссаи салоњи­
ятњои педагогї, таљдиди 
сохтор ва мазмуни фанњои 
омўзгорї, инчунин, наќшаи 
марњилавии татбиќи модели 
нав андеша ва пешнињодњои 
худро иброз намуданд.

Дар љараёни мизи му­
даввар натиљањои тањлили 
барномањои амалкунандаи 
омодасозии омўзгорон аз 

љониби коршиносони мил­
лї ва байналмилалї му­
аррифї гардида, тањлили 
муќоисавии модели мављуда 
бо таљрибаи байналмилалї 
пешнињод шуд. 

Иштирокчиён дар фар­
љом пешнињодњо ва тавси­
яњои мушаххаси худро љиња­
ти такмили модели нав ва 
механизмњои амалисозии он 
баён намуданд.

Дар назди Агентии инноватсия ва технологияњои раќамї «Маркази њифзи маълумот» таъсис дода шуд.

ПАЁМИ ЊАФТА
Бувад мурда њар кас, ки нодон бувад,
Ки бедонишї мурдани љон бувад.

Асадии Тўсї 

     ЊАФТАИ ВАЗОРАТ 

     НИШАСТИ МАТБУОТЇ 

Дар мубориза бо коррупсия 
њамбастагї мебояд

Тарбияи худшиносии миллии хонандагон

Модели нави омодасозии омўзгорон

– Теъдоди умумии донишљўёни филиали 
Донишкадаи рушди менељменти Сингапур дар 
шањри Душанбе 134 нафарро ташкил медињад, 
ки аз инњо 108 нафар дар зиннаи бакалавриат 
ва боќимонда магистр тањсил доранд,-иттилоъ 
дод зимни нишасти хабарї ректори он Зайнид­
дин Мухторї. 

Ќайд гардид, ки дар муассисаи мазкур мута­
хассисони соњањои менељменти савдо ва марке­
тинг, технологияњои иттилоотї, киберамният, 
менељменти сайёњии байналмилалї ва мењмон­
авозї омода карда мешаванд. Тањсил дар до­

нишкада бо забони англисї сурат 
гирифта, донишљўён дар баро­
бари дигар фанњои тахассусї за­
бони давлатї ва таърихи халќи 
тољикро меомўзанд. 

Яке аз самтњои фаъолияти филиал таќви­
яти њамкорињои стратегї бо ташкилоту муас­
сисањои Љумњурии Тољикистон мебошад, ки 
дар асоси он донишкада бо ЉДММ «Авесто  
Гурўњ», Иттињоди корхонањои хусусии «Кои­
ноти нав», ЉСШК «Тољикгидроэлектромон­
таж» ва ширкати «Тселл» њамкорї дорад. Дар 
заминаи њамкорї 51 нафар донишљў бурсияњои 
тањсилиро, ки аз љониби ширкатњои мазкур 
маблаѓгузорї мешавад, ба даст овардаанд. 

Шањноза БОБОМУРОДОВА, 
«Омўзгор»

Тањсили 51 нафар донишљў 
тавассути бурсияњои шарикї

Тавре дар нишасти мат­
буотии Муассисаи таълимии 
ѓайридавлатии «Донишкадаи 
тиббї-иљтимоии Тољикис­
тон» ректори он Ибодзода 
Заррина Њабибулло изњор 
дошт, заминаи моддию тех­
никии кафедрањо ва озмоиш­
гоњњои донишкада мустањкам 
гардида, дарсњои амалї ва 
таљрибаомўзии донишљўён 
дар Маркази клиникї, ил­
мї-таълимии донишкада гу­
заронида мешаванд, ки дар 
он шуъбањои љарроњї, уро­
логия, стоматология ва тера­
певтї фаъолият дорад. 

Соли сипаришуда тибќи 
Маркази миллии тестии наз­
ди Президенти Љумњурии 
Тољикистон 892 нафар дов­
талаб ба донишкада ќабул 
карда шуданд, ки ин 99,9%-
ро ташкил дод. Инчунин, 290 
нафар шањрванди хориљї ба 
донишкада ќабул гардиданд. 
Дар маљмуъ, теъдоди ќабул 
ба донишкада 1255 нафарро 
ташкил дод. Дар донишкада 
259 гурўњи таълимї фаъоли­
ят дорад: 122 гурўњ бо забони 

тољикї, 119 гурўњ бо забони 
русї ва 18 гурўњ бо забони 
англисї. Дар самти таљриба­
омўзї донишкада бо 53 муас­
сисаи тиббї ва профилактикї 
шартнома дорад. 

Њамкорию равобити 
байналмилалии донишкада 
таќвият ёфта, муассиса бо 15 
муассисаи тањсилоти олии 
кишварњои хориљї шартно­
мањо ба тасвиб расонидааст. 

Шодї РАЉАБЗОД,
«Омўзгор»

Њамкорї бо 15 мактаби олии хориљї



4 «Омӯзгор»
№6, 11 феврали

соли 2026

Соли 2025 хонандагони муассисањои таълимии шањри Душанбе аз олимпиадањо 2 њазору 447 медал ба даст оварданд.

ПАЁМИ ЊАФТАТани мурдаву љони нодон якест.
Асадии Тўсї 

     ИЌДОМИ БАЙНАЛМИЛАЛЇ      НИШАСТИ МАТБУОТЇ

- Барои њайати омўзго­
рон, кормандон ва муњас­
силини Донишгоњи миллии 
Тољикистон соли тањсили 
2005 хотирмон мањсуб ме­
шавад, зеро дар ин давра до­
нишгоњ ба дастовардњои на­
заррас дар самтњои таълим, 
илм, тарбия њамкорињои 
байналмилалї ва молиявию 
хољагидорї ноил гардид,- 
гуфт зимни нишасти мат­
буотї ба рўзноманигорони 
дохилию хориљї ректори ин 
муассиса Эмомалї Насрид­
динзода. - Рўйдоди муњим 
дар соли гузашта аз аккре­
дитатсияи байналмилалї гу­
заштани 12 ихтисоси дониш­
гоњ мебошад. Дар баробари 
ин, вобаста ба талаботи за­
мон 12 ихтисоси нав ташкил 
гардид. 

Ба таъкиди ректори до­
нишгоњ, олимоне, ки рисо­
лаи докторї њимоя меку­
нанд, бо 45 њазор сомонї 
ќадрдонї мегарданд. Њамза­

мон, барои бењтар намудани 
сатњи хизматрасонии тиб­
бї дар Донишгоњи миллии 
Тољикистон факултети сто­
матологї кушода шуд. Иф­
титоњи ин факултет барои 
омода намудани мутахас­
сисони баландихтисос дар 
соњаи стоматология ва ќонеъ 
гардонидани ниёзњои ањолї 
ба хизматрасонии босифати 
тиббї мусоидат менамояд. 

Рўзноманигорон ба масъ­
алањои вобаста ба фаъолия­
ти гуногунпањлуи донишгоњ 
– шурои олимон, фаъолияти 
таълимию методї, сифати 
тањсилот, Маркази итти­
лоотї-тањлилї, робитањои 
байналмилалї, инноватсия, 
фаъолияти тарбиявї, фаъ­
олияти хољагї-молиявї ва 
ѓайра таваљљуњ зоњир на­
муда, ба саволњои хеш по­
сухњои мушаххас гирифтанд. 

Њотами ЊОМИД, 
«Омўзгор»

– Фаъолияти байналмилалии филиали Донишгоњи давла­
тии Москва ба номи М. В. Ломоносов тадриљан густариш 
меёбад ва њоло 26 шањрванди хориљї дар филиал тањсил ме­
намоянд,-гуфт директори муассисаи мазкур Бањрулло Фай­
зализода зимни нишасти матбуотї.

Њамзамон, таќвияти њамкорињои байналмилалї ба пеш­
рафти филиал дар арсаи љањонї мусоидат мекунад. Соли 
2025 њайати устодон, омўзгорону кормандони филиал 18 са­
фари хидматї ба Федератсияи Россия, љумњурињои Беларус, 
Ўзбекистон ва Њиндустон анљом доданд. 

Айни њол филиал бо зиёда аз 40 муассисаи таълимию 
илмии хориљї созишномањои њамкорї дорад, ки дар зами­
наи онњо барномањои мубодилаи омўзгорону кормандон ва 
тањќиќоти муштараки илмї-амалї мунтазам амалї мегар­
данд. 

Љасури ЌИЁМИДДИН, 
«Омўзгор»

– Донишкадаи кўњию ме­
таллургии Тољикистон бо зи­
ёда аз 64 донишгоњу донишка­
даи хориљї шартнома дошта, 
бо зиёда аз 67 корхонаи сано­
атї њамкориро ба роњ монда­
аст, ки хатмкунандагон дар 
ин корхонањо ба кор таъмин 
карда мешаванд, - зикр на­

муд зимни нишасти матбуотї 
ректори донишкада Бахтиёр 
Мањмадалї. – Дар донишкада 
факултети зењни сунъї ва тех­
нологияњои нав, 4 озмоишгоњи 
таълимї- тањлилї таъсис дода 
шуд.

Таъкид гардид, ки соли 
2025 Донишкадаи кўњию ме­

таллургии Тољикистонро 577 
нафар хатм намуда, 70 нафа­
рашон, ки ба тариќи буљавї 
тањсил менамуданд, дар 53 
корхонаи саноатї бо љойи кор 
таъмин гардиданд. Дар наќша 
аст, ки соли 2026 дар донишка­
да 14 ихтисоси нав таъсис дода 
шавад.

Зимни нишасти матбуотї муовини 
аввали директори филиали Донишгоњи 
миллии тадќиќотии Донишкадаи энер­
гетикии Москва дар шањри Душанбе 

Сафаралї Гадоев иброз дошт, ки шу­
мораи донишљўён 341 нафарро таш­
кил медињад. Тањсил дар донишгоњ аз 
рўйи ду равия: электроэнергетика ва 

электротехника ба роњ монда шудааст. 
Дар омодасозии мутахассисони соњаи 
энергетика сањми арзанда дошта, соли 
гузашта филиалро 69 нафар хатм наму­
даанд, ки аз ин шумора 60 нафарашон 
бо љойи кор таъмин гардиданд. 

Дар донишгоњ барои донишљўёни 
аълохону фаъол имтиёзњои махсус, аз 

ќабили идрорпулї ва дастрасї ба тањ­
сили ройгон пешбинї гардидааст. Ба ин 
маънї, дар нимсолаи аввали соли хо­
ниш 5 нафар донишљў аз гурўњи шарт­
номавї ба буљавї гузаронида шуданд.

Шањноза БОБОМУРОДОВА,
«Омўзгор»

Фаъолияти пурсамар

Тањсили 
26 шањрванди хориљїТаъсиси факултети зењни сунъї ва технологияњои нав

Имтиёз барои донишљўёни фаъол 

10 феврали соли равон 
нишасти матбуотии филиали 
Донишгоњи миллии тањќиќо­
тии технологии «Донишкадаи 
пўлод ва хўлаи шањри Мо­
сква» (МИсИС) дар шањри 
Душанбе баргузор гардид. 
Директори филиал Муъ­
минљон Љўраев ќайд кард, ки 
дар муассиса 728 нафар тањсил 
мекунанд. 

Њамасола 85%-и хатмку­
нандагони гурўњњои буљавї 

бо роњхат ба љойи кор таъмин 
мегарданд. Инчунин, ЉСК 
«Зарафшон Пакрут» мутахас­
сисони равияи металлургияе, 
ки донандаи забони хитоиянд, 
ба кор даъват намуд. Аз ин рў, 
филиал дар асоси созишно­
ма бо Институти Конфутси­
яи назди Донишгоњи миллии 
Тољикистон омўзиши забони 
хитоиро ба роњ мондааст. 

Ирода ТИЛАБОВА,
«Омўзгор»

Таъмини хатмкардагон бо љойи кор

Мо, ањли кишвар, аз ташаббусњои башар­
дўстонаи Пешвои миллат муњтарам Эмомалї 
Рањмон, ки аз љониби Созмони Милали Мут­
тањид ва дигар созмону иттињодияњои байнал­
милалї пазируфта шуданд, ифтихормандем. 

Соли 2025 Љумњурии Тољикистон дар дои­
раи ташаббусњои љањонии худ љињати амалисо­
зии ќатъномаи Созмони Милали Муттањид оид 
ба Соли байналмилалии њифзи пиряхњо нахус­
тин Конфронси байналмилалии сатњи баланд 
оид ба њифзи пиряхњоро мизбонї намуд.

Бояд ёдрас намоям, ки ќабули ташаббуси 
шашуми Пешвои муаззами миллат муњтарам
Эмомалї Рањмон дар Конфронси Созмони Ми­
лали Муттањид оид ба уќёнусњо, ки 09.06.2025 
дар шањри Нитсаи Љумњурии Фаронса доир 
гардид, боз як сањифаи наверо дар таърихи ди­
пломатияи байналмилалии оби Тољикистон боз 
намуд.

Дар СММ оид ба уќёнусњо Президенти 
Тољикистон аз вазъи ташвишовари таѓйирё­
бии иќлим, таъсири он ба муњити зист, обша­
вии бесобиќаи пиряхњо ва норасоии оби тоза 
суханронї карда, аз пайомадњои харобиова­
ри обшавии пиряхњо ва таъсиру зарари он ба 
иќтисодиёт, экосистемањои кишварњо ва ња­

ёти одамон ёдовар шуданд. Њамчунин, таъкид 
намуданд, ки тўли 20 соли ташаббускорињои 
Тољикистон дар соњаи обу иќлим 14 ќатъно­
маи Тољикистон дар ин самт аз љониби СММ 
љонибдорї шудааст.

Пешвои миллат моњи сентябри соли 2025 дар 
шањри Ню-Йорк дар њошияи иљлосияи 80-уми 
Маљмааи Умумии СММ пешнињод намуданд, 
ки соли 2027 Соли байналмилалии маърифати 
њуќуќї эълон гардад. Сарвари давлат изњор 
доштанд, ки имрўзњо љомеаи љањонї шоњиди 

нодида гирифтани меъёрњои њуќуќи бай­
налмилалї мебошад, ки ин раванд мета­
вонад тањдид ба сулњу субот ва тартиботи 
љањонї гардад. Сарвари давлат муњта­
рам Эмомалї Рањмон таъкид намуданд, 
ки зарур аст, маърифати њуќуќї њамчун 
як унсури муњим барои таъмини адолат 
ва эњтиром ба ќонун таќвият ёбад.

Ба хотири кам кардани гази карбо­
нат, ки фаъол будани њарорати њаво аз 
он вобастагии зич дошта, њамзамон, бо­
иси обшавии пиряхњо мегардад, бояд, 
пеш аз њама, бунёд ва зиёд намудани ма­
соњати љангалзорњо ба роњ монда шавад. 
Дар сурати васеъ намудани масоњати 

љангалзорњо раванди фотосинтез, яъне, фурў 
бурдани гази карбонат бештар ба мушоњида 
мерасад, ки он то андозае обшавии босуръа­
ти пиряхњоро боз медорад. Роњи дигаре, ки аз 
нуќтаи назари коршиносони масоили иќтисо­
дї ба паст гардидани сатњи обшавии пиряхњо 
дар кишвар мусоидат мекунад, бунёди обан­
борњо мебошад. 

Имрўз Тољикистон ба симмати давлати ши­
нохта ва Сарвари он ба њайси ташаббускори 
сатњи байналмилалї эътироф гардидаанд.

Шоњзод НОРЗОДА,
омўзгори биологияи МТМУ №13-и 

ноњияи Айнї 

Ташаббусњои башардўстона

6 феврали соли равон бо ташаббуси Итти-
фоќи журналистони Тољикистон пресс-тур бар-
гузор гардид, ки дар он гурўње аз намояндагони 
воситањои ахбори омма бо шароиту имконоти 
кормандони «Телевизиони Душанбе» шинос шу-
данд. 

Раиси Иттифоќи журналистони Тољикистон 
Зинатуллоњ Исмоилзода иброз дошт, ки аз љо­
ниби Њукумати кишвар барои рўзноманигоро­
ну кормандони ВАО шароити мусоид фароњам 
гардидааст. 

Сипас директори «Телевизиони Душанбе» 
Маъруф Оќилзода њайати рўзноманигоронро бо 
шароити бинои нави муассиса ошно сохт. Бино 
аз 5 ошёна иборат буда, дорои њуљрањои корї, 
якчанд студияи муљањњаз бо асбобњои навор­
бардории наву замонавї, њуљраи танзимї ва ки­
тобхона аст. Дар китобхона беш аз 7000 кито­
би электронии тољикї, русї ва англисї мављуд 
мебошад. Инчунин, телевизиони мазкур дорои 

студияи сайёр аст, ки он аз соли 2017 фаъолият 
мекунад. 

Ёдовар мешавем, ки бинои нави «ТВ Душан­
бе» 24 декабри соли 2025 бо иштироки Пешвои 
муаззами миллат муњтарам Эмомалї Рањмон 
ифтитоњ гардид.

Шароити љавобгўШароити љавобгў
ба талаботи замонба талаботи замон

Cоли 2025 содироти мањсулот аз Тољикистон беш аз 27 фоиз зиёд гардидааст.

МАВЗУИ РЎЗ
Зи нодону зи нољинсу зи нокас
Ба шаб бигрезу мангар њеч бар пас!

Носири Хусрав

     МУСОЊИБА

- Устод, нахуст мехоњем суњ-
батро аз он оѓоз кунем, ки оё ягон 
санади меъёрии њуќуќї аз љониби 
падару модарон ё хонандагон пар-
дохти маблаѓро дар муассисањои 
таълимї иљозат додааст?

- Тавре падару модарони азиз 
медонанд, роњбарияти Вазорати 
маориф ва илми Љумњурии Тољи­
кистон борњо тавассути ВАО ва 
дигар мурољиатномањои худ эъ­
лон намуданд, ки љамъоварии ња­
магуна маблаѓ дар муассисањои 
таълимї ќатъиян манъ аст. Дар 
Ќонуни Љумњурии Тољикистон 
«Дар бораи маориф» (ќисми 7, 
моддаи 58) гуфта шудааст, ки 
дар муассисањои таълимии дав­
латї бо хоњиши падару модарон 
(ё шахсони онњоро ивазкунанда) 
таълими иловагии пулакї дар асо­
си шартномаи тарафайн ташкил 
карда мешавад, ки маблаѓи он ба 
суратњисоби бонкии муассиса ба 
таврї ѓайринаќдї пардохт мегар­
дад. Инчунин, тибќи ќисми 5, мод­
даи 58-и ќонуни мазкур, пардохти 
маблаѓ барои хизматрасонии таъ­
лимии пулакї бояд бо муассис (ё 
муассисон) ва маќомоти дахлдори 
маориф мувофиќа карда шавад. 
Яъне, ин маънои онро дорад, ки 
агар падару модар (ё шахсони 
онњоро ивазкунанда) мехоњанд, 
ки фарзандашон дар муассисаи 
таълимї ба дарсњои иловагї љалб 
карда шавад, бояд бо омўзгор ва 
роњбари муассисаи таълимї шарт­
нома ба имзо расонанд ва маблаѓи 
машѓулиятњои иловагиро тавассу­
ти суратњисоби муассиса пардохт 
намоянд. 

Њамчунин, тибќи ќисми 8-и 
моддаи 58-и ќонуни мазкур, таъ­
лими иловагии пулакї, берун аз 
наќшаи таълимї ва стандартњои 
давлатии тањсилот амалї карда ме­
шавад. 

- Оё љамъоварии маблаѓ барои 
китобњои дарсї дар муассисањои 
таълимї ба зиммаи омўзгорон во-
гузор шудааст ё тавассути низоми 
биллингї ба таври ѓайринаќдї аз 
љониби падару модарон пардохт 
карда мешавад?

- Масъалаи ба иљора додани 
китобњои дарсї ва маблаѓњои гар­
дони китобњои дарсиро дар муас­
сисањои тањсилоти умумї «Тар­
тиби ба иљора додани китобњои 
дарсї ва маблаѓњои гардони он» 
муќаррар менамояд. Бояд ёдовар 
шуд, ки љињати татбиќи Фармони 
Президенти Љумњурии Тољикис­
тон аз 22 июни соли 2023, №586 
«Дар бораи тадбирњои вусъат до­
дани њисоббаробаркунии ѓайри­
наќдї» фармоиши вазири маориф 
ва илми Љумњурии Тољикистон ба 
тасвиб расидааст, ки дар асоси он 
тамоми пардохтњо тавассути низо­
ми биллингї тариќи ѓайринаќдї 
ба роњ монда шудааст. Њамасола 
номгўйи китобњои ба тозагї нашр­
шуда бо нишон додани арзиши 
муайяншуда дар сомонаи расмии 
Вазорати маориф ва илм ва сањи­
фањои он дар шабакањои иљтимої, 
инчунин, нашрияи «Омўзгор» ба 
табъ мерасад. Дар асоси он падару 
модарон метавонанд мустаќило­
на тавассути њамёнњои электронї 
бевосита маблаѓњои иљораи кито­
бњои дарсиро пардохт намоянд.

- Њамасола хонандагони син-

фњои 9 ва 11 пас аз супоридани 
имтињонњо соњиби шањодатно-
маи хатм мегарданд. Љамъоварии 
маблаѓи муайяншудаи шањодат-
нома чї гуна бояд сурат гирад? 

- Тибќи ќарори Њукумати 
Љумњурии Тољикистон аз 3 но­
ябри соли 2025, №597 «Дар бо­
раи Фењристи хизматрасонињои 
давлатї», аз љониби вазорат 
шањодатномаи (аттестат) хатм 
барои тањсилоти умумии асосї 
ва миёнаи умумї, њуљљати на­
мунаи давлати хатм (диплом) 
барои тањсилоти олии касбї (ба­
калавр, мутахассис, магистр) ва 
шањодатнома (диплом, аттестат, 
тасдиќнома, сертификат) барои 
такмили ихтисос ва бозомўзї ба 
муассисањои таълимї дастрас 
карда мешавад. Љамъоварии 
маблаѓи он пурра тариќи ѓайри­
наќдї ба роњ монда шудааст. 

Тавре њамагон медонанд, мо­
нанд ба китобњои дарсї, номгўй 
ва арзиши шањодатномаи (ат­
тестат) хатм барои тањсилоти 
умумии асосї ва миёнаи умумї, 
њуљљати намунаи давлати хатм 
(диплом) барои тањсилоти олии 
касбї (бакалавр, мутахассис, 
магистр) ва шањодатнома (дип­
лом, аттестат, тасдиќнома, сер­
тификат) барои такмили ихтисос 
ва бозомўзї низ дар нашрияи 
«Омўзгор» ба табъ мерасад. Аз 
ин рў, хонандагону донишљўён, 
омўзгорон ва падару модарон 
метавонанд дар асоси арзиши 
муайяншуда, ки бо Хадамоти 
зиддиинњисории назди Њукумати 
Љумњурии Тољикистон мувофиќа 
шудааст, маблаѓњои муайяншу­
даро бевосита ба таври ѓайри­
наќдї пардохт намоянд.

- Баъзан садоњо ба гўш мера-
санд, ки барои пардохти њаќќи 
зањмати посбонњо ва фаррошони 
мактабњо аз хонандагон ё воли-
дайн маблаѓ љамъоварї карда 
мешавад. Меъёри пардохти муз-
ди мењнати кормандони мазкур 
тибќи ќонунгузорї чї гуна муайян 
шудааст?

- Меъёри пардохти музди 
мењнати посбонњо ва фаррошон 
тибќи меъёрњои Кодекси мењнати 
Љумњурии Тољикистон ва «Тарти­
би пардохти музди мењнати кор­
мандони соњаи маориф» муайян 
гардидааст. Љамъоварии маблаѓ 
аз хонандагон ё волидон барои 
музди мењнати посбонњо ва фар­
рошон ќатъиян манъ мебошад. 

Боиси зикр аст, ки воњидњои 
корї дар муассисањои тањсилоти 
миёнаи умумї тибќи талаботи 
«Љадвали басти воњидњои кории 
њамаи намудњои муассисањои 
тањсилоти миёнаи умумї», ки аз 
љониби вазири маориф ва илм ва 
дар мувофиќа бо вазоратњои мо­
лия, мењнат, муњољират ва шуѓли 
ањолї ва Иттифоќи касабаи кор­
мандони маориф ва илми Љумњу­
рии Тољикистон тасдиќ гардида­
аст, ба роњ монда мешавад.

- Таъмир, рангу бор ва корњои 
ободонии мактабњо бар зиммаи кї 
ќарор дорад? Оё љамъоварии маб
лаѓ аз хонандагон ва волидайн 
иљозат дода шудааст ё ин масъу-
лият бояд аз љониби маќомоти 
иљроияи њокимияти давлатї таъ-
мин карда шавад?

- Мавриди зикр аст, ки тибќи 
ќарори Њукумати Љумњурии Тољи­
кистон аз 1 октябри соли 2007, 
№505 «Оид ба тасдиќи Ќоидањои 
маблаѓгузории меъёрии (сари­
касии) муассисањои тањсилоти 
умумї» аз 1 январи соли 2008 дар 
њудуди љумњурї маблаѓгузории 
муассисањои тањсилоти умумї 
(ба истиснои мактабњои махсус 
ва мактаб-интернатњо) ба низоми 
маблаѓгузории меъёрї гузаронида 
шудааст. Дар асоси ќарори мазкур 
«Дастурамал оид ба маблаѓгузо­
рии сарикасї барои муассисањои 
тањсилоти умумї» тасдиќ шудааст. 
Ба ин васила, њар як мактаб мус­
таќилона пакети маблаѓи худро 
дар доираи моддањои гурўњбан­
дии буљетї, ки аз тарафи Вазора­
ти молияи Љумњурии Тољикистон 
тасдиќ шудааст, таќсим менамояд. 
Ин таќсимот мувофиќи ќоидањои 
маблаѓгузории меъёрї ва дар асо­
си меъёрњо ва коэффитсиентњои 
махсус сурат мегирад. 

Ќайд кардан зарур аст, ки 
низоми маблаѓгузории меъёрии 
сарикасї харољоти љории муасси­
сањои тањсилоти умумиро ба ис­
тиснои таъмири асосї (капиталї) 
ва такмили ихтисоси омўзгорон 
дарбар мегирад.

Аз ин рў, таъмири муассисањои 
таълимї бар зиммаи маќомотњои 
иљроияи њокимияти давлатї во­
гузор гардидааст ва љамъоварии 
маблаѓ аз хонандагон ва падару 
модарон манъ мебошад. Аммо 
падару модарон ва соњибкорон, 
шахсони саховатпеша бо иќдом 
ва хоњиши худ метавонанд ба му­
ассисаи таълимї кумак намоянд. 
Дар ин сурат низ падару модарон 
ва соњибкорон, шахсони саховат­
пеша бояд маблаѓњоро бевосита 
ба суратњисоби муассисаи таъ­
лимї пардохт намоянд, то маб­
лаѓњои воридшуда маќсаднок ва 
самаранок сарф гардад.

Илова ба ин, дар Ќонуни 
Љумњурии Тољикистон «Дар бораи 
маориф», моддаи 35 ваколатњои 
маќомоти мањаллии њокимияти 
давлатї ва моддаи 36 ваколатњои 
маќомоти мањаллии идоракунии 
маорифро муайян кардааст, ки ра­
ванди фаъолияти таълиму тарбия 
дар тамоми муассисањо дар асоси 
ин моддањо ба танзим дароварда 
мешавад.

- Дар Ќонуни Љумњурии Тољи-
кистон «Дар бораи маќоми омўз-
гор» (моддаи 6, банди 9) ба таври 
возењ зикр гардидааст, ки омўзгор 
њуќуќ надорад аз таълимгиран-
дагон барои тањсил, таъмири би-
ноњои муассисаи таълимї, обуна 
ба нашрияњо, гузаронидани дарс
њои кушод, љашни зодрўз, «Занги 
камолот», Рўзи омўзгор, аттестат-
сияи гузариш аз синф ба синф ва 
хатм, рафтан ба театр ва кино, 
корњои ободонї, хариди маводи 
таълимї, методї, аёниятњо, воси-
тањои техникї ва дигар лавозимо-
ти таълимї маблаѓ талаб намояд. 
Лутфан, банди мазкури ќонунро 
шарњу тавзењ бахшед?

- Албатта, боиси ифтихори 
тамоми кормандони соња аст, ки 
бо дастгирии Роњбарияти олии 
кишвар Ќонуни Љумњурии Тољи­
кистон «Дар бораи маќоми омўз­
гор» ќабул ва мавриди амал ќарор 
дода шуд. Тибќи ќонуни мазкур, 
њуќуќњои омўзгорон њимоя мегар­
данд. Мавриди зикр аст, ки яке 
аз њуќуќњои омўзгорон ин аст, ки 
онњо метавонанд фароњам овар­
дани шароити зарурии кориро аз 
роњбарияти муассисаи таълимї 
талаб намоянд. Дар баробари ин, 
тибќи ќонуни мазкур, њамзамон, 
уњдадорињои омўзгорон муайян 
карда шудааст. Яъне, дар асоси 
талаботи ќонуни мазкур, дар ба­
робари дигар уњдарорињо, њамза­
мон, омўзгор уњдадор аст, ки аз 
таълимгирандагон барои ин ё он 
чорабинї маблаѓ талаб накунад. 
Њама гуна чорабинињои дахлдор 
дар доираи ќонунгузории амалку­
нанда бояд роњандозї гардида, аз 
љониби маъмурияти муассисањо 
дар доираи имкониятњои молиявї 
ба роњ монда шавад. Такроран 
таъкид менамоем, ки Вазорати 
маориф ва илм њама намуди маб­
лаѓљамъкуниро ќатъиян мањкум 
мекунад. 

- Дар сурати ба вуљуд омада-
ни њолатњое, ки дар муассисањои 
таълимї аз хонандагон ва ё во-
лидайни онњо маблаѓ љамъоварї 
карда мешавад, шањрвандон ба 
кї мурољиат намоянд?

- Агар дар муассисањои таъ­
лимї аз хонандагон ё волидайни 
онњо маблаѓ љамъоварї шавад ва 
ё ин њолат ба назар расад, албат­
та, метавонанд дар асоси талабо­
ти Ќонуни Љумњурии Тољикистон 
«Дар бораи мурољиати шахсони 
воќеї ва њуќуќї» аз рўйи тобеият 
ба маќомоти маориф ё сохторњои 
дахлдори маќомоти иљроияи њо­
кимияти давлатї дар мањал ва 
дар њолати ќонеъ нагардидани 
мурољиат, метавонанд ба маќо­
моти болої дар соњаи маориф ва 
дигар сохторњои дахлдор мурољи­
ат намоянд. Инчунин, телефони 
боварии Вазорати маориф ва илм 
њамеша фаъол буда, шањрван­
дон метавонанд тавассути он ба 
вазорат мурољиат намоянд. Дар 
баробари ин, њар њафта, рўзњои 
шанбе дар дастгоњи марказии ва­
зорат ќабули шањрвандон сурат 
мегирад, ки падару модарон ме­
тавонанд бевосита ба роњбарияти 
вазорат мурољиат кунанд.

- Њамчунин, мехостем бидо-
нем, ки барои пешгирии чунин ќо-
нуншиканињо љомеаи шањрвандї 
чї тавр бояд амал намояд?

- Чї тавре дар боло ќайд кар­
дам, љомеаи шањрвандї дар дои­
раи талаботи ќонунгузорї амал 
намуда, њуќуќњои конститутсионии 
худро бояд њимоя намоянд. Воли­
дайни хонандагон низ њамчун узви 
комилњуќуќи љомеаи шањрвандї 
бояд ќонунњо ва њуќуќњои худро 
донанд ва масъулият дошта бо­
шанд, ки дар њолатњои љамъоварии 
ѓайриќонунии маблаѓ дар муасси­

сањо, ба маќомоти маориф ё сох­
торњои дахлдор мурољиат намоянд.

Асосгузори сулњу вањдати 
миллї – Пешвои миллат, Пре­
зиденти Љумњурии Тољикистон 
муњтарам Эмомалї Рањмон дар 
якчанд суханронии худ таъ­
кид намуданд, ки кори таълиму 
тарбия танњо вазифаи мактабу 
омўзгор нест. Агар мо мехоњем, 
ки дар таълиму тарбияи фарзан­
дони худ – насли ояндаи кишвар 
сањми муносиб гузорем, бояд дар 
атрофи муассисаи таълимї, баху­
сус, омўзгор љамъ шавем. Яъне, 
бартараф намудани камбудињои 
љойдошта, бад-ин васила, рушди 
соњаи маориф вазифаи њар кадо­
ми мост.

- Бархењо даъво пеш меоранд, 
ки њамасола аз буљаи кишвар ба 
соњаи маориф беш аз 10 миллиард 
сомонї људо мешаваду дар ихти-
ёри Вазорати маориф ва илм ќарор 
мегирад ва вазорат ин маблаѓњоро 
ба куљо сарф мекунад. Мехостем 
таќсимоти дурусти маблаѓњои ба 
соња људошударо ба хонандагон 
шарњу тавзењ медодед.

- Дар њаќиќат, тавре дар ав­
вал ишора кардем, соњаи маориф 
ва илм дар сиёсати иљтимоии 
Пешвои муаззами миллат, Пре­
зиденти Љумњурии Тољикистон, 
муњтарам Эмомалї Рањмон дар 
мењвар ќарор дорад. Аз ин рў, соли 
2026 аз буљети давлатї ба соњаи 
маориф 13 миллиарду 677 милли­
ону 279 њазор сомонї људо гардид, 
ки 7% маљмуи мањсулоти дохилї 
ва 20,4% ќисми харољоти буљети 
давлатиро ташкил медињад. Дар 
маљмуъ, дар соли 2026 ба зинаи 
тањсилоти томактабї 758,8 млн 
сомонї, тањсилоти умумї 8 млрд 
60,8 млн. сомонї, тањсилоти иб­
тидоии касбї 201,2 млн сомонї, 
тањсилоти миёнаи касбї 485,3 млн 
сомонї, тањсилоти олии касбї 1 
млрд. 784,2 млн. сомонї ва барои 
дигар харољотњои соња 2 млрд. 
386,9 млн. сомонї пешбинї гарди­
дааст.

Аз шумораи маблаѓи умумї 
74,6% барои пардохти музди 
мењнат ва пардохтњои иљтимої 
равона мегардад. Бояд ќайд 
намоем, ки аз њисоби маблаѓи 
умумї ба воситаи Вазорати ма­
ориф ва илм танњо 38 миллиону 
960 њазору 455 сомонї ва маб­
лаѓњои боќимонда ба воситаи 
вазорату идорањои дигар, ки дар 
наздашон муассисањои таълимї 
доранд ва маќомотњои иљрои­
яи њокимияти давлатии вилоят, 
шањр ва ноњияњо харољот карда 
мешавад. 

Аз ин рў, агар дар ин ё он му­
ассиса барои харољоти љорї муш­
кили норасоии маблаѓ мушоњида 
мегардад, падару модарон бояд 
ба маќомоти иљроияи њокимияти 
давлатии шањру ноњияњо мурољи­
ат кунанд.

Дар ин росто, Вазорати ма­
ориф ва илм масъулиятро аз худ 
дур накарда, дар њамкорї бо 
маќомоти иљроияи њокимияти 
давлатии вилоят ва шањру ноњи­
яњо, инчунин, дигар вазорату 
кумита ва ташкилотњо, ки дар 
наздашон муассисањои таълимї 
доранд, љињати бартараф намуда­
ни тамоми мушкилоти љойдошта 
пайваста тадбирњои судманд ме­
андешад.

- Ташаккур барои суњбат
- Саломат бошед.

Мусоњиб 
Э. САФАРЗОДА, 

«Омўзгор»

Б. Музаффарзода: Љамъоварии њама гуна 
маблаѓ дар муассисањои таълимї манъ аст 

Чандест, ки дар шабакањои иљтимої вобаста ба љамъоварии маблаѓњо 
дар муассисањои таълимї аз љониби омўзгорон њарфу садоњо зиёд ба гўш 
мерасанд. Њатто бархе аз расонањо батакрор мавзуи мазкурро миёни љо­
меаи шањрвандї, бахусус, корбарони шабакањои иљтимої ба бањс кашида 
истодаанд. Ин дар њолест, ки раќамикунонии соњаи маориф бомаром љараён 
дошта, низоми нави маблаѓгузорї роњандозї шудааст, ки мушкилоти мављу­
даро пурра барараф менамояд. Мехостем ба чанд саволе, ки бевосита ба 
ин масоил марбут мебошанд, посухњои мушаххас дарёфт намоем. Аз ин рў, 
атрофи чанде аз суолњои марбут ба љамъоварии маблаѓ дар муассисањои 
таълимї бо муовини вазири маориф ва илм Бадриддин Музаффарзода суњ­
бат оростем, ки фишурдаи он манзури хонандагон мегардад.

Маркази тадќиќоти стратегї бо 44 маркази тањлилї ва пажуњишии давлатњои хориљї њамкорї дорад.

МАЪНАВИЯТ
Зи нодон дўстї доно наљўяд,
Ки душманро касе чун дўст гўяд?!

Носири Хусрав

     АФКОР

Муќаддима
Дар раванди ташаккул ва 

тањкими давлатдории муосир яке 
аз масъалањои нозук ва њамзамон, 
мураккаби иљтимої масъалаи 
њувият мебошад. Њувияти инсон 
њамеша бисёрсамта аст: шахсї, 
иљтимої, фарњангї, динї, миллї 
ва шањрвандї. Аммо ваќте яке аз 
ин махсусиятњо ба таври мутлаќ 
бар дигарон њукмрон мегардад ва 
ба омили таќсимкунандаи љомеа 
табдил меёбад, мо бо зуњуроте рў 
ба рў мешавем, ки метавонад по­
яњои вањдати иљтимоиву сиёсиро 
заиф намояд. Яке аз чунин зуњу­
рот мањалгарої мебошад.

Мањалгарої дар зоњир ме­
тавонад њамчун эњсоси табиї 
нисбат ба зодгоњ, муњити иљтимої 
ё фарњанги мањаллї љилвагар ша­
вад, аммо дар асл, ваќте ба њадди 
ифрот мерасад, ба як шакли мањ­
дуди тафаккури иљтимої табдил 
меёбад, ки љањонро ба «мо» ва 
«онњо» људо мекунад. Ин падида 
на танњо масъалаи сиёсї, балки, 
пеш аз њама, масъалаи фарњан­
гї, иљтимої ва фалсафии шуури 
љамъиятї мебошад. Дар њамин 
замина, тањлили амиќи моњият, 
сабабњо, оќибатњо ва роњњои пеш­
гирии мањалгарої аз љониби љо­
меашиносон, хусусан, таърихни­
горону сиёсатшиносон ањаммияти 
хос пайдо мекунад.

Мањалгарої њамчун падидаи 
иљтимої-фарњангї

Мањалгароиро метавон њам­
чун шакли хоси худшиносии 
иљтимої таъриф кард, ки дар он 
мансубияти мањаллї аз дигар 
шаклњои њувият, аз љумла, њувия­
ти миллї ва шањрвандї болотар 
гузошта мешавад. Аз дидгоњи љо­
меашиносї, мањалгарої як навъ 
тафаккури гурўњист, ки ба манфи­
атњои мањдуди љуѓрофї, ќавмї ё 
иљтимої такя мекунад ва дар бис­
ёр њолатњо бо эњсоси бартарият ё 
истисно будани гурўњ ва афроди 
алоњида њамроњ мешавад.

Фалсафаи иљтимої мањалга­
роиро њамчун шакли номукамма­
ли њувият мешиносад. Ин њувият 
њанўз ба сатњи умумимиллї ва 
умумишањрвандї нарасидааст 
ва бештар ба сатњи ибтидоии 
«љамоа» ё «ќабила» наздик аст. 
Бо чунин тафаккур инсон, пеш 
аз њама, худро узви мањалли худ 
мешуморад, на узви як љомеаи 
рушдёфта ва давлат.

Сабабњои пайдоиши мањал­
гарої решањои амиќи таърихї ва 
фарњангї доранд. Дар љомеањои 
суннатї, ки дар онњо тарзи зин­
дагии љамоавї њукмрон аст, ин­
сон аз овони кўдакї дар муњити 
«худї» тарбия меёбад. Ин муњит 
њисси њамбастагї, пуштибонї ва 
амниятро таъмин мекунад, аммо 
њамзамон, метавонад тафаккури 
мањдудро ташаккул дињад. Тафак­
кури «мо» ва «онњо» мањз дар ња­
мин муњит шакл мегирад. «Мо», 
яъне, ањли дења, минтаќа ё мањал­
ли худ ва «онњо», яъне, дигарон, 
ки гўё бегонаанд.

Дар ин љо фарќ гузоштан 
миёни мањалгарої ва њувияти 
фарњангии солим бисёр муњим 
аст. Њувияти фарњангии солим 
эњтиром ба суннатњо, забон, урфу 
одат ва таърихи мањаллиро дар 
бар мегирад, аммо онро бо њуви­
яти миллї ва арзишњои умуми­
давлатї муќобил намегузорад. 
Мањалгарої бошад, мањалро ба 
маркази мутлаќи њувият табдил 
ва дигаронро дар канор ќарор 
медињад.

Оќибатњои мањалгарої
барои истиќлол ва вањдати миллї

Яке аз хатарноктарин пањлу­
њои мањалгарої, таъсири он ба 
вањдати миллї ва пояњои ис­
тиќлол мебошад. Давлати муосир 
бар асоси идеяњои шањрвандї ва 
манфиатњои умумимиллї бунёд 
меёбад. Ваќте љомеа ба гурўњњои 
мањаллї таќсим мешавад, ин по­
яњо суст мегарданд.

Таќсимшавии љомеа ба гурўњ­
њои мањаллї боиси шаклгирии як 
навъ деворњои нонамоёни иљти­
мої мегардад. Ин деворњо ме­
тавонанд дар шакли нобоварию 
беэътимодї, бадбинї, раќобати 
носолим ва њатто душманї зоњир 
шаванд. Дар чунин муњит, њамди­
гарфањмї ва њамкории иљтимої 
коњиш меёбад, зеро њар як гурўњ 
бештар манфиати мањаллии худ­
ро њимоя мекунад, на манфиати 
умумиро.

Мањалгарої, њамчунин, эњсо­
си ифтихори шањрвандиро суст 
мекунад. Мо хуб медонем, ки 
шањрвандї маънои масъулият дар 
назди давлат, ќонун ва љомеаро 
дорад. Ваќте инсон худро намо­
яндаи мањалли худ мешуморад, 
масъулияти шањрвандї дар шуу­
ри ў ба љойи дуюм мегузарад. Дар 
натиља манфиати миллї метаво­
над ќурбони манфиатњои мањдуди 
мањаллї гардад.

Аз нигоњи иљтимої, мањалга­
рої ба эътимоди љамъиятї зарба 
мезанад. Эътимод унсури кали­
дии рушди иљтимої ва иќтисодї 
аст. Љомеае, ки дар он эътимод 
суст аст, наметавонад ба таври са­
маранок рушд кунад. Мањалгарої 
ин эътимодро бо роњи људо кар­
дани «худї» ва «бегона» коњиш 
медињад ва раванди њамдигарфањ­
миро заиф мегардонад.

Таљрибаи таърихї ва 
дарсњои гузашта

Таърих гувоњ аст, ки мањалга­
рої дар бисёр љомеањо ба омили 
сустшавии давлатдорї ва њатто 
низоъњои дохилї табдил ёфтааст. 
Дар љомеањои анъанавї, ки њанўз 
њувияти умумимиллї ба таври 
мукаммал ташаккул наёфта буд, 
мансубияти мањаллї наќши асосї 
мебозид. Ин њолат давлатро заиф 
мегардонд, зеро ќудрат мутамар­
каз намешуд ва гурўњњои мањаллї 
манфиатњои худро болотар мегу­
зоштанд.

Дар бисёр низоъњои дохилї 
мањз мањалгарої њамчун яке аз 
омилњои пинњонї ё ошкоро њузур 
дорад. Ваќте тафаккури мањал­
лї бо раќобати сиёсї ё иќтисодї 
пайваст мешавад, хатари низоъ 
афзоиш меёбад. Таърих нишон 
медињад, давлатњое, ки натавонис­
танд њувияти умумимиллиро та­
шаккул дињанд, дар баробари чо­
лишњои дохилї осебпазир буданд.

Сабаќњои омўзандаи таъ­
рих дар он аст, ки давлат танњо 
дар сурате пойдор мемонад, ки 
шањрвандон, пеш аз њама, худро 
узви як миллат ва як љомеаи сиёсї 
эњсос кунанд. Њувияти мањаллї 
метавонад вуљуд дошта бошад, 
аммо набояд љойгузини њувияти 
умумимиллї гардад.

Мањалгарої дар замони муосир: 
шабакањои иљтимої ва иттилоот

Асри раќамї ба мањалгарої 
шаклњои нав бахшидааст. Агар 
дар гузашта мањалгарої бештар 
дар доираи мањдуди љуѓрофї 
зуњур мекард, имрўз он тавассути 
шабакањои иљтимої фазои фа­
рох пайдо кардааст. Шабакањои 
иљтимої метавонанд њам василаи 

муттањидсозї ва њам таќсимкунї 
бошанд.

Дар бисёр њолат шабакањои 
иљтимої ба таќвияти стерео­
типњои мањаллї мусоидат меку­
нанд. Забони тањќир, тамасхур ва 
муќоисаи мањалњо ба як падидаи 
маъмул табдил ёфтааст. Ин за­
бон на танњо ахлоќи муоширати 
љамъиятиро паст мезанад, балки 
тафаккури мањдуди мањалгарои­
ро боз њам мустањкам мекунад.

Хатари дигар поляризатсияи 
раќамї (поляризатсияи раќамї 
равандест, ки дар он одамон дар 
фазои интернет ва шабакањои 
иљтимої ба гурўњњои шадидан 
муќобил људо мешаванд ва њар 
гурўњ танњо аќида, арзишњо ва 
иттилоотеро ќабул мекунад, ки 
мавќеи худи ўро тасдиќ мекунанд 
– Э. С.) мебошад. Алгоритмњои 
шабакањои иљтимої аксар ваќт 
мундариљаеро пешнињод меку­
нанд, ки аќидањои мављударо 
таќвият мебахшанд. Дар натиља 
инсон бештар бо андешањои њам­
фикрони худ рў ба рў мешавад ва 
диди фарохи иљтимоиро аз даст 

медињад. Ин раванд мањалгарои­
ро ба як шакли нави шуури таќ­
симшуда табдил медињад.

Наќши маориф ва фарњанг 
дар пешгирии мањалгарої

Мубориза бо мањалгарої, пеш 
аз њама, муборизаи маърифатї 
аст. Њељ як тадбири маъмурї ё си­
ёсї наметавонад бе таѓйири шуу­
ри љамъиятї дар танњої натиљаи 
пойдор дињад. Дар ин раванд мао­
риф наќши калидї мебозад.

Тарбияи шањрвандї дар мак­
таб ва донишгоњ бояд ба ташак­
кули тафаккури миллї ва масъу­
лияти иљтимої равона шавад. 
Донишомўзон бояд бифањманд, 
ки гуногунандешию эътимодно­
кии мањаллї як сарвати миллї 
аст, на омили таќсим ба мањалњо. 
Таълим бояд эњсоси тааллуќ ба 
як љомеаи умумиро, ки аз ормону 
арзишњои миллї бардхурдор аст, 
таќвият дињад.

Адабиёт, таърих ва воситањои 
ахбори омма низ дар ин раванд 
наќши муњим доранд. Адабиёт 
метавонад таљрибаи умумиин­
сониро инъикос ва эњсоси њам­
дардиро бедор намояд. Таърих 
бояд на танњо фарќиятњо, балки 
нуќтаи умумї (њусни тафоњум)-ро 
нишон дињад. ВАО бошад, бояд 
аз бозтоби стереотипњо худдорї 
кунанд, фарњанги муколама ва 
эњтироми намояндагони ину он 
мањалро таблиѓ намоянд.

Наќши зиёиён 
дар пешгирии мањалгарої

Њар љомеае, ки рў ба сўйи 
рушди устувор ва давлатдории 
муосир мебошад, зиёиён њамчун 
неруи калидии ташаккули шуури 
љамъиятї дар мењвар ќарор до­
рад. Зиёї на танњо соњиби маълу­
мот ё унвони илмї аст, балки, пеш 
аз њама, шахсест, ки ќобилияти 
андешаи интиќодї, эњсоси масъу­

лияти иљтимої ва диди фарохи 
фарњангї дорад. Аз ин рў, масъа­
лаи пешгирии мањалгарої бидуни 
баррасии наќши зиёиён номукам­
мал мемонад, зеро мањз онњо ме­
тавонанд байни њувияти мањаллї 
ва њувияти умумимиллї тавозуни 
солим эљод намоянд.

Аз нигоњи фалсафаи иљтимої, 
зиёиён миёнаравони маърифатї 
байни давлат ва љомеа, байни 
анъана ва замони имрўз, байни 
гузашта ва оянда мебошанд. Дар 
чунин мавќеъ, онњо масъулияти 
ахлоќї доранд, ки аз мањдудияти 
тафаккури мањалгароёна бояд бо­
лотар ќарор гиранд ва дар гуфто­
ри худ манфиати умумиро њимоя 
кунанд. Ваќте зиёї худ ба доми 
мањалгарої меафтад, ин падида на 
танњо шахсї, балки рамзї мегар­
дад, зеро љомеа аз зиёї интизори 
намунаи тафаккури рушдёфта аст.

Яке аз вазифањои асосии зиёи­
ён дар пешгирии мањалгарої, та­
шаккули забони солими гуфтори 
љамъиятї мебошад. Забон танњо 
воситаи муошират нест, балки 
абзори сохтани воќеияти иљти­

моист. Агар дар фазои љамъиятї 
забони тањќир, тамасхур ё муќо­
исаи мањаллї љой дошта бошад, 
ин пеш аз њама, нишонаи заъфи 
элитаи фикрист. Зиёиён бояд бо 
истифода аз забони мутавозин, 
тањлилї ва ахлоќї нишон дињанд, 
ки эътиќодмандї ба мањали худ 
зидди вањдати миллї нест, балки 
љузъи таркибии он мебошад.

Наќши дигар ва бисёр муњим­
ми зиёиён дар самти маърифат 
ва таълим зоњир мегардад. Омўз­
горон, олимон ва муњаќќиќон 
бояд дар раванди таълим дар ба­
робари дониш љањонбиниро низ 
рушд дињанд. Таълимоте, ки дар 
он тафаккури интиќодї, эњти­
ром ба гуногунандешї ва масъу­
лияти шањрвандї љой надорад, 
метавонад нохудогоњ заминаи 
мањалгароиро таќвият бахшад. 
Зиёиён вазифадоранд, ки мафњу­
ми миллатро њамчун категори­
яи фарњангї, таърихї ва ахлоќї 
шарњ дињанд. 

Дар фазои фарњангї низ наќ­
ши зиёиён бенињоят муњим аст. 
Адибон, рўзноманигорон, ањли 
фарњанг ва њунармандон метаво­
нанд тавассути осори худ образи 
љомеаи муттањид ва гуногунрангро 
ба вуљуд оранд. Адабиёт ва санъат 
ќудрати таъсиргузорї ба эњсосот 
ва тасаввуроти инсонро доранд ва 
мањз тавассути ин омил метавон 
зидди ќолабњои мањалгароёна амал 
кард. Зиёї бояд дарк намояд, ки 
њар як матн, њар як сухан ва њар як 
тасвир дар раванди инкишофи љо­
меа метавонад ё пули њамбастагї ва 
ё девори људої гардад.

Аз нигоњи иљтимої-сиёсї, 
зиёиён метавонанд њамчун виљ­
дони љомеа муаррифї шавад. 
Ин маънои онро дорад, ки онњо 
бояд ќодир бошанд, падидањои 
хатарнок ба миллату давлатро 

сари ваќт муайяну номгузорї 
кунанд, њатто агар ин кори осон 
набошад. Мањалгарої аксар ваќт 
худро дар ниќоби шўхї, анъана 
ё «одати безарар» пинњон меку­
над. Вазифаи зиёї дар он аст, ки 
ин ниќобњоро бардорад ва нишон 
дињад, ки чунин рафторњо метаво­
нанд дар оянда ба пояњои вањдати 
миллї осеб расонанд.

Дар айни замон, зиёиён бояд 
аз мавќеи ахлоќии худ њимоят 
кунанд. Ахлоќи зиёї, яъне чї? Ў 
бояд манфиати њаќиќат ва љоме­
аро болотар аз манфиати гурўњї 
ё мањаллї гузорад. Ваќте зиёї 
аз мањалгарої барои манфиати 
шахсї, мавќеъ ё шуњрат истифода 
мекунад, ў на танњо ба худ, балки 
ба наќши иљтимоии зиёиён хиёнат 
мекунад. Аз ин рў, худтанќидкунї 
ва покахлоќї унсурњои људонаша­
вандаи рисолати зиёї мебошанд.

Дар шароити муосир, ки ша­
бакањои иљтимої ба минбари асо­
сии гуфтори љамъиятї табдил ёф­
таанд, масъулияти зиёиён боз њам 
меафзояд. Онњо бояд дар ин фазо 
намунаи муколамаи солим, тањ­
лили амиќ ва худдорї аз эњсосга­
роии мањдуд бошанд. Њузури 
зиёиён дар фазои раќамї набояд 
ба сатњи бањсњои мањаллї мањдуд 
шавад, балки баръакс, сатњи гуф­
торро боло барад ва ба тафаккури 
умумимиллї равона гардад.

Дар маљмуъ, наќши зиёиён 
дар пешгирии мањалгарої моњи­
яти стратегї ва дарозмуддатро 
дорост. Онњо наметавонанд бо як 
суханронї ё як маќола ин пади­
даро аз байн баранд, аммо мета­
вонанд тадриљан фазои фикриро 
таѓйир дињанд. Агар зиёиён бита­
вонанд арзишњои вањдати миллї, 
эњтиром ба гуногунрангї ва масъ­
улияти шањрвандиро ба меъёри 
гуфтори љамъиятї табдил дињанд, 
мањалгарої тадриљан љойи худро 
ба худшиносии рушдёфта ва со­
лим хоњад дод.

Ба ин маъно, зиёиён на танњо 
муфассирони рухдоду падидањои 
гуногуни љомеа, балки меъморони 
шуури ањли ин љомеа мебошанд. 
Аз сатњи масъулият, покии ахлоќ 
ва диди фарохи онњо вобаста аст, 
ки љомеа дар роњи вањдат ва руш­
ди устувор ќадам мегузорад ё дар 
гирдоби мањдудиятњои мањалга­
роёна ѓарќ мешавад.

Хулоса
Дар љамъбаст метавон мањал­

гароиро њамчун як навъ «бемории 
шуури љамъиятї» арзёбї кард, ки 
аз мањдудияти дид ва набуди њуви­
яти фарох сарчашма мегирад. Ин 
беморї на дар сатњи фардї, балки 
мабно бар шуури љамъиятї зуњур 
мекунад ва табобати он низ танњо 
бо роњи маърифат ва фарњанг аст.

Гузариш аз «ман мањаллиам» 
ба «ман шањрванди як давлатам» 
маънои инкор кардани решањои 
мањаллиро надорад, балки моњияти 
ба сатњи болотари худшиносї раси­
данро ифода мекунад. Ин гузариш 
як раванди дарозмуддат аст, ки аз 
њар як фард оѓоз мешавад.

Истиќлоли давлатї ва Вањда­
ти миллї дар нињоят на танњо як 
категорияи сиёсї, балки арзиши 
ахлоќї мебошанд, ки бар эњти­
ром, њамдигарфањмї ва масъули­
яти муштарак асос меёбад. Танњо 
дар сурати дарки ин арзиш љо­
меа метавонад аз мањдудиятњои 
мањалгарої убур карда, ба сўйи 
рушди устувор ва давлатдории 
пойдор ќадам гузорад.

Эњсон САФАРЗОДА, 
номзади илми филология

АЗ ЊУВИЯТИ МАЊАЛЛЇ ТО ХУДШИНОСИИ МИЛЛЇАЗ ЊУВИЯТИ МАЊАЛЛЇ ТО ХУДШИНОСИИ МИЛЛЇ

Соли 2025 Донишгоњи миллии Тољикистон барои фаъолсозии 12 ихтисоси нав иљозатнома гирифт.

РИСОЛАТ
Бузургї љуз ба доної мапиндор,
Ки нодон њамчу хоки роњ шуд хор.

Носири Хусрав

     МАСЪУЛИЯТ      АРЉГУЗОРЇ

     МУЛОЊИЗА      ИФТИХОР

Соњаи маориф дар сиёсати давлатии 
Љумњурии Тољикистон њамчун самти 
стратегии рушди љомеа ва омили асосии 
пешрафти устувор мавќеи калидї до-
рад. Асосгузори сулњу вањдати миллї – 
Пешвои миллат, Президенти Љумњурии 
Тољикистон муњтарам Эмомалї Рањмон 
аз оѓози фаъолияти роњбариашон ба руш-
ди соњаи маориф, баланд бардоштани 
маќоми омўзгор ва бењтар намудани ша-
роити таълиму тарбия таваљљуњи доимї 
зоњир менамоянд. Сиёсати хирадмандона 
ва дурбинонаи Пешвои миллат ба тарбияи 
насли худогоњ, соњибмаърифат, ватан-
дўст ва раќобатпазир равона гардидааст.

Сарвари давлат муњтарам Эмо­
малї Рањмон борњо таъкид намудаанд: 
«Омўзгор меъмори маънавии љомеа аст 
ва эњтиром ба ў эњтиром ба ояндаи мил­
лат мебошад.»

Ин њидоятњо мо-омўзгоронро ба 
масъулияти баланди касбї, такмили 
пайвастаи дониш ва истифодаи техно­
логияњои муосир дар раванди таълим 
рањнамої менамоянд.

Ќадами муњим дар роњи тањкими 
маќоми омўзгор ќабули Ќонуни Љумњу­
рии Тољикистон «Дар бораи маќоми 
омўзгор» мебошад. Ќонуни мазкур 
маќоми иљтимої, њуќуќї ва касбии 
омўзгорро муайян намуда, ўро њамчун 
шахси мењварии љомеа эътироф меку­
над. Тибќи ќонуни мазкур, шаъну ша­
раф, ќадру ќимат ва эътибори омўзгор 
тањти њифзи давлат ќарор дошта, ў аз 
њар гуна фишор, тањќир ва дахолати 
ѓайриќонунї дар фаъолияти касбї эмин 

мебошад.
Баланд бардоштани музди мењнати 

омўзгорон, љорї намудани имтиёзњои 
иљтимої, фароњам овардани шароити 
мусоиди кор ва дастгирии давлатии ањли 
маориф далели равшани ѓамхории пай­
вастаи Роњбарияти кишвар нисбат ба 
омўзгорон мебошад.

Ќонун «Дар бораи маќоми омўз­
гор», инчунин, масъулияти давлатро дар 
самти таъминоти иљтимої ва иќтисодии 
омўзгор муќаррар менамояд. Таъмини 
музди мењнати муносиб, имкониятњои 
такмили ихтисос, дастгирии иљтимої 
ва фароњам овардани шароити мусоиди 
кор ба баланд бардоштани сифати таъ­
лим ва рушди касбияти омўзгор мусои­
дат менамояд. 

Дахлнопазирии фаъолияти касбии 
омўзгор яке аз меъёрњои муњимми ќо­
нунгузорї буда, њадафи он фароњам 
овардани муњити солим ва созанда ба­
рои фаъолияти омўзгор мебошад. Њељ 
шахс њаќ надорад, ки ба фаъолияти 
таълимии омўзгор дахолат кунад, ўро 
тањќир намояд ё монеаи иљрои уњдадо­
рињои касбиаш гардад. Озодии касбї ва 
эњтироми омўзгор шарти асосии рушди 
соњаи маориф ва тарбияи насли босаво­
ду худогоњ мебошад.

Пешвои миллат пайваста таъкид ме­
намоянд, ки омўзгорон бояд бо эњсоси 
баланди масъулият, садоќат ба касб ва 
мењру муњаббат ба шогирдон фаъолият 
намоянд. 

Азим ИСМОИЛОВ, 
омўзгори МТМУ №6-и ноњияи Рўшон

Боиси хурсандї ва сарфарозї аст, 
ки Асосгузори сулњу вањдати миллї – 
Пeшвои миллат, Прeзидeнти Љумњу­
рии Тољикистон муњтарам Эмомалї 
Рањмон аз рўзи аввали давлатдории 
хeш самти маорифро дар мадди на­
зар гузошта, нисбат ба фаъолияти 
омўзгорон таваљљуњи хоса зоњир 
мeнамоянд. Пeшвои миллат њамeша 
дар суханронињои хеш маќоми омўз­
горро дар љомeа муњим шуморида, 
эњтиром ва ѓамхориро нисбат ба ин 
табаќаи љомeа талќин мeнамоянд. 
Аз љумла, дар якe аз суханрониашон 
зикр намуданд: «Омўзгор шахсест, 
ки бо нури саводу маърифат ва илму 
дониш њаёти љомеаро равшан ме­
созад, хурофоту љањолатро аз њаёти 
љомеа берун мекунад ва созандаго­
ну ободгарони ояндаи Ватанро ба 
камол мерасонад». Сарвари давлат 
таъкид менамоянд, танњо миллате, 
ки соњибилму бомаърифат аст, мета­
вонад ба рушди устувор ва пешрафти 
воќеї ноил гардад. 

Бояд ќайд намуд, ки сатњи балан­
ди илму маориф ва дониши мукамма­
ли љомеа ба сатњи некуањволї таъсир 
гузошта, касро аз падидањои ифро­
тишавї, хурофотпарастї ва љањолат 
эмин нигоњ медорад. Тибќи тањлили 
коршиносони ЮНЕСКО ва Бонки 
љањонї соли 2023 аз рўйи њаљми маб­
лаѓгузории соњаи маориф аз њисоби 
буљети давлат дар байни 183 кишва­
ри љањон Тољикистон љойи 21-умро 
ишѓол намуд. Барои соњаи маориф 
дар соли 2026 аз њисоби буљети дав­
латї ќариб 14 миллиард сомонї пеш­
бинї гардидааст, ки ин нишондињан­
да нисбат ба дањ соли ќабл, яъне, соли 
2015 панљуним баробар зиёд аст.

Зимни ироаи њар як Паём Сарва­
ри давлат зањмати кормандони соњаи 
маориф ва илмро яке аз самтњои 
муњимтарини сиёсати иљтимоии дав­
лат номида, барои муњайё сохтани 
шароити мусоид ба ин ќишри љомeа 

тадбирњои мушаххас мeандeшанд. 
Тибќи талаботи Ќонуни Љумњурии 
Тољикистон «Дар бораи маориф» 
шаъну шарафи омўзгор тањти кафо­
лат ва муњофизати ќонун ќарор до­
рад. Дар баробари ќонунњои амалку­
нандаи кишвар доир ба самти маориф 
якуми сeнтябри соли 2024 бахшида 
ба Рўзи дониш Роњбари давлат во­
баста ба баланд бардоштани маќоми 
омўзгор супориш доданд, ки лоињаи 
Ќонуни Љумњурии Тољикистон «Дар 
бораи маќоми омўзгор»-ро тањия ва 
барои баррасї ба Њукумати мамла­
кат пешнињод намоянд. Хушбахтона, 
17-уми декабри соли 2025 Прeзидeнти 
кишвар Ќонуни Љумњурии Тољикис­
тон «Дар бораи маќоми омўзгор»-ро 
тасдиќ намуданд, ки ин ќонун барои 
баланд бардоштани маќоми омўзгор, 
бењтар шудани шароити кор ва руш­
ди устувори низоми маориф мусоидат 
хоњад кард. Агар аз як љињат ќабули 
ќонуни мазкур барои баланд бардош­
тани маќоми омўзгорон дар љомeа 
мусоидат намояд, аз љињати дигар, 
масъулияти мо-омўзгоронро дучанд 
мeгардонад, зeро њамаи ин ташаб­
бусњои наљиби Сарвари давлат нисбат 
ба омўзгорон моро водор мecозад, ки 
бањри таълиму тарбияи насли созанда 
боз њам кўшиш намуда, шогирдони 
номбардори халќу миллатро ба воя 
расонeм, касби интихобкардаи худ­
ро сидќан дўст дорeм, бањри ояндаи 
дурахшони кишвар сањми арзанда гу­
зорeм. Таваљљуњи пайваста ва ѓамхо­
рии Пешвои миллат нисбат ба соњаи 
маориф моро водор месозад, ки ба 
касби худ бо муњаббат, виљдони пок 
ва масъулияти баланд муносибат на­
муда, барои тарбияи насли ояндасоз 
тамоми дониш, таљриба ва мањорати 
худро равона созем, донишу таљри­
баи худро такмил дода, њамќадами 
замона бошeм. Аз рушди тeхника ва 
тeхнологияи муосири љањонї бохабар 
гардида, аз он дар љараёни фаъолият 
пурсамар истифода карда, сатњу си­
фати таълиму тарбияро баланд бар­
дорeм.

Мавзуна МИРЗОEВА, 
омўзгори кафeдраи иттилоот ва 

тeхнологияњои робитавии ДДХ ба 
номи акадeмик Бобољон Ѓафуров 

Дар замони соњибистиќлолї 
соњаи маориф самти афзалиятнок 
эълон гардида, Пешвои миллат, 
муњтарам Эмомалї Рањмон њаме­
ша ба масоили маориф ва љойгоњи 
омўзгор диќќати љиддї медињанд. 

Ќабули ќонунњо ва барно­
мањои давлатї, аз љумла, Стра­
тегияи миллии рушди маориф, 
баланд бардоштани маоши омўз­
горон, љорї намудани имтиёзњо 
барои омўзгорони љавон, оз­
мунњои љумњуриявии «Мураббии 
сол» ва «Омўзгори сол» собитга­
ри онанд, ки омўзгор дар љомеа 
соњибэњтиром аст. 

Омўзгорї фаъолияти мураккаб 
ва дар айни замон пуршараф ме­
бошад. 

Агар духтур љисми инсонро 
табобат кунад, омўзгор маънави­
яти љомеаро баланд мебардорад. 
Фаромўш набояд кард, ки кори 
омўзгор дар њамкорї бо волидон 
ва љомеа самарабахш мегардад. 

Мутаассифона, њанўз њам на­
фароне ёфт мешаванд, ки тамоми 
бори тарбияро ба дўши мактаб 
вогузор мекунанд ва ин комилан 
нодуруст аст.

Ќабули Ќонуни Љумњурии То­
љикистон «Дар бораи масъулият 
барои таълиму тарбияи кўдак»  
иќдоми таърихие буд, ки вази­
фањои ањли љомеаро мушаххас 
кард. Тибќи ин ќонун, падару мо­
дар вазифадоранд, ки бо омўзго­
рон њамкории зич дошта бошанд, 
аз рафтору гуфтор ва пешрафти 
фарзанди худ бохабар бошанд. 

Шоистаи таъкид аст, ки Ќо­
нуни Љумњурии Тољикистон «Дар 
бораи маќоми омўзгор» ќабул 
гардид, ки боз њам љойгањи омўз­
горонро мустањкам намуд. 

Сино САФАРЗОДА,
магистри соли дуюми ДМТ

Аз овони мактабхонї орзу 
доштам, ки омўзгори забони 
англисї мешавам. Ростї, ба њамаи усто-
доне, ки ба мо, толибилмон, аз фанњои гу-
ногун дарс медоданд, эњтироми зиёд дорам.

Аз њама бештар бароям машѓулиятњои 
забони англисї писанд буд, зеро муаллима 
Роњат Яќубова бо усули хоси худ кўшиш 
ба харљ медод, ки дарсњояш шавќовар гуза­
ранд. Мањз рафтору гуфтори намунавї, са­
доќати муаллима ба касбаш, эњтиром нисбат 
ба шогирдон ва сахтгирї барои омўзиши 
забонњои хориљї боис гардид, ки ин пешаи 
пурифтихорро интихоб намоям.

Баъди ба даст гирифтани номаи камол бо 
супоридани имтињонњо донишљўйи факултети 
забонњои хориљии Донишгоњи давлатии омўз­
гории Тољикистон ба номи Садриддин Айнї 
гардидам. 

Баъди хатми донишгоњ, инак соли нуњум аст, 
ки њамчун соњибкасб дар МТМУ №20-и ноњияи 
Шоњмансури шањри Душанбе ба шогирдон но­
зукињои забони англисиро меомўзонам. 

Боиси хурсандии мо-омўзгорон аст, ки 
Њукумати Љумњурии Тољикистон барои ба­
ланд бардоштани маќому мартабаи омўзгор 
дар љомеа пайваста тадбирњо меандешад. 

Бо дастури Пешвои миллат муњтарам 
Эмомалї Рањмон Ќонуни Љумњурии Точи­
кистон «Дар бораи маќоми омўзгор» омода 
ва ќабул гардид, ки љињати боз њам баланд 
гардидани шаъну эътибори муаллим ва си­

фати таълиму тарбия мусоидат мекунад. 
Мо-омўзгорон хеле фарањмандем, ки дар 

асоси Ќонуни Љумњурии Тољикистон «Дар 
бораи рўзњои ид» њамасола якшанбеи якуми 
моњи октябр «Рўзи омўзгорон» таљлил карда 
мешавад. 

Дар баробари ин, соњаи маориф ва руш­
ди минбаъдаи он пайваста тањти таваљљуњи 
Њукумати мамлакат ќарор дорад. 

Мо-омўзгоронро зарур аст, ки барои так­
мил бахшидани савияи дониши касбии худ, 
дурусту шавќовар намудани машѓулиятњои 
омўзишї ва љалби хонандагон ба илму маъ­
рифат боз њам бештар зањмат кашем.

Омўзгор дар сурати дуруст ба роњ мон­
дани машѓулиятњои омўзишї, муносибати 
самимона ба њар як хонанда, истифодаи 
усулњои муосири таълим метавонад дар 
тарбияи хонандагон ва баланд бардоштани 
завќи онњо ба илмомўзї мусоидат намояд.

Бовар дорам, ки дар заминаи татбиќи 
амалии «Стратегияи миллии рушди маори­
фи Љумњурии Тољикистон барои давраи то 
соли 2030» мо метавонем фаъолияти соњаи 
маорифи кишварро боз њам бењтар намуда, 
сатњу сифати дониши хонандагонро баланд 
бардорем. 

Муњаббат САИДОВА,
омўзгори забони англисии МТМУ №20-и 

ноњияи Шоњмансур 

Пешвои миллат 
ва маќоми баланди омўзгор

Тарбияи насли созанда

Тарбиятгар Аз касби худ меболам 

Омўзгор нафарe мeбошад, ки ба љомeа 
ва ояндаи миллат таъсиргузор аст. Барои бо­
маърифату доно, соњибилму босавод наму­
дани шогирдонаш кўшиш ба харљ мeдињад, 
љонашро фидои касбаш мeгардонад. Балe, 
омўзгорї пeшаeст мушкил ва пурмасъулият. 

Дар Љумњурии Тољикистон 
маќоми омўзгор баланд мебо-
шад, зеро пойдории њар мил-
лат, рушди иќтисодиёт, суботи 
сиёсї ва амнияти миллї, пеш 
аз њама, аз сатњи саводнокии 
мардум вобаста аст. 

Наёбад марди љоњил дар љањон ком,
Надорад бўю лаззат меваи хом. 

Носири Хусрав

Дар самти раќамикунонї Тољикистон бо кишварњои хориљї беш аз дањ санади њамкорї ба имзо расонид.

МАОРИФ ВА ИННОВАТСИЯ

     ТЕХНОЛОГИЯ ВА ЗАМОН

Муќаддима
Дар замони муосир технологияњои 

навин бо суръати баланд рушд намуда, 
ба тамоми соњањои њаёти љомеа ворид 
шудааст. Чунин суръати рушди тех­
нология таќозо менамояд, ки тамоми 
соњањои њаёти љомеа бо низоми нави 
технологї ва раќамикунонї њамоњанг 
гардонида шаванд. Дар ин замина, 
Асосгузори сулњу вањдати миллї – 
Пешвои миллат, Президенти Љумњу­
рии Тољикистон муњтарам Эмомалї 
Рањмон дар Паёми худ ба Маљлиси 
Олї (16 декабри соли 2025) таъкид на­
муданд: «Пешрафти босуръати техно­
логияњои раќамї ва тавсеаи имкони­
ятњои зењни сунъї дар љањони муосир 
таќозо менамояд, ки ин дастовардњо 
дар њамаи соњањо самаранок истифода 
гардида, ба манбаи иловагии рушди 
иќтисодї ва содироти хизматрасонї 
табдил дода шаванд». Раќамикунонии 
иќтисод таќозо мекунад, ки раванди 
раќамикунонии соњаи маориф низ ба 
таври њамаљониба вусъат бахшида ша­
вад. Њамин аст, ки имрўз истилоњњои 
нав, аз ќабили «омўзгори раќамї» ва 
«педагогикаи раќамї» ташаккул меё­
банд, зеро заминањои асосии тарбияи 
насли созанда, соњибмаърифату раќо­
батпазир доштани дониши амиќи тех­
нологияњои раќамї мањсуб меёбад.

Раќамикунонии соњаи маориф
дар кишварњои љањон

Дар низоми маорифи кишварњои 
пешрафта истифодаи технологияњои 
раќамї ва зењни сунъї ба таври васеъ 
роњандозї шудааст. Ин омил таќозои 
замон буда, ќадами муњим дар роњи 
мутобиќ намудани низоми маориф ба 
љањони муосир ба њисоб меравад. Ин 
ба он маънист, ки дар љараёни таълим 
њанўз аз зинањои аввал омўзиши тех­
нологияњои навин роњандозї шуда, 
таваљљуњ ба он равона мегардад, ки 
хонандагон дар љањони технологї са­
лоњиятњои хешро таќвият бахшанд. 
Аз ин љост, ки рушди салоњиятњои 
раќамии хонандагон дар њамаи барно­
мањои таълимии тањсилоти ибтидої, 
миёнаи умумї ва тањсилоти касбию 
олии кишварњои аврупої татбиќ гар­
дида, аз он дар низоми таълим васеъ 
истифода мешавад. Раќамикунонии 
кишварњо таќозо менамояд, ки хонан­
дагон аз зинањои аввалини тањсил бо 
технологияњои раќамї шинос гарданд. 
Масалан, дар мактабњои Лањистон ба 
рўйхати салоњиятњои раќамї инњо до­
хил мешаванд: љустуљў, истифода ва 
мубодилаи иттилоот, муоширати са­
маранок дар муњити медиа, фањмидан 
ва истифодаи забони медиа ва интер­
нет, истењсоли муњтавои медиа, муќо­
вимат ба зўроварии интернетї, исти­
фодаи бехатарии дастгоњњои раќамї, 
донистани масъулият ва ќонунњои 
марбут ба медиа ва интернет, фањми­
ши арзиши иттилоот, инчунин, мала­
кањои ибтидоии кор бо компютер ва 
барномасозї.

Дар мактабњои Финландия та­
ваљљуњи зиёд ба технологияњои раќамї 
ду њадафи асосї дорад: Якум, дастги­
рии рушди хонандагон дар соњањои 
барномасозї, тањлили додањо, дизайн 
ва дигар салоњиятњо. Дуюм, таќвия­
ти равишњои муосири педагогї, ки аз 
дастрасии озод ба иттилоот ва исти­
фодаи воситањои таълимї сарчашма 
мегиранд.

Бояд зикр намуд, ки дар байни 
кишварњои Иттињоди Давлатњои 
Мустаќил, Федератсияи Россия ва 
Ќазоќистон дар пешбурди техноло­
гияњои иттилоотї дар соњаи маориф 
мавќеи пешсафро касб намуда, дар ин 
самт корњои зиёдеро анљом додаанд.

Гузариш ба педагогикаи 
раќамї ногузир аст

Дарвоќеъ, раќамикунонии соњаи ма­
ориф таќозо менамояд, ки педагогикаи 
раќамї ба таври њамаљониба рушд ёбад. 
Ба ин маъно, педагогикаи раќамї ба хо­
нанда ё донишљў имкон медињад, ки мус­
таќилона дар фазои интернет иттилоот 
пайдо кунад, онро бо назари интиќодї 
тањлил кунад ва дар асоси он мавод ва 
корњои таълимї омода намояд.

Раќамикунонии маориф танњо 
бо истифодаи воситањои техноло­
гии раќамї амалї намешавад, балки 
мањз тавассути татбиќи усулњо ва ра­

вишњои педагогикаи раќамї имконпа­
зир мегардад. Дар ин раванд, наќши 
омўзгор, сатњи касбият, шавќу завќ 
ба фан ва муносибати эљодкоронаи ў 
њалкунанда ба њисоб меравад. Њадафи 
тањсил на танњо аз худ кардани до­
нишњо, балки пеш аз њама, тарбия ва 
рушди шахсияти комил, мустаќил ва 
навовару эљодкор мебошад.

Муњим он аст, ки технологияњо ба 
раванди таълим ба таври табиї ва ња­
дафманд ворид карда шаванд. Омўзго­
ри «раќамї» хуб дарк мекунад, ки ба­
рои кўдакон ва наврасони имрўзї чї 
муњим аст ва иттилоот дар кадом шакл 
самаранок пешнињод карда шавад. Ин 
њолат ба омўзгор имкон медињад, ки 
маводи таълимиро тавре пешнињод на­
мояд, ки шавќу њаваси хонандагон ба 
омўзишро таќвият бахшад.

Асри раќамї бисёр љанбањои њаёти 
љомеаро таѓйир додааст ва соњаи мао­
риф низ аз ин раванд истисно нест. Бо 
вуљуди пешрафти босуръати техноло­
гияњо, омўзгор њамоно шахси мењварї 
дар низоми таълим боќї мемонад, 
аммо зарур аст, ки фаъолияти ў ба та­
лаботи замони муосир мутобиќ кар­
да шавад. Дар шароити педагогикаи 
раќамї омўзгор бояд дорои як ќатор 
салоњиятњои асосї бошад, аз љумла:

- ќобилияти кор бо технологияњо 
ва платформањои таълимии раќамї;

- фардисозии раванди таълим бо 
дарназардошти имконият ва ниёзњои 
хонандагон;

- рушди тафаккури интиќодї ва 
малакањои технологї;

- дастгирї ва роњнамоии пайвастаи 
хонандагон дар раванди омўзиш;

- омўзиши мунтазам ва рушди 
касбї;

- њамкорї бо волидон ва љомеа.
Технологияњо раванди таълимро 

самараноку дастрас мегардонанд, 
аммо муваффаќияти воќеї аз омода­
гии омўзгор вобаста аст. Раќамику­
нонии соњаи маориф танњо ба ворид 
намудани технологияњо мањдуд на­
мешавад. Ба андешаи коршиносон, 

заминаи асосии ин раванд таѓйири 
тафаккури педагогї, яъне, гузариш аз 
низоми анъанавї ба низоми муосири 
таълим мебошад.

Омўзгори раќамї чї гуна метавонад 
хонандагонро ба омўзиш 

шавќманд намояд?
Рушди босуръати технология таќо­

зо менамояд, ки омўзгор низ фаъоли­
яти худро ба талаботи замони муосир 
мутобиќ созад ва аз технологияњои 
раќамї дар раванди таълим ба таври 
васеъ истифода намояд. Ин љо сухан 
танњо дар бораи истифодаи компютер 
ё воситањои техникї намеравад, балки 

татбиќи дурусти маљмуи технологи­
яњои таълимї ва њамоњанг намудани 
онњо ба раванди тадрис мебошад. Аз 
ин рў, омўзгори раќамї мутахасси­
сест, ки технологияњои иттилоотиро 
фаъолона истифода мебарад, ба наво­
варињо зуд мутобиќ мешавад ва мета­
вонад онњоро ба фаъолияти таълимї 
корбаст намояд.

Омўзгори раќамї бо истифодаи 
платформањои таълимї, захирањои 
электронї, маводи мултимедиявї ва 
усулњои интерактивї метавонад муњи­
ти омўзиширо љолиб гардонида, ба 
хонандагон имкон медињад, ки дар 
раванди таълим на танњо шунаванда, 
балки иштирокчии фаъол бошанд, 
фикррониашон инкишоф ёбад ва 
шавќу њаваси онњо ба омўзиш бештар 
гардад.

Њамзамон, истифодаи дурусти 
технологияњои раќамї ба омўзгор 
шароит фароњам меорад, ки раванди 
таълимро фардї гардонад, сатњи омо­
дагии њар як хонандаро ба эътибор ги­
рад ва ба рушди ќобилиятњои эљодї, 
тафаккури интиќодї ва мустаќилияти 
онњо мусоидат намояд. Бо њамин роњ 
омўзгори раќамї метавонад на танњо 
дониши хонандагонро ѓанї гардонад, 
балки онњоро ба омўзиши пайваста 
ва худтакмилдињї роњнамої созад. 
Ба таъкиди Рамазон Нурзода-мута­
хассиси пешбари шуъбаи њамоњангсо­
зии Маркази тањлил ва њамоњангсо­
зии назди Вазорати маориф ва илми 
Љумњурии Тољикистон: «Омўзгори 
раќамї муаллимест, ки технология­
њои иттиллоотиро њамчун абзори асо­
сї барои баланд бардоштани сифати 
таълим истифода мебарад. Ба ибо­
раи дигар, ў фаъолияти касбии худро 
дар њамбастагї бо технологияњои 
иттилоотї-коммуникатсионї ба роњ 
монда, на танњо донандаи фанни худ 
(масалан, физика ё таърих) аст, балки 
мањорати баланди кор бо воситањои 
раќамиро дорад. Бояд ќайд кунем, ки 
омўзгори раќамї технологияро њадаф 
не, балки восита мешуморад. Њадафи 

ў истифодаи планшет ё тахтаи элек­
тронї нест, балки тавассути ин аб­
зорњо дастрас, љолиб ва самараноктар 
гардондани раванди таълим мебошад. 
Барои он ки муаллимро «омўзгори 
раќамї» номид, ў бояд дорои маљмуи 
салоњиятњои мушаххас, ба монан­
ди саводнокии раќамї, кор бо плат­
формањои раќамї, тавлиди муњтавои 
раќамї ва мањорати истифодаи зењни 
сунъиро дошта бошад. Нуќтаи дигар­
ро бояд зикр кунем, ки дар модели 
анъанавї муаллим «сарчашмаи яго­
наи дониш» буд. Дар низоми раќамї 
бошад, наќши муаллим ба роњбалад 
табдил меёбад. Гузариш ба модели 
«Омўзгори раќамї» барои низоми 
маорифи мо як зарурати стратегї аст. 
Насли наврас дунёро тавассути экран 
мешиносад. Агар омўзгор бо забони 
технология суњбат накунад, байни ў ва 
хонанда «холигии раќамї» ба вуљуд 
меояд, ки боиси коњиши шавќи хо­
нанда ба тањсил мегардад. Баръакс, 
истифодаи аниматсияњо ва бозињои 
таълимї метавонад њатто мавзуъњои 
мушкилтаринро фањмо ва љолиб гар­
донад». Яъне, истифодаи њадафман­
донаи технологияњои муосир яке аз 
омилњои муњимми љолиб гардонидани 
раванди таълим ба талаботи замон ба 
њисоб меравад. Ин омил аз омўзгор 
таќозо менамояд, ки воситањои таъ­
лимиро ба таври дуруст дар раванди 
таълим истифода намояд.

Салоњияти омўзгори раќамї
Мусаллам аст, ки дар шарои­

ти рушди босуръати технологияњо 
ва ворид гардидани љомеа ба фазои 
раќамикунонї, талабот нисбат ба са­
лоњиятњои омўзгор низ таѓйир меёбад. 
Дар чунин шароит љойи усулњои анъ­
анавиро њарчи бештар технологияњои 
навини таълимї мегиранд, ки исти­
фодаи онњо дониши амиќи назариявї 
ва ќобилияти татбиќи амалии техно­
логияњои муосирро таќозо менамояд. 
Имрўз танњо доштани донишњои наза­
риявї кофї нест, балки омўзгор бояд 
тавонад технологияњои раќамиро дар 
раванди таълим маќсаднок истифода 
барад. Яъне, њар як навоварї масъу­
лияти омўзгорро бештар намуда, аз 
ў талаб мекунад, ки донишу малакаи 
касбии худро пайваста такмил дињад. 
Дар ин хусус ректори Донишкадаи 
љумњуриявии такмили ихтисос ва боз­
омўзии кормандони соњаи маориф 
Наврўз Мирзозода чунин таъкид на­
муд: «Омўзгори раќамї бояд чунин 
сифатњоро доро бошад:

Салоњияти баланди технологї: Та­
воноии истифодаи самаранок аз таљњи­
зоти техникии муассисаи таълимї.

Мањорати кор бо платформањо: 
Истифодаи бошууронаи шабакањои 
иљтимої, платформањои раќамї ва 
шабакањои иттилоотї барои ѓанї гар­
донидани љараёни таълим.

Фарњанги иттилоотї: Тањлили ду­
русти иттилоот ва истифодаи маќсад­
ноки он дар раванди дарс». 

– Омўзгори раќамї бояд бо барно­
мањои раќамї, платформањои раќамї, 
китобхонањои электронї ва захирањои 
дигари раќамї кор карда тавонад. Ис­
тифодаи самараноки ин воситањо ба 
баланд бардоштани сифати таълим ва 
шавќи хонандагон мусоидат мекунад. 
Яке аз вазифањои асосии омўзгори 
раќамї, истифодаи модулњои таъли­
мии фаннї мебошад, ки дар платфор­
мањои таълимї љой дода шудаанд. 
Ин модулњо имконият медињанд, ки 
дарсњо бо усулњои муосир, интерак­
тивї ва мутобиќ ба талаботи замон 
гузаронида шаванд. Омўзгор мета­
вонад маводи омодашударо интихоб 

Омўзгори раќамї ва раќамикунонии соњаи маориф: имконот, талабот ва зарурат

- Дар соли 2025 дар вилояти 
Суѓд 85 иншооти соњаи мао­
риф бо 20843 љойи нишаст дар 
ду баст, аз љумла, дар назди 58 
муассисаи тањсилоти миёнаи 
умумї 301 синфхона бо 16985 

љойи нишаст дар ду баст, 6 
толори варзишї, 8 майдон­
чаи варзишї ва 27 бинои му­
ассисаи тањсилоти томактабї 
бо 3855 љой бунёд ва таъмиру 
азнавсозї гардида, мавриди 
истифода ќарор дода шуд,- 
зикр намуд зимни нишасти 
матбуотї раиси вилояти Суѓд 
Раљаб Ањмадзода.

Ќайд гардид, ки дар соли 
2025 таваљљуњ ба соњањои иљти­
мої бештар гардида, ба соњаи 
маориф 2 миллиарду 333,2 
миллион сомонї маблаѓњои 
буљетї равона карда шуд.

Саъдулло МАЊКАМОВ, 
рўзноманигор 

Дар Низоми ягонаи гардиши њуљљатњои электронї беш аз 850 маќомоту ташкилоти давлатї фаъоланд.

МАОРИФ ВА ИННОВАТСИЯ
Агар доно бувад хасми ту бењтар,
Ки бо нодон шавї ёру бародар.

Носири Хусрав

     ТЕХНОЛОГИЯ ВА ЗАМОН      НИШАСТИ МАТБУОТЇ

карда, мувофиќи сатњи дониши хонандагон 
истифода барад»,-ќайд кард сарходими илмї, 
профессори Пажуњишгоњи равандњои сиёсї, 
дипломатия ва масоили љањонишавии Акаде­
мияи идоракунии давлатии назди Президенти 
Љумњурии Тољикистон Силмон Мавлоназа­
ров.

Ризои Бањромзод-номзади илмњои физи­
каю математика, корманди Академияи мил­
лии илмњои Тољикистон бар ин андеша аст, ки 
«омўзгори раќамї бояд андеша ва тафаккури 
миллї дошта бошад, бо забони ноби тољикї 
њарф занад ва дар баробари доштани дониши 
кофї аз фанни худ аз таърихи илму адабиё­
ту фарњанг ба хубї огањ бошад. Маълум аст, 
ки барои тањия ва сохтани омўзгори раќамї 
кори бисёреро анљом додан лозим аст, ки дар 
кишварњои дигар аллакай роњандозї шудааст 
ва он метавонад дониши нав дињад, дониши 
хонандагонро санљад ва љойњои душворро 
фањмонад. Яъне, масъалаи додани донишу 
маълумоти нав, суњбат бо хонанда ва санљи­
ши саводи он аллакай, то њадде њалли худро 
ёфтаанд. Бинобар ин, моро зарур аст, ки онро 
ба менталитет, фарњанг ва тафаккури марду­
мамон мутобиќ кунем. Яъне, њангоми таълим 
омўзгори раќамї на танњо маълумот дињад, 
балки бо назардошти синну сол, ќобилият, 
дараљаи савод, хусусияту вазъи равонии кўдак 
ва шароити иљтимої онро тарбия ва роњна­
мої низ намояд».

Имконот ва заминањо дар самти 
раќамикунонии соњаи маориф

Ба њамагон маълум аст, ки дар кишвар 
љињати раќамикунонии соњаи маориф корњои 
назаррас анљом дода шуда, барои дастрасї 
ба манбаъњои электронии иттилоот платфор­
мањои гуногун роњандозї гардидаанд. Яъне, 
тадриљан шароити мусоид ва имконоти за­
рурї барои татбиќи технологияњои раќамї 
дар низоми маориф фароњам шудаанд. Вазо­
рати маориф ва илм низ дар самти љорї наму­
дани платформањои раќамї иќдомњои муњим 
анљом дода, як ќатор лоиња ва низомњои элек­
трониро ба истифода додааст. Дар ин самт, 
платформањои электронї ва рўзномањои 
раќамї ањаммияти махсус доранд. Аз љумла, 
дар шањри Душанбе платформаи «eDonish» ва 
дар вилояти Хатлон платформаи «eKhonish» 
мавриди истифода ќарор гирифтаанд, алоќаи 
доимї бо волидайн таъмин ва онњо аз сатњи 
донишу пешрафти таълимии фарзандони худ 
сари ваќт огоњ мешаванд.

Њамзамон, ин раванд заминаи мусоид фа­
роњам меорад, то омўзгорон ба курсњои такми­
ли ихтисос фаро гирифта шуда, сатњи касбият 
ва салоњиятњои раќамии онњо баланд бардо­
шта шавад. Донишкадаи љумњуриявии такми­
ли ихтисос ва бозомўзии кормандони соњаи 
маориф љињати баланд бардоштани мањора­
ти касбии омўзгорон тадбирњои мушаххас 
андешидааст. Ба ин маънї, Н. Мирзозода 
изњор дошт: «Дар Донишкадаи љумњуриявии 
такмили ихтисос ва бозомўзии кормандони 
соњаи маориф 4 платформаи раќамї (Moodle, 
Takmil, ОmuzgorPRO ва СИРКО) коркард 
гардидааст. Дар платформаи СИРКО 23 978 
омўзгор ба ќайд гирифта шудааст. Платфор­
маи «Системаи иттилоотии рушди касбии 
омўзгор» (СИРКО) коркард гардида, ба тав­
ри расмї мавриди истифода ќарор дода шуд. 
Дар платформа њама маводи таълимї, наќ­
шаву барномањо, мањфилњои фаннї ва дарс­
њои омўзгорони навовару эљодкор гузошта 
шудааст. Илова бар ин, барои омўзгорони 
фанни технологияи иттилоотї наќша ва бар­
номаи таълимии даврњои такмили ихтисос бо 
дарназардошти зењни сунъї тањия ва тасдиќ 
гардид. Љињати ба роњ мондани курсњои так­
мили ихтисоси фосилавї ва омехта платфор­
маи «Омўзгор-Про» мавриди коркард ќарор 
дорад, ки он ба омўзгорон имкон медињад би­
дуни тарки љойи кор ва дар ваќти барояшон 
мусоид мањорати касбии худро баланд бардо­
ранд ва ба худомўзї машѓул шаванд». 

Дар баробари ин, аз љониби муассисањо 
ва сохторњои алоњида низ корњои зиёде ба 
сомон расонида шуда, имконоти муассир ба­

рои хонандагон ва омўзгорон фароњам гар­
дидааст. С. Мавлоназаров зикр кард, ки «ис­
тифодаи платформањои таълимї, ба мисли 
Google Classroom, Moodle, Мактабмобайл 
(Maktabmobile.Tj), Томактабї (Tomaktabi.
Tj), Edonish (https://www.edonish.tj/), ALFA-
XPress ё платформањои миллии таълимї ба 
омўзгор имкон медињад, ки маводи дарсї, су­
поришњо ва санљишњоро ба таври электронї 
пешнињод намояд. Ин раванд на танњо ваќтро 
сарфа мекунад, балки имконияти назорати 
фаъолияти хонандагонро низ бењтар мегардо­
над».

Аз тањлилу баррасї бармеояд, ки дар ин 
самт, корњои зиёде љараён доранд ва татбиќи 
босамари онњо метавонад сатњи таълимро ба­
ланд бардорад ва рушди соњаи маорифро ба 
марњалаи нави рушд ворид намояд.

Самаранокии раќамикунонии соњаи маориф
Раќамикунонии маориф ва омўзгорони 

раќамї њамбаста сурат гирифта, бо техноло­
гияњои муосир иртиботи ногусастанї доранд. 
Аввалан, технологияњои раќамї имкон ме­
дињанд, ки иттилоот ба шаклњои аудиої ва 
визуалї пешнињод шуда, барои хонандагон 
осону љолиб фањмонда шавад. Дуюм, омўзгор 
метавонад ба маводи таълимї дастрасии осон 
дошта бошад. Пешнињоди маќолањо, видеоњо 
ва матни лексияњо тавассути платформањои 
электронї ва паёмрасонњо имкон медињад, ки 
хонандагон дар раванди омўзиш фаъолона 
иштирок кунанд.

Технологияњои раќамї, инчунин, ба омўз­
горон имкон медињанд, ки бо истифода аз тех­
нологияњои муосир њаљми зиёди маълумотро 
дар ваќти муайян пешнињод намуда, хонанда­
гонро бештар ба раванди омўзиш шавќманд 
созад.

Дар ин маврид омўзгори математикаи лит­
сей №3 барои хонандагони болаёќати шањри 
Душанбе Бегмуњаммад Шодиев чунин таъ­
кид кард: «Омўзгори имрўза бояд аз илмњои 
замона бархурдор буда, тавассути малакаю 
мањорати техникии худ он донишњоро ба шо­
гирдон дода тавонад. Масалан, истифодаи 
технологияњои иттилоотию коммуникатси­
онї, асбобњои гуногуни озмоишгоњњо, на­
моишномањои графикию видеої тавассути 
платформањои раќамї ва ѓайра. Дар раванди 
техникї шудани як ќатор соњањо илми педаго­
гика ба мафњуме, чун «педагогикаи раќамї» 
таваљљуњи хосса зоњир мекунад. Моњияти ин 
самт дар он аст, ки омўзгори раќамї ба хоти­
ри љолиб ва рангоранг гузаронидани дарсњо, 
сарфаи ваќт аз назария ба амалия гузашта он 
донишњои ба шогирдонаш додаро дар муњити 
намоишї татбиќ намояд ва ба ин васила зару­
рати онњоро дар њаёти рўзмарраи онњо авла­
вият дињад».

Омўзгорон имрўз бо истифодаи техноло­
гияњои гуногун кўшиш мекунанд, ки онњоро 
ба таври васеъ ва њадафманд дар раванди таъ­
лим истифода баранд. 

Хулоса
Бояд гуфт, ки дар тањсилоти љањонї тањти 

таъсири раќамикунонї ва зењни сунъї таѓй­
ироти куллї ба вуљуд омадааст. Бинобар ин, 
раќамикунонии соњаи маориф танњо истифо­
даи технологияњои муосир нест, балки фањми­
ши амиќ ва татбиќи тарзи нави таълим ба хо­
нандагон мебошад. Ин раванд аз омўзгорон 
омодагии навоварона дар тафаккур, усул ва 
моделњои таълимро талаб мекунад. Инчунин, 
зењни сунъї ба тамоми љанбањои њаёти иљти­
мої таъсири амиќ мерасонад. Бо вуљуди ин, 
моњияти маориф аз интиќоли дониш фаротар 
рафта, ба ташаккули ќобилиятњо, арзишњо 
ва масъулияти иљтимоии хонандагон раво­
на шудааст. Аз ин нуќтаи назар, зењни сунъї 
бояд на танњо њамчун воситаи техникї, бал­
ки ба сифати муњаррики таѓйироти педагогї 
баррасї шавад. Дар њамин замина, раќамику­
нонии соњаи маориф ногузир буда, раќобат­
пазирї ва рушди устувори кишварро муайян 
мекунад.

Насриддин ОХУНЗОДА,
 «Омўзгор»

Ректори Донишгоњи давлатии Данѓара Шукрулло Хайрзода 
зимни нишасти матбуотї ќайд кард, ки соли 2025 ба сохтмони 
2 бинои истиќоматї барои омўзгорон аз љониби Пешвои мил­
лат санги асос гузошта шуд. Дар Озмуни љумњуриявии «Фурўѓи 
субњи доної китоб аст» аз рўйи номинатсияи адабиёти клас­
сикии тољик донишљўи курси 3-юми ихтисоси њуќуќи байнал­
милалї Анўшервон Рањимов сазовори шоњљоиза ва Мирзоалї 
Љобиров-магистранти курси 1-уми ихтисоси филологияи рус аз 
рўйи номинатсияи адабиёти љањон ва аз рўйи номинатсияи ада­
биёти муосир Фотима Ѓуломова-донишљўи курси 3-юми ихтисо­
си забон ва адабиёти тољик маќомњои сеюмро соњиб гардиданд. 

Моњи январи соли 2025 маоши њайати омўзгорону кормандон 
аз њисоби маблаѓњои махсуси донишгоњ дар њаљми 10% баланд 
гардида, аз рўйи интихоби довталабон тариќи Маркази миллии 
тестии назди Президенти Љумњурии Тољикистон донишгоњ дар 
ќатори дањгонаи бењтарин љой гирифт.

- Дар Донишгоњи давлатии 
тиббии Хатлон барои таќвияти 
дарсњои амалї ва касби таљри­
ба 30 озмоишгоњи таълимї, 
озмоишї ва ташхисї мављуд 
аст,-зикр намуд зимни нишасти 
матбуотї ректори Донишгоњи 
давлатии тиббии Хатлон Убай­
дулло Ќурбон. - Теъдоди уму­
мии донишљўён 2875 нафарро 

ташкил медињад. Сохтори до­
нишгоњ аз 10 шуъба, Шурои 
илмї, 5 марказ, 5 факултет, 21 
кафедра, 2 коллељ, 1 китобхо­
на, дармонгоњ ва озмоишгоњи 
марказї иборат мебошад.

Дар соли тањсили 2025-2026 
ба курси 1-ум 747 нафар ќабул 
гардиданд, ки 100% иљрои наќ­
шаро ташкил медињад. 

Раиси ноњияи Данѓара Сиљоуддин Саломзода зимни нишасти мат­
буотї иброз дошт, ки соли сипаришуда ба соњаи маориф аз буљети 
ноњия 257,1 миллион сомонї равона гардид. Бањри дастгирї ва њавас­
мандсозии мутахассисони љавон дар ноњия барои 40 нафар омўзгори 
љавон бо дастгирии соњибкорон хонањои истиќоматї бо бењтарин ша­
роити рўзгор сохта шуд. Аз инњо 14 нафар омўзгори бо хонаи истиќо­
матї таъминшуда аз дигар шањру ноњияњои кишвар мебошанд. 

Ќайд гардид, ки 171 нафар хонандаи муассисањои таълимии 
ноњия дар олимпиадањои љумњуриявї соњиби љойњои ифтихорї 
гардиданд. Инчунин, дар ноњия 11 адад муассисаи томактабї (соли 
2026 боз 8 муассисаи дигар ба истифода дода мешавад) фаъолият 
дошта, дар онњо 2525 нафар кўдак ва дар марказњои инкишофи 
кўдак 4200 нафар кўдак ба таълиму тарбия љалб гардидаанд. 

Худододи ИСЛОМ, «Омўзгор» 

Омўзгори раќамї ва раќамикунонии соњаи маориф: имконот, талабот ва зарурат

Сохтмони ду бинои 
истиќоматї барои омўзгорон

30 озмоишгоњи таълимї 30 озмоишгоњи таълимї 
дар ихтиёри донишљўёндар ихтиёри донишљўён

Таъмини 40 нафар Таъмини 40 нафар 
омўзгор бо хонаи истиќоматї омўзгор бо хонаи истиќоматї 

Вусъати бунёди мактабњо

Дар шањри Душанбе омодагї ба Фестивали байналмилалии сайёњии «Наврўз – мероси фарњангию љањонгардї – 2026» баррасї гардид.

ПЕШРАФТ
Туро гар кўдаке ёр асту оќил,
Бењ аз пире бувад нодону љоњил.

Носири Хусрав

     МУШКИЛОТ      ТАЪЛИМ

     МУЊИТИ ЗИСТ 

Пешвои миллат муњтарам Эмомалї 
Рањмон дар Паём ба Маљлиси Олии 
Љумњурии Тољикистон (16.12.2025) 
зикр намуданд: «Ман аз рўзњои аввали 
фаъолияти худ ба њайси Роњбари дав-
лат то имрўз дастгирї ва рушди илму 
маорифро самти афзалиятнок эълон 
карда, дар тўли беш аз се дањсола ба 
ин соњањои њаётан муњим таваљљуњи 
аввалиндараља ва доимї зоњир менамо-
ям. Зеро хуб медонам, ки рушди њамаи 
соњањои њаёти љомеа ва давлат, ояндаи 
босаодати давлату миллат аз илму 
маорифи пешрафтае вобаста аст, ки 
заминаи мустањками онњо имрўз гузо-
шта мешаванд».

Воќеан њам, ваќте ки чунин та­
ваљљуњ ба соња зоњир мегардад, пас 
бояд дар љавоб ба ин њама ѓамхорињо 
дастандаркорони соња низ сањми му­
носиб гузоранд. Бо маќсади донис­
тани вазъи тайёр намудани кадрњои 
омўзгорї, њамчунин, пешрафту муш­
килот бо чанд нафар аз омўзгорони 
муассисањои тањсилоти олии касбии 
кишвар њамсуњбат гардидем. 

Донишгоњи давлатии омўзгории 
Тољикистон ба номи Садриддин Айнї 
аз љумлаи муассисањои тањсилоти олии 
касбии мамлакат аст, ки ќариб як аср 
боз манбаи омода намудани кадрњои 
омўзгорї ба шумор меравад. Чунонки 
декани факултети филологияи тољики 
донишгоњ Њобил Зикирзода иттилоъ 
дод, дар донишгоњ ба омода кардани 
кадрњои омўзгорї диќќати аввалинда­
раља дода мешавад. Дар соли тањсили 
гузашта 54 нафар (26 нафар ба тариќи 
буљавї, 25 нафар шартномавї ва 3 на­
фар тариќи квотаи Президентї) фа­
култети номбурдаро хатм намуданд. 
Њамаи хатмкардањо аз рўйи ихтисос 
ва касби интихобнамудаашон бо љой­
њои кор таъмин гардиданд. Ин худ 
нишонаи он аст, ки дар факултет тањ­
сил ба таври муназзаму љиддї ба роњ 
монда шудааст. Соли тањсили љорї 
бошад, нисбат ба духтарон, ки пештар 
теъдодашон зиёд буд, писарон зиёд­
тар ќабул гардиданд. Азбаски имти­
ёзњо барои омўзгорон бештар шуда 
истодааст, шояд минбаъд омўзгорон­
ро дар муассисањои таълимї ба таври 
озмун ќабул намоянд. Як сабаби дига­
ри таваљљуњ ба касби омўзгорї он аст, 
ки дар донишгоњ гурўњи буљавї меаф­
зояд. Ин, албатта, барои њалли муш­
килоти нарасидани кадрњои омўзгорї 
мусоидат хоњад кард. 

Њадафи дигари таваљљуњ ба соњаи 
омўзгорї ва шавќу завќи љавонон 
ба касби омўзгорї он аст, ки онњо 
як соли охири таълимро ба таљри­
баомўзї дар муассисањои тањсилоти 
миёнаи умумї мегузаронанд, вале 
дар байн, дар давраи њузурї иштирок 
карда, имтињонњоро низ месупоранд. 
Донишљўён аллакай пеш аз хатми до­
нишгоњ бо гузаштани як соли таљри­
баомўзї нозукињои касбро омўхта, 
таљриба пайдо мекунанд. 

Дар баробари ин, мушкилоти тай­
ёр кардани кадрњои омўзгориро Њ. 
Зикирзода дар умум, аз бетаваљљуњии 
баъзе волидон медонад. 

- Албатта, - мегўяд Њ. Зикирзода, - 
чунин тарзи корбариро мо дар факул­
тет ба роњ мондаем ва њар сари чанд 
ваќт бо падару модарони донишљўён 
суњбатњо анљом дода, аз пешрафту 
комёбї ва мушкилоти фарзандона­
шон (агар бошад) сариваќт огоњ мена­
моем. 

Ба андешаи мудири кафедраи ме­
тодикаи таълими математикаи фа­
култети физикаи ДДОТ ба номи Сад­
риддин Айнї Мирзозода Рањмоналї 
Раљаб яке аз мушкилот ба муносибати 
босалоњият ба таълим иртибот дошт, 
зеро муносибати босалоњият дар му­
ассисањои тањсилоти олии касбї як 
муддат холї монд. Биноан, барои 
онњое, ки равияи омўзгориро хатм 
мекарданд, як навъ душворие пеш 
меомад. Аз соли 2020 барномаи тањ­
силотї дар асоси салоњиятњои касбї, 
тахассусї ва фаннї тањияву роњандо­
зї гардид. Њамин тавр, соли 2025 до­
нишљўён бо истифода аз усулњои му­
носибатњои босалоњият донишгоњро 
хатм карданд, ки ба сифати тањсилот 
низ таъсир расонд. 

Таълим бояд дар маркази диќќат 
бошад, то омўзгор бештар омўзад ва 
њамќадами замон бошад. Бубинед, 
дар синфњои 10-11-и муассисањои таъ­
лимии миёнаи умумї ба омўзиши фан 
чандон ањаммият дода намешавад, ваќ­
те хатмкунандањо мехоњанд ба ин ё он 
факултет дохил шаванд, онњо њатман 
аз омўзгори ёддињанда (репитиор) ис­
тифода мебаранд. Дар хориља ба дов­
талаб танњо як маротиба иљозат дода 
мешавад, ки тариќи маркази тестї 
имтињон супоранд. Ассистенти кафед­
раи зикршуда Азизбеки Маъруфљон 
зикр намуд, ки барои ба таври боя­
ду шояд аз худ кардани машѓулиятњо 
њамкорї бо волидайн муњим мебошад, 
чунки «аз як даст садо намеояд».

Сардори шуъбаи назорати сифати 
тањсилоти Донишгоњи миллии Тољи­
кистон Абдулазизи Асадулло ќайд 
кард, ки барои шавќманд гардонида­
ни муњассили бо пешаи омўзгорї бояд 
тавассути шабакањои иљтимої корњои 
ташвиќотиро бештар кард ва омода 
намудани роликњои ибратомўз таъ­
сиргузор мебошанд 

Воќеан, зарур аст, ки дар заминаи 
дастуру супоришњои Пешвои мил­
лат фаъолияти хешро ба роњ монем 
ва ин нуктањои њикматбори Сарвари 
давлатро сармашќи кори худ ќарор 
дињем: «…мо бояд барои њар чи беш­
тар омода намудани кадрњои омўз­
горї, бунёди муассисањои таълимї ва 
ба стандартњои љањонї мутобиќ гар­
донидани низоми тањсилот… аз њоло 
чораљўї намоем». 

Њотами ЊОМИД, 
«Омўзгор»

Њавасмандї њолати равонї ва маљ­
муи ангезањоест, ки инсонро ба фаъ­
олияти муайян водор месозад. Дар 
раванди таълим њавасмандї наќши 
калидї дошта, муносибати хонандаро 
нисбат ба омўзиш муайян мекунад. Аз 
нигоњи педагогї њавасмандї ду навъ 
мебошад: дохилї ва берунї.

Њавасмандии дохилї ба шавќу 
раѓбати худи хонанда ба дониш, фан 
ё фаъолияти таълимї вобаста мебо­
шад. Њавасмандии беруна тавассути 
бањо, ташвиќ, ќадрдонї ё њатто љазо 
ба вуљуд меояд. Вазифаи асосии омўз­
гор аз он иборат аст, ки њар ду навъи 
њавасмандиро маќсаднок истифода 
намояд.

Бояд ќайд намуд, ки ба њавасман­
дии хонандагон як ќатор омилњои пе­
дагогї ва равонї таъсир мерасонанд. 
Пеш аз њама, муносибати омўзгор бо 
хонанда ањаммияти калон дорад. Му­
носибати эњтиромона, одилона ва 
дастгирикунанда эътимоди хонандаро 
зиёд намуда, ўро ба омўзиш њавасманд 
месозад.

Омили дигари муњим, тарзи бар­
гузор намудани дарс мебошад. Дарсе, 
ки танњо ба шарњ ва наќл асос меёбад, 
метавонад зуд дилгиркунанда гардад. 
Баръакс, дарсе, ки бо саволу љавоб, 
мисолњои њаётї ва фаъолиятњои гуно­
гун ѓанї гардонида шудааст, шавќу 

раѓбати хонандагонро бедор мекунад.
Њамчунин, муњити синф низ наќши 

муњим дорад. Агар хонанда худро озод 
эњсос намояд, ў бо љуръат фикрашро 
баён ва дар дарс фаъолона иштирок 
мекунад. 

Яке аз роњњои самараноки њавас­
мандгардонї, истифодаи усулњои фаъ­
оли таълим мебошад. Кор дар гурўњњо, 
муњокима, бањс, бозињои таълимї ва 
иљрои вазифањои эљодї хонандагонро 
фаъолу њавасманд менамоянд. 

Истифодаи технологияњои итти­
лоотию коммуникатсионї имконоти 
нав фароњам меорад. Презентатсияњо, 
наворњои таълимї, расмњо ва дигар 
маводи визуалї фањмиши мавзуъро 
осон намуда, дарсро љолиб мегардо­
нанд. Дарси муосир бояд ба талаботи 
замон љавобгў бошад ва омўзгор аз 
воситањои раќамї оќилона истифода 
бурда тавонад.

Ташвиќу ќадрдонии хонандагон 
низ ањаммияти калон дорад. Њатто ба 
дастоварди хурд бояд аз љониби омўз­
гор бањои мусбат дода шавад. Сухани 
нек, бањои мусбат ва эътирофи кўши­
ши хонанда дар ў боварї ба худ ва 
хоњиши бештар омўхтанро бедор ме­
созад.

Абдулмуњит МУРОДОВ,
омўзгори синфњои ибтидоии
МТМУ №19-и ноњияи Айнї

Љумњурии Тољикис­
тон кишварест, ки 93%-и
онро кўњсор ташкил ме­
дињад. 

Асосгузори сулњу вањ­
дати миллї – Пешвои 
миллат, Президенти 
Љумњурии Тољикистон 
муњтарам Эмомалї
Рањмон чандин маро­
тиба аз минбари соз­
монњои бузурги љањонї, 
ба монанди Созмони 
Милали Муттањид наќ­
ша ва амалиёти зиёдеро 
оид ба пешгирии ифлос­
шавии об ва табиат, таъ­
мини ањолї бо оби тоза 
пешнињод кардаанд. 
Таъкиди ташаббусњои 
глобалии Тољикистон, 
бахусус, дар самти обу 
иќлим ва њифзи пиряхњо 
дар ду дањсолаи охир 
кишварњои узви Созмо­
ни Милали Муттањид ва 
нињодњои он, сохторњои 

минтаќавию байналми­
лалї, љомеаи шањрвандї 
ва дигар љонибњои ман­
фиатдорро бо маќсади 
дарёфти роњњои њалли 
мушкилоти экологии 
сайёра ба њам оварда­
анд. 

Пешвои миллат ба­
маврид зикр намудаанд, 
ки њифзи муњити зист, 
идора кардани муно­
сибати инсон бо таби­
ат тавассути меъёрњои 
њуќуќї зарур мебошад. 
Мо - омўзгоронро ме­
бояд насли наврасро 
дар руњияи ватандўсти­
ву ватанпарварї, њифзи 
муњити зист ва њифзи 
табиати зинда тарбия 
кунем. Дар асоси «Бар­

номаи давлатии кабуди­
зоркунї барои давраи 
то соли 2040» бањри сар­
сабзгардонии табиї, ба 
монанди нињолшинонї, 
гулшинонї, тоза карда­
ни гирду атрофи муасси­
са ва дигар фаъолиятњо 
бањри њифзи муњити зист 
ва кабудизоркуниро бо 
иштироки хонандагон 
иљро намоем. Гурўње бо 
номи «Муњофизони та­

биат» иборат аз хонан­
дагони фаъол ташкил 
кунем, ки назоратгари 
тозагии гирду атрофи 
муассиса бошанд. 

Хулоса, табиати но­
такрори Тољикистон – 
обњои зулол, чашмањои 
ширину шифобахш, кўњ­
њои зебову сарбаланд ва 
сарватњои бойи зериза­
минї дар љањон камна­
зир мебошанд. Мо бояд 
бо чунин диёри зебо­
манзар ифтихор намуда, 
наќши худро дар тозаву 
озода нигоњ доштани 
муњити зист гузорем.

 
Саидбегим САТТОРОВА, 

омўзгори МТМУ №26-и 
ноњияи Исмоили Сомонї 

Ба омода намудани кадрњоиБа омода намудани кадрњои
омўзгорї таваљљуњи бештар мебояд омўзгорї таваљљуњи бештар мебояд 

Њавасмандгардонї Њавасмандгардонї –– омили муњимми дарсазхудкунї омили муњимми дарсазхудкунї
Таљрибаи педагогї нишон медињад, ки сифати донишомўзї на танњо аз барнома 

ва китобњои дарсї, балки пеш аз њама, аз сатњи њавасмандии хонандагон вобаста 
мебошад. Хонандае, ки шавќу раѓбати донишомўзї дорад, дар дарсњо фаъолона 
иштирок намуда, донишњои замонавиро амиќ аз худ менамояд ва ќобилияти фикр­
ронии мустаќилонаи худро инкишоф медињад. Аз ин рў, њавасмандгардонии хонан­
дагон яке аз вазифањои муњим ва доимии омўзгор ба њисоб меравад.

Маълум аст, ки асри XXI асри тараќќиёти босуръати илму 
технология ва саноат аст. Солњои охир афзоиши ањолї, рушди 
саноат, вусъат ёфтани сохтмони иншооти гуногун ва зиёдшавии 
воситањои наќлиёт боиси афзудани намудњои гуногуни партову 
газњои зарарнок гардидааст.

Ташаккули маърифати Ташаккули маърифати 
экологии хонандагонэкологии хонандагон

Асосгузори сулњу вањдати 
миллї – Пешвои миллат, Пре­
зиденти Љумњурии Тољикистон 
муњтарам Эмомалї Рањмон 
ќайд намудаанд: «Коррупсия 
яке аз монеањои љиддии руш­
ди босуботи кишвар буда, ме­
тавонад боиси коњиш ёфтани 
эътибору обрўи давлат дар 
арсаи байналмилалї ва нори­
зоии шањрвандон аз фаъолия­
ти сохтору маќомоти давлатї 
гардад. Дар кишвари мо љиња­
ти пешгирї ва аз байн бурдани 
омилњои коррупсионї ва тавсе­
аи њамкорињои давлат бо љоме­
аи шањрвандї заминањои дахл­
дори њуќуќиву сохторї фароњам 
оварда шудаанд.»

Дар њаќиќат, бо маќсади аз 
байн бурдани ин зуњуроти но­
матлуб Њукумати Љумњурии 
Тољикистон басо корњои на­

заррасро ба анљом расонида­
аст. Дар сатњи байналмилалї 
Љумњурии Тољикистон бо дарки 
амиќи хатари ин зуњурот њам­
чун тањдид ба амният, рушди 
устувор ва адолати иљтимої, 
25 сентябри соли 2006 ба «Кон­
венсияи Созмони Милали Мут­
тањид зидди коррупсия» имзо 
гузошт. Ин санад баъдан аз љо­
ниби Маљлиси намояндагони 
Маљлиси Олии Љумњурии Тољи­
кистон тасдиќ гардида, заминаи 
њуќуќии њамгироии кишварро 
дар муборизаи љањонї алайњи 
коррупсия фароњам овард.

Дар ин раванд, заминањои 
меъёрї-њуќуќї такмил ёфтанд 
ва маќомоти махсуси зидди­
коррупсионї таъсис дода шуд. 
Бо маќсади ташкили сиёсати 
давлатї дар соњаи мубориза бо 
коррупсия як ќатор њуљљатњои 

муњимми стратегї ќабул гарди­
данд. Аз љумла, «Стратегияи му­
бориза бо коррупсия дар Љумњу­
рии Тољикистон барои солњои 
2008-2012», «Стратегияи муќо­
вимат ба коррупсия дар Љумњу­
рии Тољикистон барои солњои 
2013-2020», «Стратегияи дав­
латии муќовимат бо коррупсия 
дар Љумњурии Тољикистон ба­
рои давраи то соли 2030».

Њадафи асосии ин санадњои 
меъёриву њуќуќї ташакку­
ли љомеаи ќонунманд, баланд 
бардоштани сатњи масъулияти 
шањрвандї, таќвияти шаффофи­
ят ва пурзўр намудани назорати 
љамъиятї дар фаъолияти маќо­
моти давлатї мебошад.

Шарифљон САТТОРОВ, 
омўзгори калони кафедраи 

идораи молияи Донишкадаи поли-
техникии Донишгоњи техникии 

Тољикистон ба номи академик 
М. С. Осимї дар шањри Хуљанд

Портали ягонаи хидматрасонињои давлатї - EKHIZMAT.TJ. ба шањрвандон 83 номгўйи хидматрасонии давлатиро пешнињод менамояд.

ТАЪЛИМ
Саодат ихтилоти зиракон аст,
Зи нодон гар расад суде, зиён аст.

Носири Хусрав

     МИНБАРИ МУТАХАССИС

     АМАЛЇ ДАСТАЉАМЪОНА      САРВАТИ ТАБИАТ

Омўзгор њангоми тартиб додани вараќчањои таълимї 
бояд омилњои зеринро ба эътибор гирад:

1. Вай пеш аз тартиб додани вараќчањо бояд маќса­
ди муайянеро дар назди худ гузошта, ин вараќчањоро во­
баста ба мавзуи мушаххаси таълимї тартиб дињад, яъне, 
вараќчањо бояд хусусияти рушддињандагї ва эљодкорї 
дошта бошанд. Хонанда дар атрофи саволњои вараќча 
фикр кунад, ба хотир орад ва эљод намояд.

2. Мазмуни супориш фањмо ва даќиќ, дар доираи 
барномаи таълимї бо дарназардошти синф, ки хонанда 
фаъолияти минбаъдаи худро ба наќша гираду ба саволњо 
љавоби пурраю мукаммал дода тавонад, бошад.

3. Пайдарпайии иљрои фаъолиятњо ба назар гирифта 
шавад. Ин барои ноил гаштан ба фаъолияти хонандагон 
дар самти эљодкорї кумак расонида метавонад.

4. Мазмуни супориш дар вараќчањои таълимї мушах­
хасу фањмо бошад ва саволу супоришњо ба мавзуъњои 
омўхташуда мутобиќат кунанд.

5. Вараќчањо њам љанбаи таълимї ва њам љанбаи тар­
биявї дошта бошанд, хонандагонро ба фикру андеша 
кардан ва дурусту беѓалат иљро намудани супориш масъ­
ул гардонанд.

Яке аз усулњои дигаре, ки ба рушди неруи зењнии шо­
гирдон такони љиддї мебахшад, ангезиши зењн мебошад. 
Яъне, омўзгор бањри ташаккули бањс ин ё он масъаларо 
пешнињод мекунад ва бо ин роњ зењн – диќќат, таваљљуњ, 
хотира ангезиш дода мешавад. Дар натиља доир ба масъа­
лаи мазкур њар чизе, ки дар хонандагон пайдо мешавад, 
иброз ё андешаи якдигарро таќвият медињанду пурра ме­
намоянд. 

Омўзгор чунин савол пешнињод мекунад:
-Ба фикри шумо, дар шеъри зерин калимаи «фалак» ба 

кадом маъно омадааст?
Сари кўњи баланд буд хонаи ман,
Фалак тире задаст бар шонаи ман.
Фалак тире задаст, пайкон надорад,
Ба њасрат пур шудаст, паймонаи ман.
Пас аз ќироати шеър хонандагон фикру мулоњизањои 

худро чунин пешнињод мекунанд:
- осмон, афлок, сипењр (маънои аслии калима);
- дурї аз ёру диёр ва ањли оила;
- азобу азияти мусофиратї;
- шикоят аз таќдиру ќисмат;
- замонаи берањму бешафќат;
- зиндагии вазнину тоќатфарсо;
- сарнавишт;
- шикоят аз камбаѓалї, нодорї ва бечизї.
Дар натиља:
- захираи луѓавии хонандагон инкишоф меёбад;
- дар рафти дарс фаъолона иштирок мекунанд;
- андешаи якдигарро таќвият медињанд;
- нутќи гуфтории онњо рушд меёбад;
- малакаи шеърдонию шеърфањмии онњо ташаккул 

меёбад;
- неруи зењнии онњо меафзояд.
Усули дигари фаъоле, ки дар инкишофи мањорату ма­

лака, тањлилу хулосабарорињои хонандагон ва ташаккул 
додани андешаю фикрронии онњо наќши муњим дорад, 
усули «Чархи андешањо» мебошад. Агар шарњу тавзењ ва 
истифодаи маводи зарурї ба миён ояд, омўзгор ин усулро 
истифода мебарад. Мисол, њангоми гузаштани мавзуи 
«Дўстии Љомию Навої» дар синфи 9-ум чунин чархи ан­
дешаро истифода бурдани омўзгор айни муддаост: 

Дар натиља:
1. Хонандагон барои ба саволњо посух додан далел 

пешнињод мекунанд.
2. Мавзуъњои гузаштаро ба хотир меоранд.
3. Андешаронию тафаккури хонандагон рушд меёбад.
4. Андешањои якдигарро пурра мекунанд.
5. Ќобилияти зењнии шогирдонро ташаккул медињад.
6. Дониши хонандагонро оид ба мавзуъ мукаммал ме­

гардонад.
Баъзе омўзгорон чунин аќида доранд, ки аз истифодаи 

усулњои анъанавї даст кашидан лозим. Не, ин њељ зарурат 
надорад, маќсад он аст, ки усулу тарзњои таълимдињиро 
рангину бойтар гардонидан лозим аст, то ки дарс шавќо­
вару самараноктар гузарад. Хонандагон соњиби дони­
шу малакаи бештару бењтар гарданд. Яъне, омўзгор дар 
давоми як дарс, дар лањзањои мувофиќу муносиб њам аз 
усулњои анъанавї ва њам аз усулњои фаъол истифода бур­
да тавонад. Танњо бо њам якљо намудани усулњои гуногу­
ни таълим, истифодаи шаклњои муосири тадрис машѓули­
ятњои забони тољикию адабиётро самараноку шавќовар 
гардонида метавонад. Самаранокии дарс ба мањорату ис­
теъдоди омўзгор вобаста аст. Омўзгор набояд фаромўш 
кунад, ки якрангии таълим боиси хасташавии хонандагон 
гардида, ин гуна таълимро онњо танњо 6-7 даќиќа гўш 
карда метавонанду халос. 

Саволгузории самаранок яке аз усулњои бењтарини 
таълим эътироф шудааст. Омўзгор тавассути саволњои 
пурмазмун дараљаи фањмишу дониши хонандагонро му­
айян карда метавонад. Саволгузорї, одатан, ду хел меша­
вад:

1. Саволњои бахотироварї;
2. Саволњои ташаккулдињанда.
Тавассути саволњои бахотироварї омўзгор намета­

вонад дараљаи дониши хонандагонро муайян намояд ва 
муњокимарониро дар синф вусъат дињад. Масалан, омўз­
гор чунин савол медињад:

-Абуабдуллоњи Рўдакї кай ва дар куљо таваллуд шу­
дааст? Ин гуна саволњо дар синф бањсу муколамаро ба 
вуљуд наоварда, хонанда танњо соли таваллуд ва зодгоњи 
шоирро ба хотир меоваранду халос, ба дониши хонанда 
дониши иловагї зам карда наметавонанд. Аммо саволњои 
ташаккулдињанда ё самаранок дорои чунин хусусиятњо 
набуда, балки:

- гуногунандеширо ба вуљуд меовард;
- хонандагонро ба фикр кардан водор менамояд;
- мањорати эљодкории хонандагонро рушд медињад;
- дарсро шавќангезу хотирмон мегардонад;
- нутќи шифоњии хонандагонро такмил медињад;
- шавќи хонандагонро бедор менамояд;
- афкор ва муносибати хонандагонро ташаккул ме­

дињад.
Роњи дигари фаъолгардонии хонандагон истифода 

аз усули «Барои чї?» ё «Чаро?» мебошад. Ин усули таъ­
лимро омўзгор метавонад њангоми њалли проблемањо, 
бањри рушди тафаккуру ќобилияти ба саволњо посух до­
дан, муайян кардани андешаи хонандагон, мукаммал ва 
пурра намудани љавобњои якдигар, инкишофи мањорати 
эљодкории онњо истифода барад. Њангоми гузаштани 
силсилаи шеърњои «Ќиссаи Њиндустон»-и Мирзо Тур­
сунзода дар синфи 11-ум истифодаи ин усул мувофиќи 
маќсад аст:

Эй суруди ман, агар дорї ту
њамболу паре.

Шодам, аммо мехўрам ѓамњои 
халќи дигаре, 

Кўњсорон њељ натвонанд садди роњ 
шаванд,

Халќи њиндуи ситамкашро расон       
аз мо салом,

Дар назар меоварам торољгашта 
кишваре.

Мебарад бўйи муаттарро њавои мо 
ба ў.

Барои чї?

Барои чї? Чаро?

Барои чї?

Чаро?

Барои чї?

Дар натиља:
1. Роњи њалли масъалањоро љустуљў менамоянд.
2. Алоќамандии байни љавобњо ба саволњои «Барои 

чї?» ё «Чаро?»-ро таъмин менамоянд.
3. Посухњои худро дар гурўњ муњокима ва тањлил ме­

намоянд.
4. Љавобњоро муќоиса карда, пурра менамоянд.
5. Барои мукаммал намудани андешањои худ далел ме­

биёранд.
Њамин тавр, хонандагон аз доираи китоби дарсї бе­

рун баромада, корро мустаќилона иљро мекунанд.
Агар хонандагон дар рафти дарс диаграммаро пурра 

карда натавонанд ё ваќт камї кунад, омўзгор метавонад 
онро њамчун кори мустаќилона супориш дињад, то ки дар 
хона мустаќилона фикр кунанду ба саволњо посухи пур­
раю мукаммал гардонанд. 

Б. ЊАЙДАРОВ,
мутахассиси пешбари МЉТМ

Роњњои фаъолгардонии хонандагон дар Роњњои фаъолгардонии хонандагон дар дарсдарс

Зуњуроти номатлубро пешгирї мебоядЗуњуроти номатлубро пешгирї мебояд

Яке аз роњњои самараноки фаъолгардонии хонандагон ба 
роњ мондани машѓулиятњои таълимї ба таври корњои гурўњї, 
инфиродї ва љуфтї мебошад. Њангоми ташкилу гузаронидани 
дарсњо истифодаи вараќчањои супоришї наќши муњим доранд, 
зеро вараќчањои таълимї дар дарсњои забони тољикї, аз як та­
раф, сарбории омўзгорро камтару зањмати ўро сабуктар намояд, 
аз љониби дигар, масъулияти хонандаро нисбат ба донишомўзї 
бењтару бештар мегардонад.

Об манбаи асосии њаёт 
ва муњимтарин захираи 
табиї аст. Бе об зиндагии 
инсон, рушди иќтисод ва 
њифзи муњити зист имкон­
нопазир аст. 

Беш аз 60% захирањои 
оби Осиёи Марказї дар 
ќаламрави Тољикистон та­
шаккул меёбад. Бо ташаб­
буси Љумњурии Тољикистон 
солњои 2018-2028 Дањсолаи 
байналмилалии амал «Об 
барои рушди устувор» ќабул 
гардид. 

Аз њадафњои асосии он 

таъмини ањолии сайёра бо 
оби тозаи нўшокї, шаро­
ити санитарии бехатар ва 
идоракунии устувори захи­
рањои об мебошад. Ин маъ­
нои истифодаи оќилонаи об, 

кам кардани талафот дар 
шабакањо, пешгирї наму­
дани ифлосшавии дарёњо ва 
кўлњост.

Њифзи об вазифаи њар як 
шахс аст. Мо метавонем љўй­
борњоро тоза нигоњ дорем, 
дар хона обро сарфакорона 
истифода барем, аз партоф­
тани партовњо ба об худдорї 
намоем. 

Биёед, обро ќадр кунем 
ва бо њам барои тоза нигоњ 
доштани муњити зист талош 
кунем. 

Шањрибону МАНСУРОВА,
омўзгори МТМУ №12-и

 ноњияи Шуѓнон 

Манбаи њаёт

Соли 2025 варзишгарони Тољикистон аз мусобиќањои сатњи байналмилалї 510 медал ба даст оварданд.

ФАНЊОИ ДАЌИЌ
Агар чилсоларо аќлу адаб нест,
Ба тањќиќаш нашояд одамї хонд.

Носири Хусрав

     ШЕВАИ ДАРС

     ДОНИШМАНДОНИ МИЛЛАТ      КИТОБИ НАВ

Аз нигоњи аввал гуфтан мумкин аст, 
ки байни квадрат ва росткунља ба љуз 
дарозии тарафњо ва диогоналњо фарќи­
яти дигаре мављуд набуда, формулањои 
зарурии онњо низ ба хотири мутобиќат 
накардани унсурњои онњо шакли дигар­
ро мегиранд.

Пеш аз он ки дар бораи масоњат сухан 
ронем, аввал доир ба воњидњои он маъ­
лумот бояд дод. Ба монанди воњидњои 
дарозї масоњат низ дорои воњидњо, ба 
монанди миллиметри квадратї (мм.кв), 
сантиметри квадратї (см.кв), детсиметри 
квадратї (дм.кв), метри квадратї (м.кв), 
километри квадратї ё худ сотиќ (км.кв – 
ар ва гектар – га) мебошад.

Мавзуи бањси мо низ пайгири яке 
аз ин масъалаи њаётан муњимми инсонї 
буда, доир ба квадрату росткунља ва тар­
зи ёфтани масоњати онњо чї тавр ба хо­
нандагон нисбатан осону ба њаёт татбиќ 
кардани маълумотњои гуфташуда мебо­
шад.

Росткунља. Барои он ки дар ёфта­
ни масоњати росткунља хонандагон дар 
омўзиши мавзуи масоњат ба душворињо 
дучор нагарданд, бояд чунин оѓоз кард: 
«Духтарњо, аз чанд метр барои худ як 
курта дўхта метавонед (дар асл метри 
квадратї бояд гуфт), хоначањои даф­
таратонро њисоб кунед, ку, чандтоянд, 
кадом намуди воњидњои масоњатро ме­
донед, боре аз падаратон напурсидед, ки 
замини назди хонаатон ё худи хонаатон 
чанд «м.кв., ар ё га» аст, андозањои пеш­
тар ченкардаи дафтаратонро ба хотир 
оред» ва ѓайра. Масоњат гуфта миќдори 
воњидњои хоначањои баробарро дар як 
майдонча ё сатњ меноманд, пас, биёед 
андозаи мизи кориамонро чен карда, ма­
соњаташро меёбем.

Дарозии мизи кориамон таќрибан 90 
см ва бараш 40 см аст, пас, мебинем, ки 
њангоми гузаронидани хатњои бурранда 
чандто хоначањои квадратмонанди баро­
бар дар он пайдо мегардад.

Баъд аз њисоб кардану муњокимаро 
гузаронидан маълум шуд, ки дар мизи 
кории мо чунин хоначањо 36-то будаанд 
ва масоњати мизи кории худро ба миќдо­
ри воњиди масоњати 36см.кв меёбем. Бояд 
гуфт, ки айни чунин амалро хонандагон 
дар хона барои ёфтани масоњати сатњи 
рўйи дастархон ё порчае аз матоъ иљро 
карда метавонанд. 

Барои ин кор бо бачањо дар якљоягї 
формулаи стандартии дар математика 
исботшударо муњокима менамоем.

Барои ёфтани масоњат дарозї ва бари 
росткунља лозим шуд ва дар кадом иљрои 
амали математикї масоњати умумиро ба 
иљрои њамон адад гузаронем, айнан да­
розї ва бари мисоли додашудаи мо ме­
барояд.

Ин амали математикии таќсим аст ва 
муќобили онро мо бояд истифода барем, 
ў њам амали арифметикии зарб мебошад. 
Ба њамин тартиб, муайян кардем, ки агар 
дарозии росткунљаро ба бараш зарб за­
нем, масоњати онро пайдо менамоем. 
Яъне: Масоњат = дарози · бар

Акнун метавонем масоњат = s, да­
розї = a, ва бар = b-ро дохил карда, ба 
шакли математикии он дар намуди зер 
мегузарем: S = a · b

Барои исботи гуфтањои боло мисоли 
мушаххасро низ дида мебароем.

Мисол. Аз мавзуи периметр мо аниќ 
медонем, ки дарозии мизи кории мо 1м 
50см ва бараш 60см буд. Тариќи форму­
лаи њосилкардаамон бори дигар масоња­
ти мизи кориамонро (мо минбаъд онро 
масоњат меномем) ёбем.

Дода шудааст:
a = 1м 50см

b = 60см
Њал. S = a · b = 150см · 60см = 9000 

см. кв.
Барои он ки дарси гузаштаамон ба 

хонандагон душворї накунад ва хонан­
дагон аз он дилсард нашаванд, ба муњити 
ињотакардаи хонандагон алоќамандии 
дарсњоро барќарор карда, дар натиља 
дарси шавќовару рангорангро мегуза­
ронем ва дар ин замина дониши хуби 
гирифтаи хонандагонро ба даст меорем.

Квадрат. Ба монанди росткунља муњо­
кимаронии ёфтани масоњати квадратро 
аз нигоњи методї шуруъ менамоем. Дар 
якљоягї мавзуи периметри квадратро 
муњокима ва тарзи ёфтани онро омўхта 
будем, имрўз доир ба масоњати он му­
шоњидаамонро аз хона, њодисањое, ки бо 
чашми худатон аз њаёти њаррўза дидаем, 
мељўем. 

Ба хотири он ки хонандагон њан­
гоми омўхтани мавзуи зикргардида 
ба душворињо дучор нагарданд, бояд 
чунин оѓоз кард: «Духтарњо, дар исти­
фодаатон порчаи матое мављуд аст, ки 
дарозї ва бари ягона дорад, хоначањои 
дафтаратон оё дарозї ва бари ягона до­
ранд, миќдори баробари дарозї ва бари 
онро њисоб кунед, ку, чандтоянд, кадом 
намуди воњидњои масоњатро медонед, 
боре аз падаратон напурсидед, ки зами­
ни хонаатон чї гуна шакл дорад – квад­
рат ё росткунља ва ё ягон шакли дигар, 
андозањои пештар ченкардаи дафтара­
тонро ба хотир оред» ва ѓайра. 

Мизи кориамон дорои 60 сантиметр 
бар аст, пас баробар ба ин ќимат ќисме 
аз дарозии онро ќабул намуда, дар пе­
шамон квадратро тасаввур мекунем ва 
барои ин њолат аз асбоби аёнї, ба мо­
нанди палетка ё сеткаи квадратї бояд 
истифода бурд. 

Масоњати квадрат гуфта, миќдори 
хоначањои баробареро меноманд, ки 

дар як ќитъаи замин ё мизи корї њанго­
ми иљрои гуфтањои боло пайдо мегар­
данд. Барои ёфтани масоњат як коѓази 
калонро ба сифати мизи корї ќабул 
карда, дар он хатњои буррандаеро то 
он андозае тасвир кардан мегирем, ки 
ба миќдори андозањои дарози тарафњои 
квадрати њисобшаванда баробар бо­
шанд. Баъдан муайян мекунем, ки дар 
ќисми болоии коѓази додашуда чандто 
чунин квадратчањо мављуд мебошанд ва 
албатта, инро дар назар дошт, ки воњи­
ди дарозии онро ба сифати кадом чиз 
ќабул менамоем.

Барои ёфтани масоњати росткунља 
дарозї ва бари он лозим буд, масоњати 
квадрат низ чунин аст, аммо аз сабаби 
он ки квадрат дарозї ва бари ягона до­
рад, пас ин њар дуро зарб мезанем ё яке­
ашро ба квадрат мебардорем.

Ба монанди росткунља барои ёф­
тани масоњати квадрат дарозии тара­
фи он лозим шуд ва дар кадом иљрои 
амали математикї масоњати умумиро 
ба иљрои њамон адад гузаронем, айнан 
дарозии тарафи квадрат бари мисоли 
додашудаи мо мебарояд.

Яъне: 
Масоњат = дарозї · дарозї

Акнун метавонем масоњат = s ва аз 
сабаби он ки дарозї ва бар баробар ме­
бошанд, пас дарозї = a-ро дохил карда, 
ба шакли математикии он дар намуди 
зер мегузарем: S = a · a

Мисол. Аз мисоли пештара истифо­
да бурда, коѓази квадратшаклро меги­
рем ва дарозии тарафи онро чен кар­
да, ба сифати воњиди сантиметр ќабул 
мекунем. Баъди омода кардану њисоб 
кардани дарозии тарафи коѓаз муайян 
гашт, ки он њам 34 см будааст. Акнун 
тариќи формулаи њосилкардаамон бори 
дигар масоњати сатњи додашударо меё­
бем. 

Дода шудааст. 
a = 34см
Њал. S = a · a = 34см · 34см = 1156см.кв.
Дар охир ба хонандагон супориш 

додан лозим аст, ки дар хона масоњат ва 
периметри китоби дарсї, дафтар ва фар­
ши хонаашонро њисоб карда бинанд, то 
ин ки дар алоњидагї ва мустаќилона му­
вофиќи гуфтањо амал намоянд ва ба ин 
васила, усули омўзгорро ба хотир оран­
ду такрор кунанд.

Бегмуњаммад ШОДИЕВ,
омўзгори математикаи литсейи №3 барои 

хонандагони болаёќати шањри Душанбе 

Дар љавонї аксар илмњои замо­
нашро омўхтааст. Њангоми расидан 
ба Баѓдод Ал-Хоразмї аллакай њам­
чун олими муваффаќ шинохта шуда 
буд. 

Ин донишманди варзида дар аса­
раш «Ал-љабр ва-л-муќобала» њалли 
муодилањои квадратиро тадќиќ кар­
да, ба илми алгебра асос гузоштааст. 
Баъди тарљумаи китоби мазкур ба 
забони лотинї ва дигар забонњои 
ѓарбї калимаи «алљабр» шакли «ал­
гебра»-ро гирифт ва ба номи илми 
махсус (алгебра) табдил ёфт.

Ба воситаи китоби дигари Ал-Хо­
размї бо номи «Дар бораи њисоби 
Њиндустон» системаи дањї пањн гар­
дид ва баъдтар ин система дар Ав­
рупо низ мавриди истифода ќарор 
гирифт. 

Ў дар баробари корњои илмї ба 
мардум мададгор буд. Одамон дар 
масъалањое, монанди таќсими мерос, 
пешбурди њисобњои савдогарї, њал­
ли ањдњои тиљоратї ва њалли парван­
дањои судї аз дастуру маслињатњои 
ин олим истифода мебурданд.

Аввалин асари Xоразмї «Су­
рат-ул-арз» мебошад. Дар он рољеъ 
ба мањалли љойгиршавии шањрњо, 
кўњњо, дарёњо, бањрњо ва љазирањо 
маълумоти фаровон оварда шудааст, 
инчунин, љадвали арзу тўли шањрњое 
дода шудааст, ки дар паси хати ис­

тиво (экватор) љой гирифтаанд. Дар 
њамин асар ў харитањоеро љойгир 
намудааст, ки онњо бо забони арабї 
ба табъ расида, дар илми љуѓрофї 
ќадимтарин ба њисоб мераванд. Бо 
фармони халифа Ал-Маъмун (дар 
соли 827) Ал-Хоразмї ба сохтани 
асбоб барои чен кардани њаљм ва да­
розии мудаввари замин шуруъ кард. 
Даќиќии ченкунии Хорзмї дар тўли 
700 сол беназир буд.

Олим дар рушди илми ситораши­
носї низ сањми худро гузошт. Яке аз 
асарњои дигари ў «Зичи Хоразмї» ме­
бошад, ки бо номи «Зичи Маъмунї» 
низ машњур аст. Ў, њамчунин, муал­
лифи асаре бо љадвалњои астрономию 
тригонометрї бо номи «Зич» мебошад, 
ки аз љониби кишоварзон ва тољирон 
дар хушкї ва бањр истифода мешуд. 

Бино бар маълумоти сарчаш­
мањои таърихї, Xоразмї асарњои 
зиёде таълиф намудааст, ки баъзеи 
онњо (масалан, «Рисолаи таърих», 
«Рисолаи мусиќї» ва ѓ.) то ба замони 
мо нарасидаанд. Соли 1983 бо ќаро­
ри ЮНЕСКО 1200-умин солгарди 
зодрўзи Xоразмї таљлил гардид ва 
ба ин муносибат чанде аз асарњои ў 
дастраси хонандагон гардид.

Ал-Хоразмї таќрибан соли 850 
дар шањри Баѓдод ин љањони фониро 
падруд гуфтааст. Дастовардњои ил­
мии ў дар замони мо низ ањаммияти 
худро гум накардаанд ва дар рушди 
математикаи амалї, ситорашиносї 
ва соњањои гуногуни њаёт ва фаъоли­
яти инсон таъсиргузоранд. 

Идрис РАЉАБОВ, 
донишљўи факултети математикаи 

ДДБ ба номи Носири Хусрав

Саидљон Њакимзода аз зумраи он адибони 
муосири тољик мебошад, ки ашъораш кайњо 
маќбули хонандагон гардидааст. Дар эљодиёти 
ў руњи замон, гиромидошти муќаддасот ва рисо­

лати инсон дар њаёт таљассум ёфтааст. Махсуси­
ятњои эљодиёти ин шоир аз љониби муњаќќиќон 
мавриди омўзиш ќарор гирифтааст. Аз љумла, 
рисолаи номзади илмњои педагогї Наргис Са­
фарова «Саидљон Њакимзода ва хусусиятњои ѓо­
явию бадеии ашъори ў» ба табъ расид, ки дар он 
тамоми пањлуњои эљодиёти шоир пажуњиш гар­
дидааст. Китоб аз муќаддима, се боб, хулоса ва 
рўйхати адабиёт таркиб ёфтааст. Дар боби ав­
вал њолнома, мероси адабии осори публитсис­
тии шоир пажуњиш гардидааст. Дар боби дуюм 
мавзуъ ва мундариљаи ѓоявии ашъори шоир ба 
таври амиќ тањлил гардидааст. Боби сеюм ху­
сусиятњои жанрї ва сабкии ашъори Саидљон 
Њакимзодаро дар бар гирифта, хонанда бо њу­
нару мањорати эљодии шоир ошно мегардад. 

Муаллиф таъкид мекунад, ки омўзишу 
тањќиќи осори шоири рангинхаёл пажуњиши 
тоза дар илми адабиётшиносї мањсуб ёфта, 
сањифаи навро дар давраи нави адабиёти тољик 
равшан намуд. 

Саидаи ФАЗЛ

Масоњати росткунља ва квадратОмўзиши математика барои 
омўхтани дигар фанњо, махсусан, 
физика, химия, биология, техноло­
гияи иттилоотї, география ва нуљум 
заминаеро фароњам меорад. Њамза­
мон, алоќамандии байнифаннї, тат­
биќи математика дар њаёти хонан­
дагон ва истифодаи мунтазами он 
барои соњањои иќтисод, сохтмон, 
меъморї, наќќошї аз мавзуњои асо­
сии таълим мебошад.

Рушдбахши илми риёзїАл-Хоразмї донишманди бузур­
ги илмњои риёзї, нуљум таърих ва 
љуѓрофиё ба шумор рафта, дар 
асрњои VIII-IX зиндагї кардааст. Пажуњиши судманд дар хусуси 

эљодиёти шоири шинохта

     ЯК РЎЗ ДАР МУАССИСАЊОИ ТАЪЛИМЇ

Соли 2025 ба Тољикистон 1 миллиону 784 њазор сайёњ ворид гардид.

ФАЪОЛИЯТ
Ду нодон гарчи бошад ёру њамдам,
Зи ногањ душманї љўянд бо њам.

Носири Хусрав

Нахуст ба фаъолияти Мак­
таб-интернати љумњуриявии 
низомаш махсус шинос шудем. 
Тибќи иттилои муовини дирек­
тори мактаб-интернат Мањмуд 
Бобоев, муассиса соли 1961 ба­
рои 300 нафар хонанда бунёд 
шуда, айни замон дар он 270 
нафар кўдаки бемории дауна, 
сустаќлии дараљаи миёна ё са­
бук ва гирифтори фалаљи дас­
ту пой (полиомиелит) таълим 
мегиранд. Аз ин шумора 65 на­
фарро духтарон ва 205 нафарро 
писарон ташкил медињанд. 

Дар умум, дар мактаб-ин­
тернат 95 корманд фаъоли­
ят дошта, аз инњо 25 нафар 
омўзгор, 23 нафар мураббї, 
кормандони хољагї, фаррош, 
ошпаз, боѓбон ва дигаронанд. 

– Мувофиќи оиннома ба 
муассиса кўдакони сустаќлии 
дараљаи вазниндошта ќабул 
намешаванд. Барои ин гуна 
кўдакону наврасон нигоњубини 
махсус лозим аст, ки мо имко­
ни онро надорем. Хонандагони 
мактаб-интернат ќисман худро 
бевосита ва ќисми дигар ба 
воситаи муаллимону мурабби­
ён ва њамсабаќон идора карда 
метавонанд. Ин кўдакон тањти 
назорати доимии кормандони 
муассисаанд,-изњор дошт М. 
Бобоев.

 Дар мактаб-интернат кўда­
кон ба ду гурўњ: ёрирасон (бе­
морони гирифтори сустаќлї 
ва дауна) ва полиомиелит људо 
карда шудаанд ва вобаста ба 
гурўњњо дар синфњои алоњида 
дарс мехонанд. Дар як синфхо­
на аз 7 то 18 нафар хонанда таъ­
лим мегиранд. Ба дарси забони 
модарии синфи 3-и ёрирасон 
ва полиомиелит, ки бо сабаби 
норасоии омўзгори синфњои 
ибтидої омўзгор Манзура Ме­
ликова дар њар ду гурўњ якљоя 
мегузашт, ворид шудем. 

Синфхона сард, аммо тоза­
ву озода, мизу курсињо муво­
фиќи синну соли хонандагон, 
дар деворњо навиштаљот ба 
назар мерасанд. Тирезањои ка­
лони њуљраро тўри нафис ва 
гулдонњои гулњои хонагї оро 
медоданд. 

Дар њар ду синф мувофиќи 
журнал, дар умум, 22 нафар 
тањсил намуда, имрўз бо сабаби 
сардї дар дарс 10 нафар њузур 
доштанд. Муаллима пас аз њол­
пурсї бо хонандагон дарсро аз 
ќироати шеърњо дар васфи за­
бони модарї оѓоз намуд. Сипас 
бо кўдакон оид ба фаслњои сол 
саволу љавоб намуда, мавзуи гу­
заштаро, ки њикояи тарбиявии 
«Солим ва Ѓоним»-и Њусайн Во­
изи Кошифї буд, пурсон шуд. 

Муаллима ба хонандагон 
мавзуи гузаштаро хотиррасон 
намуда, гуфт, ки имрўз низ 
онро якљо такрор хоњанд кард. 
Ў дар тахтаи синф сана ва номи 
мавзуъро дарљ намуда, бо исти­
фода аз матни њикояи «Солим 
ва Ѓоним» њамроњи хонанда­
гон якчанд љумла тартиб дод. 

Муаллима њамроњи хонанда­
гон ќоидањои исму сифатро 
ёдовар шуда, њиссањои нутќро 
дар љумлањои тартибдодаашон 
пайдо карда, ба дафтарашон 
навиштанд. Баъд муаллима су­
пориш дод, то бо навбат пор­
чае аз њикояро мутолиа намуда, 
оид ба он фикрашонро гўянд. 

Њангоми баргузории дарс 
муаллима мекўшид, то кўдакон 
фаъол бошанд. Бо истифода аз 
методу усулњои гуногун диќќа­
ти онњоро ба моњияти мавзуъ 
љалб мекард. Дар баробари 
таълим, ба хонандагон ѓояњои 
тарбиявии асарро бо мисолњо 
шарњ медод. Дар муносибаташ 
бо кўдакон љиддияту самимият 
ва мењрубонї эњсос мешуд. Дар 
рафти суњбат бо Манзура Ме­
ликова дарёфтем, ки ў 42 сол 
инљониб дар мактаб-интернат 
фаъолият дорад. 

Дар мактаб-интернат синф­
хонаи компютерї, толори вар­
зиш, њуљрањои муљањњаз барои 
машѓулиятњои касбомўзї, бози­
ву истироњат, китобхонаи чопи­
ву электронї мављуд аст. Бояд 
ќайд намуд, ки дар муассиса 
хонандагон асосан аз синфи 1 
то 9 дар як баст тањсил наму­
да, пас аз дарс дар мањфилњои 
касбомўзї, аз ќабили њунарњои 
мардумї, дўзандагї, бофанда­
гї, пойафзолдўзї, сартарошї, 
расмкашї ва сурудхонї ба омў­
зиш машѓул мешаванд. Пас аз 
хатми синфи 9-ум хонандагони 
синфњои полиомиелит имкон 
доранд, ба литсейю муасси­
сањои гуногуни касбомўзї ба­
рои маъюбон дохил шуда, пас 
аз такмили донишу омўхтани 
њунаре зиндагиашонро пеш ба­
ранд. 

Љањонгир Исанов яке аз хо­
нандагони њамин мактаб-ин­
тернат буда, 16 сол дорад. Ў 
аз синфи якум дар муассиса 
тањсил намуда, имрўз хонандаи 
синфи 9 аст. Мавсуф њамасола 
дар озмунњои гуногуни вар­
зишї иштирок карда, сазовори 
љойњои намоён мегардад. Љ. 
Исанов чунин иброз намуд:

– Дар озмуни вазнбардорї 
дар ноњия иштирок карда, 
соњиби љойи дуюм шудам. Аз 
фанњои таълимї бештар мете­
матикаро меписандам ва дар 
оянда орзу дорам, соњибмаълу­
мот гашта, дар ягон корхона ба 
њайси иќтисодчї фаъолият ку­
нам ва ба ин васила, дастгири 
волидону оила ва номбардори 
мењан гардам. 

Дар дарси сеюми хонанда­
гони синфи 9-и мактаб-интер­
нат аз фанни биология ишти­
рок намудем. Бояд ќайд намуд, 
ки омўзгори фанни биология 
Гулнора Баротова дарсро љо­
либу шавќовар гузаронида, 
дар рафти он аз тахтаи синф ва 
асбобњои аёнї, расму овезањо 
истифода намуд. 

Хобгоњи хонандагон дар 
ошёнаи якуми яке аз биноњо 
љойгир буда, аз ду ќисм: дух­
тарона ва писарона иборат 
мебошад. Дар ин љо кўдакону 
наврасон мувофиќи синну сол 
дар њуљрањои алоњида љой дода 
шудаанд. Дар хобгоњ барои 
истироњати хуби хонандагон 
кат, бистару рўйпўшњои гарм 
гузошта шудааст. Аммо як 

омил, ки њангоми боздиди син­
фхонаву хобгоњ ва њуљрањои 
муассиса моро нигарон кард, 
сардии њавои дохили онњо буд. 

– Мушкилии асосии мак­
таб-интернат надоштани хатти 
озоди барќ мебошад. Роњба­

рияти муассиса барои њалли 
он борњо ба тамоми маќомоти 
дахлдор мурољиат карданд, 
лекин бе натиља. Захираи ан­
гишту њезум дорем, аммо гар­
диш (сиркулятсия)-и оби гарм 
дар ќубурњо ба воситаи насос 
амалї мешавад, барќ, ки хомўш 
шуд, он аз кор бозмемонад. Бо 
њамин сабаб њавои синфхонањо 
ва њуљрањои хобгоњ хунук ме­
шаванд. Њамчунин, оби нўши­
данї хушк мешавад, аробачаи 
маъюбии хонандагон, компю­
тер, мошинањои чокдўзї кор 
намекунанд,-изњор дошт М. 
Бобоев.

Мушкилии дигар дар мак­
таб-интернат, дар баробари 
норасоии омўзгорони синфњои 
ибтидої, надоштани китобдор 
ва њамшираи тиб мебошад. Ин 
дар њолест, ки хонандагони му­
ассиса маъюб буда, бештари 
онњо ба ёрии тиббї ниёз до­
ранд. Фикр мекунем, мушки­
лоти љории зикргардида дар 
муассиса роњи њал пайдо меку­
нанд ва барои таълиму тарбия, 
инкишоф ва рушди њамаљони­
баи хонандагон дар ин љо ша­
роити мусоид фароњам оварда 
мешавад. Аз ин рў, масъулини 
Маќомоти иљроияи њокимияти 
давлатии шањри Њисорро за­
рур аст, ки љињати ислоњи кам­
будињои мављуда тадбирњои 
судманд андешанд.

***
Мактаб-интернати љумњу­

риявии кўдакони нобинои 
шањри Њисор соли 1961 ба 
фаъолият шуруъ кардааст. Он 
барои 220 хонанда пешбинї 
шуда, њоло дар ин љо 215 нафар 
тањсил мекунанд. Мактаб-ин­
тернат аз бинои таълимї, хоб­
гоњњои духтаронаю писарона, 
ошхона ва китобхона иборат 
мебошад. Сањни муассиса то­
заву озода буда, дар боѓчањо 
дарахтони мевадињанда ва оро­
ишї мављуданд. Роњравњо пур­
ра сангфарш карда шудаанд. 

Мудири муассиса Хотима 
Абдуѓаффорзода фаъолияти 
худро соле пеш дар ин муас­
сиса оѓоз кардааст. Бино аз ду 
ошёна иборат аст. Аз сабаби 
набудани барќ долонњо каме 
торик, вале синфхонањо нисба­
тан равшантар буданд. Аксари 
синфхонањо холї буда, танњо 
хонандагоне, ки соати 6-ум 
дарс мехонданд, дар муассиса 

њузур доштанд. 
Х. Абдуѓаффорзода ба мо 

иттилоъ дод, ки дар ин мактаб 
хонандагон аз синфи 1 то 11 
тањсил намуда, њам гурўњњои 
кирилї (яъне, китобњои одиро 
хонда метавонанд, сустбин) ва 

њам гурўњњои брайлї (танњо аз 
китобњои брайлї истифода ме­
кунанд) таълим мегиранд.

Занг њам садо дод. Мо 
њамроњи омўзгор ба синфи 
7А даромадем. Дарс аз фанни 
таърихи халќи тољик буда, яке 
аз хонандагон Ќудратуллои 
Муњаммад дар хусуси таъсисё­
бии Давлати Ѓазнавиён посух 
дод. Омўзгор Ќурбоналї Нор­
матов бо хонандагон саволу 
љавоб намуда, барои боз њам 
хубтар дарк намудани дарс ба 
онњо ёрї медод. Донишомў­
зон низ фаъолона ба саволњои 
устодашон љавоб мегуфтанд. 

Пас аз ин, дар дарси ада­
биёти тољик, ки дар синфи 9А 
мегузашт, ширкат намудем. 
Омўзгор Ойањмад Ањтамзода 
бо хонандагон дар бораи њаёт 
ва фаъолияти Њофизи Шерозї 
суњбат мекард. Хонанда Сун­
натулло Љўраев оид ба њаёт, 
фаъолият ва мероси адабии 
Њофизи Шерозї маълумот дод. 
Њамсабаќаш Парвина Барото­
ва, ки аз синфи 3 дар ин мактаб 
тањсил мекунад, аз эљодиёти Њ. 
Шерозї ѓазал ќироат намуд.

Баъди ќироати ѓазал Пар­
вина онро ба њамсинфонаш 
тањлил намуд. Парвина зимни 
суњбат бо мо иброз дошт, ки 
баъди дарс ба омўзиши забони 
англисї машѓул буда, мехоњад 
оянда омўзгори забони ан­
глисї шавад. 

– Хонандагони мактаб-ин­
тернати мо дониши хуб ва 
одобу ахлоќи намунавї дош­
та, соли равон 35 нафар дар 
озмуну олимпиадањо иштирок 
карданд, ки аз онњо 5 нафар ба 
даври љумњуриявї роњ ёфта, 2 
нафар сазовори љойњои намоён 
гардиданд, - иброз дошт муди­
ри мактаб Хотима Абдуѓаф­
форзода.

Мо бо маќсади огоњ шудан 
аз вазъи зиндагии хонандагон 
нахуст ба хобгоњи духтарона 
рафтем. Мо дохили њурљае шу­
дем, ки 3 нафар хонандаи син­
фи 11 – Шукрона, Фарањноз ва 
Марям бо муњра љузвдонњои 
хурд, гањвора ва монанди инњо­
ро месохтанд. Яке аз ин дух­
тарони њунарманд Шукрона 
Икромиддинзода ѓолиби даври 
нињоии Озмуни љумњуриявии 
«Фурўѓи субњи доної китоб 
аст» мебошад. Узви мањфи­
ли омўзишии забони англисї 

низ буда, муаллимаашон ба 
онњо пўхтани хўрокњои миллї, 
хўришњои гуногунро меомўзо­
над. Ш. Икромиддинзода айни 
замон барои иштирок дар оз­
муни «Шоњномахонї» омодагї 
дида истодааст. 

Пас-он мо ба хобгоњи писа­
рон рафтем. Хобгоњ аз бинои 
дуошёна иборат аст. Њуљрањо 
тозаву озода. Љабборљони 
Олим-ѓолиби даври нињоии 
Озмуни љумњуриявии «Тољи­
кистон – Ватани азизи ман» аз 
рўйи номинатсияи сарояндагї 
бо дўстонаш нишаста суруд­
хонї мекард:
Падарон пушту паноњи писарон,
Писарон дасту асои падарон.
Падарон номгузори писарон,
Писарон номи баланди падарон...

Овозаш, дар њаќиќат, зебову 
дилнишин. Дўстонаш низ бо ња­
вас ба ў гўш медоданд. Баъдан 
боз хонандаи дигаре бо номи 
Мубориз суруд хонд. Аксари 
бачањои ин гурўњ узви мањфили 
«Мусиќї» буда, асбобњои му­
сиќиро низ омўхтаанд. 

Дар макони зисти кўдакон 
ќубурњои гармигузаронї ва 
кондитсионерњо пайваст буда, 
њуљрањо гарманд. Бо кати хоб, 
бистару болин, љевон барои ли­
бос таъминанд. Ѓайр аз ин, дар 
њамаи њуљрањо камерањои назо­
ратї насб шудааст.

Дар ошёнаи якуми хобгоњи 
писарона њуљраи нашри китоб­
њои брайлї мављуд аст, ки дар 
он љо 3 нафар кор мекунанд. 
Дар 2 моњ 1 китоб омода ме­
шавад. Алишер Шокиров 6 сол 
аст, ки дар ин шуъба фаъолият 
дорад. Ў мегўяд: «Мо айни њол 
аз фанњои даќиќ китоб надо­
рем, аз сабабе, ки формулаву 
ифодањои математикї дар онњо 
зиёданд, ба тарзи брайлї омода 
кардан бенињоят душвор аст». 

Ѓайр аз ин, дар ошёнаи якум 
боз њуљраи тиббї мављуд аст, ки 
1 табиб ва 3 њамшираи тиббї 
дар он кор мекунанд. 

Мо дар китобхонаи муас­
сиса бо мудири он Ќурбонгул 
Тошонова њамсуњбат шудем. Ў 
низ муассисаи мазкурро хатм 
намудааст. Ѓайр аз ин, аз забо­
ни русї ба муњассилин дарс ме­
дињад. Дар китобхона китобњои 
бадеї, дарсї ва брайлї мављу­
данд. 

Ошхонаи мактаб-интернати 
љумњуриявии кўдакони ноби­
нои шањри Њисор аз як бинои 
алоњида иборат буда, дар он 7 
нафар кор мекунанд. Сарошпаз 
Адолат Нурова чанд моњ меша­
вад ки дар ин љо кор мекунад. Ў 
мегўяд: «Хонандагон се ваќт бо 
хўроки гарм таъмин буда, ша­
роити ошхона низ хуб аст. Кор­
мандони ошхона аз ягон љињат 
танќисї надоранд». 

Директори муассиса иброз 
дошт, ки љойи хўрокхўрии хо­
нандагон каме хурд буда, дар 
як ваќт 116 нафар ба он фаро 
гирифта мешаванд. 

– Дар хобгоњњо гармидињї 
тавассути асбобњои барќї ва 
бухорї ба роњ монда шудааст. 
Вале бинои таълимї танњо бо 
асбобњои барќї гарм карда ме­
шавад. Аз моњи май ба биноњои 
таълимї дастгоњи махсуси гар­
мидињї (бойлер) насб мекунем, 
- гуфт мудири мактаб-интернат 
Х. Абдуѓаффорзода.

Шањноза БОБОМУРОДОВА,
Ирода ТИЛАБОВА,

«Омўзгор»

Бо маќсади огоњ шудан 
аз вазъи таълиму тарбия ва 
будубоши кўдакон ба Мак­
таб-интернати љумњуриявии 
низомаш махсус ва Мак­
таб-интернати љумњуриявии 
кўдакони нобинои шањри 
Њисор рафтем. 

Мактаб-интернатњо – заминаи рушди кўдак

Дар нуњ соли охир дар шањри Душанбе беш аз 1287 иншоот сохта ба истифода дода шуд.

СИМО
Бибур аз љоњил, арчи хеш бошад,
Ки ранљи вай зи роњат беш бошад.

Носири Хусрав

     ШАРАФМАНДОН     ЗАЊМАТЌАРИН

Мавсуф 7-уми октябри соли 1937 дар 
дењаи Пушинги ноњияи Данѓара чашм 
ба олами њастї кушодааст. Тањсили иб­
тидоии худро дар мактаби 7-солаи дења 
солњои 1945-1952 ба анљом расонидааст. 

Бо маќсади идомаи тањсил А. Њук­
матов соли 1952 ба мактаби миёнаи раќами 23-и шањри Ду­
шанбе, ки дар он замон њамчун интернати шањрї фаъолият 
мекард, роњ ёфт. Ў се сол дар ин мактаб тањсил намуда, соли 
1955 онро бо бањои аъло хатм кард. Пас аз хатми мактаб, 
муддати ду сол дар мактаби њафтсолаи ноњияи Данѓара 
њамчун омўзгор фаъолият намуд. Дар он солњои душвори 
баъдиљангї, ки ноњияи Данѓара њанўз комилан рушд наёф­
та буд ва шароити зиндагї барои сокинон сахт буд, устод 
Аваз Њукматов бо сабру тањаммул, мењнати њалол ва фидо­
корї роњи хешро дар љодаи хидмат ба мардум оѓоз бахшид. 
Муаллими љавон Аваз Њукматов дар як хоначаи хоксоро­
наи кучак, ки танњо як кат, як миз ва ду курсии куњна дошт, 

зиндагї мекард. Бо шавќу завќи баланд ва њаваси хосса ба 
омўзишу парвариши шогирдон машѓул буд. Ў талош мевар­
зид, ки насли навро бохирад, худшинос, мустаќил, љўянда, 
навовар ва нотарс тарбия намояд. 

Пас аз ду соли фаъолияти омўзгорї, соли 1957 ба факул­
тети физика ва математикаи Донишгоњи давлатии Тољикис­
тон ба номи В.И. Ленин (њоло Донишгоњи миллии Тољи­
кистон) шомил шуд. Соли 1961 А.Њукматов њамчун яке аз 
бењтарин донишљўёни курси панљум ба факултети физикаи 
Донишгоњи давлатии шањри Ленинград (њоло Санкт-Петер­
бург) барои идомаи тањсил фиристода шуд. Дар муддати 
кўтоњ дар миёни донишљўён мавќеи шоиста касб намуда, ба 
сафи аълохонњо шомил шуд. Тањти роњбарии доктори илм­
њои физика ва математика, академики сатњи љањонї, про­
фессор Э. В. Фрисман кори дипломии худро бомуваффаќият 
анљом дода, онро бо натиљањои баланд њимоя кард. Дар ња­
мин давра шавќу раѓбати ў ба илм, хусусан, ба соњаи физи­
каи полимерњо зиёдтар гардид. 

Пас аз хатми Донишгоњи давлатии Санкт-Петербург 
устод Аваз Њукматов барои кори илмї ба кафедраи физи­
каи љисмњои сахти Донишгоњи давлатии Тољикистон пеш­
барї шуд. Ў фаъолияти худро дар њамин кафедра њамчун 
лаборанти калони лабораторияи проблемавии физикаи мус­
тањкамии полимерњо оѓоз намуд ва дар давраи солњои 1962-
1967 вазифаи ходими хурди илмиро бар уњда дошт.

Соли 1967 бо пешнињоди доктори илмњои физика, про­
фессор Бањрулло Нарзуллоев, ки соњиби тахассуси поли­
мерњо буд, Аваз Њукматов ба аспирантураи Донишгоњи 
давлатии Тољикистон дохил шуд. Устод тањти роњбарии 
профессор Б. Нарзуллоев, асосгузори мактаби физикаи по­
лимерњо дар Тољикистон, соли 1973 рисолаи номзадиашро 
дар мавзуи «Таъсири омилњои ќуввагї ба дарозумрии поли­
мерњо» њимоя намуда, бо гирифтани дараљаи илмии номзади 
илмњои физикаю математика ва соли 1975 сазовори унвони 
дотсент мегардад ва ба яке аз устодони шинохтаю ботаљри­
ба дар донишгоњ табдил ёфт.

Њамин тавр, фаъолияти мењнатии устод Њукматов аз 
соли 1962 оѓоз ёфт. Ў дар вазифањои гуногун кору фаъолият 
кардааст: лаборанти калон, ходими хурди илмї, аспирант, 
муаллими калон, дотсенти кафедраи физикаи љисмњои сахт, 
мудири лабораторияи махсуси маводшиносии радиатсионї. 
Аз соли 2004 то ба имрўз ў њамчун ходими пешбари илмии 
Озмоишгоњи физикаи муњитњои конденсии ба номи профес­
сор Б. Нарзуллоев фаъолияти илмї менамояд. 

Самтњои асосии фаъолияти илмии А. Њукматов ба омў­
зиши физика ва механикаи пайвастагињои калонмолекулавї 
ва радиатсияи полимерњо равона гардидааст. Ў муаллифи 
зиёда аз 100 маќолаи илмї ва як дастури таълимї бо номи 
«Асосњои радиоэлектроника» мебошад. 

Сањми устод дар пешбурди соњаи илм бо нишони «Аъло­
чии мактабњои олии ИЉШС» ќадрдонї шудааст.

Аз рўзи таъсисёбии Институти илмию тањќиќотии ДМТ 
(беш аз 20 сол) мо њамроњи устод Аваз Њукматов фаъоли­
ят мекунем. Дар баробари донишмандиву таљрибаи ѓанї, 
устод инсони саховатпеша, хоксор ва хайрхоњ мебошад. Му­
носибати самимї ва рафтори њалимонаи устод бо корман­
дони институт намунаи бењтарини инсондўстиву њамкорист. 
Рафтору гуфтор ва шахсияти устод барои мо, насли љавон, 
мактаби зиндаи тарбия ва ибрат аст.

Мо, шогирдон ва њамкорон, бо эњтирому самимият ба 
устоди азиз, шахсияти фидої ва илмпарвар Аваз Њукматов 
саломатии бардавом ва зиндагии босаодатро таманно до­
рем. 

Кормандони озмоишгоњи физикаи муњитњои 
конденсии ба номи профессор Б. Н. Нарзуллоеви 

Институти илмию тањќиќотии ДМТ

Истаравшан аз шањрњои 
ифтихорию бостонии тољикон 
буда, ёдгорињои зиёди таърихї 
дорад ва аз мавзеъњои писанди­
даи сайёњони дохилию хориљист. Ин шањри њу­
нармандони мумтоз аст, њунармандоне, ки дар 
тамоми бахшњо, аз љумла, дар бахши бинокорї 
дасти боло доштанд. Муним Њасанов дар кано­
ри њамин шањри бостонї 15 феврали соли 1954 
чашм ба олами њастї кушодаву ба камол раси­
дааст. Њанўз дар айёме, ки мактабхон буд (на­
хуст дар мактаб-интернати шањр, пасон дар таъ­
лимгоњи раќами 3 тањсил кард), бо шавќу завќ ба 
биноњои таърихии шањр дида медўхт, гирди онњо 
чарх мезад, дохилашонро бо таваљљуњи махсус 
тамошо мекард ва ба саволњои зиёдаш вобаста 
ба таъриху бунёдкорони ин биноњо аз устодо­
наш посух мељуст. Тадриљан Муним Њасанов 
дилдодаи њунари бинокорї шуд ва ќарор дод, ки 
пайрави бинокорони њунарвари шањри азизаш 
бошад. Аз ин рў, пас аз хатми мактаби миёна 
озими шањри Душанбе шуд ва њуљљат ба факул­
таи сохтмонии Институти политехникии Тољи­
кистон (њоло Донишгоњи техникии Тољикис­
тон ба номи академик М. С. Осимї) супорид, 
донишљўи ин боргоњи њунар гардид. Пас аз се 
соли тањсил дар ин мактаби олї, чун донишљўи 
аълохону ташаббускор ва хушрафтор буд, М. 
Њасановро бо тасмими маъмурияти донишгоњ 
барои идомаи тањсил ба яке аз бонуфузтарин 
мактабњои олии замони Шуравї – Институти 
муњандисию сохтмонии Москва фиристоданд. 
Соли 1976 ин љавони пурѓайрат институти маз­
курро бомуваффаќият ба итмом расонда, ба до­
нишгоњи азизаш – Донишгоњи техникии Тољи­
кистон ба номи академик М. С. Осимї баргашт 
ва дар вазифаи ассистенти кафедраи иќтисодиёт 
ва ташкили сохтмон оѓози фаъолият намуд. Пас 
аз ду сол боз ба Москва – ба институти хатмкар­
дааш рафту унвонљўи он гашт ва соли 1981 бо 
њимояи рисолаи илмї ба дарёфти дараљаи ил­
мии номзади илмњои иќтисодї мушарраф гар­
дид. Он њангом М. Њасанов љавонтарин олими 
унвондори ДТТ ба номи академик М. С. Осимї 
буд. Бамаврид аст, зикр намоем, ки ў, њамчунин, 
дар ќатори нахустин намояндагони Тољикистон 
соли 1995 дар асоси Барномаи муштараки До­
нишкадаи Бонки љањонї ва Созмони Милали 
Муттањид оид ба рушди саноат (UNIDO дар До­
нишкадаи муттањидаи Бонки љањонї, Хазинаи 
байналмилалии асъор ва Бонки аврупоии таљди­
ду рушд (GVI), воќеъ дар шањри Вена (Австрия) 
тањсил кардааст. Муним Њасанов аз фаъолияти 
беш аз нимасрааш 27 солашро сарфи фаъолият 
дар Донишгоњи техникии Тољикистон ба номи 
академик М. С. Осимї намуда, давра ба давра 
вазифањои ассистент, омўзгори калон, дотсент, 
декан ва мудири кафедра (кафедраи иќтисоди­
ёт ва идоракуни дар сохтмон) кор кардааст. Аз 
кор дар ин донишгоњ ифтихорманд аст, зеро 
дар давоми солњо ба њазорон донишљў ихтисос­
њои бинокору иќтисоддонро омўхта, ба беш аз 
сад нафари онњо дар тањияи лоињањои дипломи 
роњбарї кардааст. Теъдоди зиёди шогирдонаш 
дар даврањои гуногун дар вазифањои баланди 
раиси кумитањои давлатї, раиси шањр, раиси 
ноњия, сардори агентињои давлатї, устоди мак­
табњои олї фаъолият доштанду зумрае аз онњо 
намояндаи мардумї дар Маљлиси намояндагон 
интихоб шуданд, чанде корманди соњањои њар­
бї ва маќомоти дохилї мебошанд. Замоне бо чї 
сабабе дар ДТТ ба номи академик М.С.Осимї 
аз омодасозии мутахассисон бо ихтисоси иќти­
содиёт ва идоракунї дар сохтмон даст каши­
данд. Бо азму талошњои пайгиронаи М. Њасанов 
нињоят соли 1989 тањсил вобаста ба ин ихтисос 
дар донишгоњ аз нав роњандозї гашт.

Устод Муним Њасанов табиатан шахсест 
накухоњу њаќиќатпараст ва љонибдори дўстию 
рафоќату њаводори илму маърифат. Солњои 
1996-1997 дар Дастгоњи иљроияи ЉТ дар вази­
фаи муовини мудири шуъба оид ба робита бо 
кишварњои узви ИДМ (дар ин вазифа, њамзамон, 
мушовири Сарвазири ЉТ дар масоили њамкории 
молиявиию иќтисодї бо ИДМ ба њисоб мерафт) 
фаъолият дошт. Бо таъсиси Академияи идора­
кунии давлатии назди Президенти Љумњурии 
Тољикистон М. Њасанов бо ин нињод пайваст ва 
дањ сол ин љо дар вазифањои мудири кафедраи 
идоракунии иќтисодиёт ва молия, мудири шуъ­
баи њамкорињои байналмилалї ва татбиќи бур­
сияњо кор кард. М. Њасанов поягузор ва созмон­
дењи кафедраи мазкур дониста мешавад.

Дар давоми фаъолияташ дар Академияи идо­
ракунии давлатї ин устод ва олими варзида ба 
гурўњи калони ходимони давлатї, мансабдоро­
ни баландпоя ва роњбарони шањру ноњияву ви­
лоятњои љумњурї сабаќи кордонию бунёдкорию 
созандагї ва муносибати њамида бо мардум 
омўхтаву тарѓиби садоќат ба халќу Ватан ва 
арљгузорї ба муќаддасоти миллатро дар мењва­
ри машѓулиятњояш гузоштааст.

Ба њукми таќдир ва во­
баста ба баъзе њолату зару­
рат минбаъд устод Муним 
Њасанов дар вазифањои 
зерин фаъолият дошт: му­
шовири ширкати давла­
тии «Тољиксармоягузор», 
мушовири вазири саноати 
љумњурї, мудири шуъба ва 
ходими пешбари илмии Ин­
ститути иќтисодиёт ва де­
мографияи АМИТ, мудири 
кафедраи иќтисодиёт ва молияи Донишкадаи 
нафту гази Донишгоњи давлатии Сахалин (Рос­
сия), профессори кафедраи назарияи иќтисод ва 
менељменти Донишгоњи давлатии Данѓара.

Соли 2017 устод М. Њасанов ба зод­
гоњаш-шањри Истаравшан баргашт ва ду сол дар 
асосњои љамъиятї њамчун мушовири раиси шањр 
оид ба масоили иќтисодї ифои вазифа кард ва 
аз соли 2018 то њол дар Коллељи њунарњои мар­
думии Истаравшан фаъолият дорад (њамзамон, 
профессори кафедраи иќтисодиёт ва бањисобги­
рии муњосибии Донишгоњи инноватсия ва тех­
нологияи раќамии Тољикистон) мебошад.

Ин маврид иќтибоси суханони сипосман­
донаю пурмењри чанде аз шогирдону дўстони 
устод М. Њасановро меорем. 

«Муним Маљидович, ба мутолиаи маќолањои 
Шумо шуруъ намудам. Онњо ба ман таассуроти 
амиќ гузоштанд. Ањд кардам, ки маќолањоятон­
ро ба аспирантонам барои омўзиш ва истифода 
пешнињод намоям. (Албатта, бо дарназардошти 
иќтибос ба манбаъ). Хушбахтона, Шумо оид ба 
мавзуи љолибе, ки ман ва аспирантњоям ба омў­
зиши он машѓулем, менависед…» (Љ. А. Мусаева 
– доктори илмњои иќтисодї, профессор, мудири 
кафедраи Донишгоњи байналмилалии Отатюрк 
Алатоо (Бишкек, Ќирѓизистон). 

«…Мехоњам бањри маърифат ва маданияти 
баланди муоширати барои ашхоси зиёї хос ба 
шумо арзи сипос намоям. Ба шарофати шумо ва 
маърўзањоятон, муњтарам М. Њасанов, эњтиро­
ми ман нисбат ба фарзанди бузурги халќи тољик, 
академик Бобољон Ѓафуров хеле зиёд шуд. Ки­
тоби бузурги ў «Тољикон»-ро пурра мутолиа 
кардам. Ман назми классикии тољикї низ дўст 
медорам. Аз ин лињоз, аз њамкорї бо шумо хеле 
мамнунам. 

Шумо инсон бо њарфи калон њастед. Аз суњ­
батњои шумо як бори дигар бовар намудам, ки 
тољикон халќи дорои фарњанги бузурги ќадимї 
мебошанд. (Бо эњтиром, Е. А. Тюрин – котиби 
Шурои олимони шуъбаи дар Орёл будаи Ака­
демияи хољагии халќ ва хизмати давлатии назди 
Президенти Федератсияи Россия».

«Ман ба дуюмин тањсилоти олии касбї ноил 
гаштанї њастам ва то ин ваќт бо бисёр омўзгоро­
ни Донишгоњи давлатии Сахалин њамкорї наму­
даам. Њар яки онњо услуби ба худ хоси корбарї 
ва ташкили раванди таълимро дорад. Лекин чу­
нин раванди њамкорї бо донишљўёнро аввалин 
маротиба мебинам: Муним Маљидович усули 
хеле пурсамари њамкории электрониро бо до­
нишљўён интихоб намудааст. Дар замони мо ин 
усул ба њама донишљўён дастрас мебошад. Ѓайр 
аз ин, ў омўзгори сатњи олист. Барои дониши 
гирифтаам вобаста ба иќтисодиёт мехоњам ба 
ин устоди варзида миннатдории самимии худро 
баён намоям» (Донишљўи Донишгоњи давлатии 
Сахалин Даря Елисеева-Кузнетсова). 

Устоди шариф Муним Њасанов барои фаъо­
лияти бардавому пурсамараш бо ордени «Ша­
раф», нишонњои «Аълочии маорифи Тољи­
кистон», «Бинокори фахрии Тољикистон» ва 
чандин сипосномаю ифтихорнома сарафроз 
гардонида шудааст. Устод њамоно бо азму иро­
даи ќавї ва бо мењру муњаббати самимї идомаи 
фаъолият дорад. 

А. ИЛЁСПУР, «Омўзгор»

Фидоии илму маориф

Яке аз чењрањои барљаста, ки тамоми 
њаёти хешро ба рушди илму маориф 
бахшидааст, олим ва муњаќќиќи соњаи 
физика Аваз Њукматов мебошад.

Накукорї зинатбахши зиндагист

Дар шањри Њисор минтаќаи саноатї таъсис дода мешавад.

     ЧАШМАНДОЗ

АХЛОЌ ВА ЉОМЕА
Њарчанд ки бар минбар нодон бинишонанд,
Њаргиз нашавад њамбар бо доно нодон.

Носири Хусрав

Лањистон
Маорифи Лањистон яке аз ни­

зомњои устувору босифати Аврупо 
ба њисоб меравад. Он аз зинањои 
томактабї, ибтидої, миёна ва олї 
иборат аст. Тањсил дар мактабњои 
давлатї барои шањрвандон ройгон 
мебошад. Мактаббачагон баъди 
хатми синфи 8 имтињони давлатї 
месупоранд, ки натиљааш барои 
идомаи тањсил муњим аст. Дар 
Лањистон ба омўзиши забонњои 
хориљї, махсусан, англисї ва ол­
монї диќќати зиёд дода мешавад. 

Мактабњои олии Лањистон бо­
шанд, дар барномањои мубодилаи 
байналмилалї, аз љумла, Erasmus+ 
фаъолона иштирок мекунанд. Ин 
барнома ба донишљўён, омўзгорон 
ва кормандони соњаи маориф им­
кон медињад, ки барои давраи му­
айян дар кишвари дигар тањсил ё 
коромўзї кунанд. 

Хорватия
Хорватия дар љануби Шарќи 

Аврупо љойгир буда, узви Ит­
тињоди Аврупо мебошад. Забони 
расмии кишвар хорватї аст.

Донишгоњњои Хорватия ба ду 
намуд таќсим мешаванд: дониш­
гоњњои давлатї ва донишгоњњои 
хусусї. Донишгоњњои давлатї 
маъмулан барои шањрвандони 
Хорватия ройгон ва ё бо харољо­
ти пешнињод мешаванд. Дониш­
гоњњои хусусї бошанд, бештар 
барномањои ихтисосии касбї ва 
байналмилалиро пешнињод меку­
нанд ва харољоти тањсил баланд­
тар аст. Тањсил дар муассисањои 
олии касбии ин кишвар, асосан, 
бо низоми кредитии аврупої му­
вофиќ буда, ба се сатњ таќсим ме­
шавад: бакалавр (3-4 сол), магистр 
(1-2 сол) ва доктор (3 сол).

ИМА
Дар Иёлоти Муттањидаи Амри­

ко мактаббачагон рўзњои шанбе 
ва якшанбе истироњат мекунанд. 
Илова бар ин, таътилњои мав­
симї, ба монанди таътили тобис­
тона, таътили зимистона, таътили 
бањорї ва рўзњои иду љашнњои 
миллї низ мављуданд. Дар ИМА 
низоми ягонаи таътил вуљуд 
надошта, вобаста ба иёлат ё сохти 
мактабњо фарќ мекунад. 

Бояд ќайд кард, ки дар мин­
таќањои шимолии мамлакат таъ­
тили тобистона нисбатан кўтоњтар 
аст, зеро аз сабаби сардии зиёди 
зимистон таътилњои иловагї дода 
мешаванд. Дар минтаќањои љану­
бии ин мамлакат бошад, таътили 
тобистона дарозтар буда, соли 
тањсил барваќттар оѓоз мешавад. 

Тањияи Ирода ТИЛАБОВА,
«Омўзгор»

МАОРИФИМАОРИФИ
ЉАЊОНЉАЊОН

     АМАЛИ ЊАМАГОНЇ

     ОМЎЗГОРОНИ МО

Дар баробари ин, бояд 
ќайд кард, ки маќомоти 
корњои дохилї барои пеш­
гирї ва мањдуд кардани чунин 
њолатњо тадбирњои мушаххас 
меандешанд. Гузаронидани 
санљишњои пешгирикунан­
да дар мањаллањо, љойњои 
љамъиятї, мусодираи силоњи 
сард аз ноболиѓон, инчунин, 
корњои фањмондадињї бо 
иштироки волидон ва муасси­
сањои таълимї аз љумлаи чу­
нин тадбирњо мебошанд. Дар 
як ќатор маврид мањз дахо­
лати сариваќтии кормандони 
маќомоти корњои дохилї им­
кон додааст, ки задухўрдњои 
гурўњї пеш аз ба фољиа таб­
дил ёфтанашон пешгирї кар­
да шаванд.

Бо вуљуди ин, таљриба ни­
шон медињад, ки танњо тад­
бирњои мазкур барои њалли 
пурраи масъала кофї нестанд. 
Зўроварї дар байни навра­
сон масъалаи мураккаб буда, 
муносибати фарогир ва ња­
моњангшудаи њамаи нињодњои 
иљтимоиро талаб мекунад. 
Норасоии малакањои худна­
зораткунї боис мегардад, ки 
њатто вазъиятњои хурд ба ни­
зоъњои љиддї табдил ёбанд.

Бисёр муноќишањо миёни 
наврасон аз ба истилоњ «љойи 
холї» оѓоз мешаванд: як су­
хани нољо, нигоње, шарње дар 
шабакањои иљтимої ё њатто 
шўхии нодуруст. Дар муњи­
те, ки тањаммулпазирї ва 
фарњанги муколама заиф аст, 
чунин ангезањои хурд метаво­
нанд оташи хашмро баранге­

занд ва занљираи зўровариро 
оѓоз намоянд.

Бо мурури замон, агар чу­
нин њолатњо такрор ёбанд ва 
вокуниши дурусти иљтимої 
вуљуд надошта бошад, одат 
ба њал кардани бањсњо бо 
зўроварї ташаккул меёбад. 
Зўроварї барои наврас ба як 
воситаи «муќаррарї» табдил 
меёбад, дар њоле ки роњњои 
дигар – гуфтугў, муросо, му­
рољиат ба калонсолон нодида 
гирифта мешаванд. Ин ра­
ванд нињоят метавонад ба ис­
тифодаи силоњи сард ва фољи­
ањои љуброннопазир оварда 
расонад.

Мањз дар њамин марња­
ла пешгирии барваќтї, кори 
равонї ва назорати иљтимої 
ањаммияти калидї пайдо ме­
кунанд. Бе дахолати сари­
ваќтии оила, мактаб ва љомеа, 
як муноќишаи хурд метаво­
над ба талафоти љонї ва сар­
навиштњои шикаста табдил 
ёбад. Дар замони муосир ша­
бакањои иљтимої ба як ќисми 
људонашавандаи зиндагии 
наврасон табдил ёфтаанд. 
Аммо дар баробари имкони­
ятњои мусбат, фазои раќамї 
метавонад ба омили тезонан­
даи хашм ва низоъ низ таб­
дил ёбад. Бисёр муноќишањо 
имрўз мањз дар интернет оѓоз 
ёфта, баъдан ба њаёти воќеї 
интиќол меёбанд.

Аз љумла, шарњњои тањќи­
ромез, паёмњои иѓвоангез, 
пањн кардани овоза ё виде­
оњое, ки метавонанд њиссиёти 
наврасро ба осонї баранге­

занд. Муноќишањои вирту­
алї аксаран бо «таъйиноти 
вохўрї» дар кўча ё мањалла 
анљом ёфта, дар он љо алла­
кай зўроварии воќеї ба амал 
меояд. Дар чунин њолатњо 
шабакањои иљтимої на танњо 
воситаи муошират, балки 
майдони барангехтани адоват 
мешаванд.

Љанбаи дигар, фарњанги 
намоишкорї мебошад. Пањн 
кардани аксњо ё наворњо бо 
корд, тањдид ё рафтори хашм­
гин барои баъзе наврасон 
ба воситаи љалби таваљљуњ 
ва «ќавї нишон додани худ» 
табдил ёфтааст. Лайкњо ва 
шарњњои дастгиркунанда чу­
нин рафторро ѓайримустаќим 
ташвиќ мекунанд. 

Дар чунин шароит, баланд 
бардоштани сатњи саводно­
кии раќамї, назорати оќило­
наи волидон ва кори фањмон­
дадињии мактабї ањаммияти 
махсус пайдо мекунад. 

Пешвои миллат, Прези­
денти Љумњурии Тољикистон 
муњтарам Эмомалї Рањмон 
борњо таъкид намудаанд, ки 
оила пояи асосии ташаккули 
шахсият, ахлоќ ва љањонби­
нии инсон мебошад ва мањз 
дар муњити оила эњтиром ба 
ќонун, инсон ва арзишњои 
миллї ташаккул меёбанд. 
Ба таъкиди Сарвари давлат, 
масъулияти падару модар дар 
тарбияи фарзандон танњо ба 
таъмини ниёзњои моддї мањ­
дуд намешавад, балки, пеш аз 
њама, масъулияти маънавї ва 
ахлоќї мебошад. 

Дар баробари ин, дар ша­
роити муосир мушоњида ме­
шавад, ки дар баъзе оилањо 
назорати падару модар заиф 
гардида, таваљљуњ ба рафтор, 
муњити иљтимої ва доираи 
муоширати фарзандон коњиш 
ёфтааст. 

Яке аз мушкилоти љиддї, 
норасоии муколама байни во­
лидон ва фарзандон мебошад. 

Илова бар ин, муноќи­
шањои дохилиоилавї, фишо­
ри равонї ва муњити носо­
лими хонаводагї ба њолати 
равонии наврас таъсири ман­
фї мерасонанд. Дар чунин 
шароит эњтимоли рафтори 
хашмгин ва майли ба зўро­
варї рў овардан зиёд меша­
вад.

Бинобар ин, бояд таъкид 
кард, ки масъулияти волидон 
танњо љанбаи њуќуќї надош­
та, пеш аз њама, масъулия­
ти ахлоќї ва иљтимої аст. 
Оила бояд мактаби аввалини 
муњаббат, тањаммулпазирї, 
муколама ва эњтиром бошад. 
Бе тањкими наќши оила пеш­
гирии зўроварї дар байни 
наврасон ѓайриимкон аст.

Пешгирии зўроварї дар 
байни наврасон фаъолияти 
дастаљамъонаро талаб меку­
над. Њалли ин мушкил танњо 
бо љазо имконпазир набуда, 
бояд ба бартараф намудани 
сабабњои аслї диќќат дода 
шавад.

Пеш аз њама, таќвияти наќ­
ши оила ва баланд бардош­
тани сатњи маърифати падару 
модар муњим мебошад.

Николай ПОПОВ, 
директори литсейи касбии 

техникии наќлиёти 
роњи оњани шањри Душанбе, 

номзади илмњои иќтисодї,
Икромљон ГАДОЕВ, 

муовини якуми директори лит-
сейи касбии техникии наќлиёти 

роњи оњани шањри Душанбе

Устод Шералї Шарифов дар дењаи 
Кабкрези ноњияи Файзобод, дар оилаи 
омўзгор ба дунё омадааст. Соли 1966 баъд 
аз хатми мактаби миёнаи раќами 2-и ња-
мин ноњия њуљљатњояшро ба факултети 
химияи Донишгоњи миллии Тољикистон су-
порида, онро соли 1971 бо ихтисоси кимиё-
шинос-тањлилгар хатм намудааст.

Дониши фаровони тахассусї ва мањо­
рату малакаи дар ин боргоњи илму маъ­
рифат андўхтаи Ш.Шарифовро ба назар 
гирифта, ўро пас аз соњиби маълумоти олї 
гардидан ба Донишгоњи давлатии омўзго­
рии Тољикистон ба номи С.Айнї ба кор 
фиристоданд. Ў дар ин љо солњои 1971-
1973 њамчун ассистенти кафедраи химияи 
умумї ба донишљўён дарс гуфтааст.

Аз моњи майи соли 1973 то моњи майи 
соли 1974 хидмати Ватанро њамчун афсар 
дар сафњои Ќуввањои Мусаллањи Иттињо­
ди Шуравї дар шањри Бокуи Љумњурии 
Озарбойљон адо намудааст.

Пас аз итмоми хидмати њарбї фаъо­
лияти омўзгориашро дар давоми солњои 
1974-1977 дар мактаби раќами 22-и дењаи 
Муллотуѓмаи ноњияи Файзобод ба сифати 
омўзгори химия ва тайёрии ибтидоии њар­
бї идома додааст. Дар давраи фаъолияташ 
дар ин таълимгоњ барои љињозонидани 
кабинети фаннї, бедор кардани шавќи хо­
нандагон ба химия ва рањнамоии онњо ба 
озмунњо кўшишњои зиёде ба харљ медињад.

Аз соли 1977 то соли 2004 дар шуъбаи 
маорифи ноњияи Файзобод вазифањои но­
зири шуъбаи маориф, мушовири фанњои 
химия ва биологияи кабинети методї ва 
раиси иттифоќи касабаи кормандони ма­
орифи ноњияро ба уњда дошт. Њангоми 
иљрои ин вазифањои пурмасъул тамоми 
донишу таљрибаи худро бањри баланд 
бардоштани сифати таълиму тарбия ва 
тарбияву дастгирии омўзгорони љавон 
равона намудааст.

Фаъолияти пурсамари устод Шералї 
Шарифов дар ин љодаи пурифтихору 

зањматписанд соли 1986 бо нишони «Аъ­
лочии маорифи Љумњурии Тољикистон» 
ќадрдонї шудааст. Бо пешнињоди Маќо­
моти иљроияи њокимияти давлатии но­
њияи Файзобод устод Шералї Шарифов 
аз соли 2004 то соли 2009 дар вазифаи 
котиби љамоати шањраки Файзобод ва 
аз соли 2009 то соли 2020 сармутахассиси 
шуъбаи Агентии мењнат ва шуѓли ањолии 
ноњия кор кардааст. 

Мавсуф тўли собиќаи 54-солаи кори­
аш лањзае њам тарки фаъолияти омўзгорї 
накарда, дар ин муддат шогирдони зиёде­
ро тарбия намудааст, ки имрўз онњо дар 
соњањои гуногуни хољагии халќи љумњурї 
хидмати халќу Ватанро ба љо меоранд.

Имрўз устод дар синни нафаќа бошад 
њам, дар муассисаи тањсилоти миёнаи 
умумии раќами 31-и ноњияи Файзобод ба 
шогирдон аз фанни химия дарс мегўяд.

Ба устоди азизу арљманд Шералї Ша­
рипов тансињативу умри дароз ва дар 
љодаи зањматписанду пурифтихори омўз­
горї барору комёбї таманно дорем.

Муњиддин ЯТИМ,
омўзгори МТМУ №31-и

ноњияи Файзобод

Мавзуи зўроварї дар байни наврасон барои љомеа ва давлат ањаммияти 
махсус касб мекунад. Ин масъала мустаќиман ба амнияти љамъиятї, ояндаи 
насли љавон ва рушди устувори кишвар иртибот дорад. Бетаваљљуњї ба чунин 
равандњо метавонад пайомадњои љиддию хатарноктарро дар пай дошта бошад. 
Наврасї давраи њассоси рушди инсон аст. Ноустувории равонї, эњсосотгарої, 
хоњиши худисботкунї ва таъсирпазирї аз муњити атроф наврасонро осебпазир 
мегардонад. Дар чунин шароит њатто як сухан ё бањси ночиз метавонад онњоро 
ба муноќишаи љиддї расонад.

Наврасонро беназорат нагузорем!

Хидмати содиќона

Талабот ба довталаб барои ишѓоли вазифаи 
муовини директор оид ба корњои таълимї:

- собиќаи корї дар соњаи тиб ва тањсилоти тиббї на камтар аз 5 сол;
- дорои дараљаи илмии номзади илмњои тиб;
- дониш ва таљрибаи мукаммал дар ташкили раванди таълим ва идоракунї;
- ќобилияти роњбарї, њамоњангсозї ва кор бо кадрњо;
- маълумот ва таљриба дар тањияи наќшањои таълимї ва мониторинг.

Талабот ба довталаб барои омўзгорони химия, 
забони англисї ва стоматология:

- доштани тањсилоти олии касбї мувофиќ ба фанни таълимї;
- дониши хуби фаннї ва малакаи омўзиши муосир;
- ќобилияти кор бо донишљўён ва истифодаи усулњои фаъоли таълим;
- донистани њуљљатњои меъёрии соњаи маориф;
- масъулиятшиносї, интизомнокї ва малакаи кор дар гурўњ.
Муњлати пешнињоди њуљљатњо: то 27-уми феврали соли 2026.
Њуљљатњоро ба Коллељи тиббии ноњияи Рўдакї пешнињод намоед.
Телефон барои маълумоти иловагї: 985-36-33-07.

www.omѓzgor-gazeta.tjНАШРИЯИ ВАЗОРАТИ МАОРИФ ВА ИЛМИ ЉУМЊУРИИ ТОЉИКИСТОН

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ
Рањим САИДЗОДА 
Анвар САФАРЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД            225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
(шањри Душанбе)

Љангибеки УЛФАТШОЊ
(ВМКБ)

Суњроб АЗИЗЇ

Худододи ИСЛОМ
(вилояти Хатлон)

Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди Њу­
кумати Љумњурии Тољикистон 
ба ќайди давлатї гирифта шу­
дааст. Нашрия ба хотири чан­
дандешї маводе низ ба табъ ме­
расонад, ки идораи њафтанома 
метавонад бо муаллифон њам­
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгашта 
баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj ќа­
бул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 46054 нусха 

QR - коди 
сомонаи расмии 

нашрияи 
«Омўзгор» 

Навбатдори шумора 
И. Тилабова

АНЉОМ
Љуз бадї н-орад дарахти љањл чизе баргу бор,
Барканаш зуд аз дилат з-он пеш, к-ў боло кунад!

Носири Хусрав

Њафтаномаи «Омўзгор»-и 
Вазорати маориф ва илми 
Љумњурии Тољикистон ба ифти­
хори љашни бузурги таърихї – 
35-солагии Истиќлоли давлатї 
бо њадафи тавзењу баррасию 
муаррифии густардаи марња­
лањои рушди маорифи љумњурї 
ва тавсифи дастоварду навго­
нињои соња барои бењтарин 
асарњои публитсистї тањти ун­
вони «Рушди маориф дар замо-
ни Истиќлоли давлатї» озмун 
эълон мекунад.

Навиштањо бояд инъи­
косгару тавзењбахши сиёсати 
маорифпарваронаи Асосгузори 
сулњу вањдати миллї – Пешвои 
миллат, Президенти Љумњурии 
Тољикистон муњтарам Эмомалї 
Рањмон, корномаи ањли маориф 
дар самти пойдории Истиќлоли 
давлатї ва марњалањои руш­
ди соњаи маориф, фаъолияти 
фидокорони соња, комёбињои 

маорифи мамлакат дар арсаи 
љањонї, њаводиси муассиру хо­
тирмон вобаста ба ислоњоти 
соња, тозакорию навгонињо дар 
соња, омўзгорони эљодкору на­
вовар, маќому мартабаи ањли 

таълиму тарбия ва амсоли инњо 
бошанд.

Ба навиштањое, ки сањењу 
муъљазу навоварона эљод шуда­
анду забони шевою пуробуранг, 
тањлилу пешнињодњои судманд, 

андешањои љолиб доранд ва дар 
онњо умумигўию якрангї ба 
мушоњида намерасад, афзалият 
дода мешавад.

Њаљми маќолањо набояд аз 4 
сањифаи чопи компютерї (њар­
фи Times New Roman, андозаи 
14, интервали 1) зиёд бошад. 
Дар сурати ба инобат нагириф­
тани ин талабот, нигоштањо ба 
чоп иљозат дода намешаванд.

Озмун аз рўзи эълон шуда­
наш то 20 августи соли 2026 идо­
ма меёбад ва дар арафаи љашни 
35-солагии Истиќлоли давлатї 
(09.09.2026) љамъбаст мегардад.

Мукофотњо барои ѓолибон:
Љойи 1 – 7 000 сомонї
Љойи 2 – 5 000 сомонї
Љойи 3 – 3 000 сомонї
Ѓолибон, њамчунин, соњи­

би ифтихорнома ва туњфањо 
хоњанд шуд. Гулчини маќолањо 
дар шакли китоби алоњида ба 
табъ мерасад.

Аз боло ба поён:
1. Мафњуми хешутаборї. 3. 

Нобиноро гўянд. 5. «То *** су­
хан нагуфта бошад, Айбу њуна­
раш нуњуфта бошад» (Саъдї). 6. 
Хўроки миллї. 7. Моеи беранг. 
10. Зарфи обгирї. 11. Асбо­
би мусиќии миллии торї. 12. 
Неъмати моддї. 16. Муќобили 
«имрўз». 18. Манзили истиќо­
матї. 19. Адвори мусиќї. 20. 
Асбоби алафдаравї. 21. Яке аз 
њафт адвор дар соњаи санъат. 

Аз чап ба рост:
1. Воситаи навиштан. 2. Ба­

родар, додар ё ***. 4. Давлат 
дар ќитъаи Аврупо. 8. Роман 
дар адабиёти муосири тољик. 9. 
Адади номаълум дар илми њи­
соб. 11. Натиља, њосили оташ. 
13. Мањсули навиштан. 14. Ба 
манзил мерасонад. 15. Муќо­
билмаънои «хушк». 16. Њарфи 
алифбои арабиасос. 17. Донаи 
шоњмот. 19. Мафњуми хешу­
таборї. 22. «*** агар аз ќибла 
хезад, сахт борон мешавад». 23. 
Мучали соли 2026. 24. Дарёи 
машњур дар Федератсияи Рос­
сия. 

Мураттиб
Њотами ЊОМИД, 

«Омўзгор»

    САЙЌАЛИ ЗЕЊН Муаммои «Шўроб»

ЉАВОБИ МУАММОИ «БОРБАД»  
(«Омўзгор», №4, 28.01.2026)

Аз боло ба поён:
1. Њотам. 2. Корвон. 3. Бањром. 4. Анљом. 7. Кар­

бос. 8. Карбон. 12. Наримон. 13. Дагарон. 16. Маркаб. 
17. Борман. 20. Њамида. 21. Андоза. 22. Камаз. 24. Ми­
ров. 

Аз чап ба рост:
5. Сорбон. 6. Нањанг. 9. Самад. 10. Моњак. 11. 

Нозимов. 14. Борбад. 15. Мастон. 18. Машмор. 19. 
Воизон. 23. Таманно. 25. Карам. 26. Титан. 27. Сай­
идо. 28. Азимов. 

«Рушди маориф дар замони Истиќлоли давлатї»

Шаҳодатномаи гумшудаи Т-АТА 
№089272 дар бораи хатми синфи 9, ки 
онро соли 1992 муассисаи таҳсилоти ми-
ёнаи умумии №56-и ноҳияи Шоҳмансур ба 
Кабилова Махфуза Латифовна додааст, 
эътибор надорад.

Шаҳодатномаи гумшудаи Т-АТУ 
№0031299 дар бораи хатми синфи 9, ки 
онро соли 2005 муассисаи таҳсилоти 
миёнаи умумии №14-и ноҳияи Дӯстӣ ба 
Исломов Шодмон Акмалович додааст, эъ-
тибор надорад.

ЭЪТИБОР НАДОРАД

     ДИЌЌАТ, ОЗМУН!

     ТАВАЉЉУЊ

- ёвари директор - 1 в/к, маоши вазифавї 
2418 сомонї;

- сардори раёсати ташхис ва таќризи адаби­
ёти таълимї - 1 в/к, маоши вазифавї 3799 со­
монї (номзади илм бо назардошти 30% - 4938 
сомонї);

- ходими калони илмии шуъбаи муасси­
сањои томактабї, ибтидої, бознигариву такми­
ли стандарт, барномањои таълимї ва китобњои 
дарсї - 1 в/к, маоши вазифавї 2732 сомонї;

- ходими калони илмии шуъбаи фанњои та­
биї-риёзї, технологияи иттилоотї ва бознига­
риву такмили стандарт, барномањои таълимию 
китобњои дарсї - 1 в/к, маоши вазифавї 2732 
сомонї;

- ходими илмии шуъбаи фанњои табиї-ри­
ёзї, технологияи иттилоотї ва бознигариву 
такмили стандарт, барномањои таълимию кито­
бњои дарсї - 1 в/к, маоши вазифавї 2418 сомонї;

- ходими пешбари илмии шуъбаи мактабњои 
камнуфуз ва бознигариву такмили стандарт, 
барномањои таълимию китобњои дарсии тањ­
силоти аќаллиятњои миллї - 1 в/к, маоши вази­
фавї 3186 сомонї;

- ходими калони илмии шуъбаи фанњои тех­
нологияи мењнат, тарбияи љисмонї, омодагии 
ибтидоии њарбї ва бознигариву такмили стан­
дарт, барномањои таълимию китобњои дарсї - 1 
в/к, маоши вазифавї 2732 сомонї.

Талабот ба довталабон:
- собиќаи кории на кам аз 5 сол дар соњањои 

маориф ва илм;
- ба дорандагони дараља ва унвони илмї 

бартарият дода мешавад;
- дастовардњои назаррас дар самти ихтисоси 

интихобшуда.
Њуљљатњои зарурї барои ќабул шудан ба кор:

- ариза ба унвонии директор;
- тавсифнома;
- нусхаи дафтарчаи мењнатї;
- нусхаи шиноснома;
- нусхаи диплом оид ба хатми тањсилоти 

олї, дараља ва унвони илмї;
- маълумотномаи таббї ва дафтарчаи тиббї;
- маълумотнома аз љойи истиќомат;
- маълумотнома оид ба надоштани доѓи 

судї;
- 4 дона акси андозаи 3x4;
- тарљумаи њол;
- РМА (ИНН);
- РИС (СИН).

Маълумоти иловагиро аз шуъбаи кадрњо 
ва коргузории Пажуњишгоњи рушди маориф ба 
номи Абдурањмони Љомии Академияи тањсилоти 
Тољикистон дастрас намоед.

Суроѓаи мо: ш. Душанбе, кўчаи А. Адњамов - 
11/2, тел.: 227-49-95.

Пажуњишгоњи рушди маориф ба 
номи Абдурањмони Љомии

Академиям тањсилоти Тољикистон
Коллељи тиббии ноњияи РўдакїКоллељи тиббии ноњияи Рўдакїбарои ишѓоли вазифа ва љойњои кори 

холии зерин озмун эълон менамояд
барои ишѓоли вазифаи муовини директор оид ба корњои таълимї, барои ишѓоли вазифаи муовини директор оид ба корњои таълимї, 

омўзгорони химия, забони англисї ва стоматология озмун эълон менамоядомўзгорони химия, забони англисї ва стоматология озмун эълон менамояд


